
YB TUAN CHIONG SEN SERN (BUKIT BATU)  
SOALAN  13 (A128)  
 
Adakah Kerajaan Negeri Johor mempunyai hasrat untuk membina sekolah berasrama 
penuh di DUN Bukit Batu?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor (JPN Johor) sentiasa berusaha secara berterusan 
dalam memastikan penyediaan kemudahan sekolah adalah mencukupi bagi 
keperluan masyarakat setempat. 
 
Sebanyak 13 buah sekolah khusus terdapat di negeri Johor. 7 buah sekolah 
berasrama penuh (SBP) dan 6 buah sekolah menengah kebangsaan agama (SMKA). 
JPN Johor telah mendapat kelulusan pembinaan Sekolah Menengah Sains Segamat, 
Johor dalam Rancangan Malaysia Ke-11 (RMKe-11), Rolling Plan 1 (RP1) tahun 
2016. Status projek adalah diperingkat akhir pembinaan. 
 
Untuk makluman Ahli Yang Berhormat, JPN Johor ingin memaklumkan pada masa 
ini, sekolah berasrama penuh di negeri Johor mencukupi dan mampu menampung 
kemasukan murid yang berpotensi dari kalangan anak-anak bangsa Johor. 
Walaubagaimanapun, JPN Johor akan terus meneliti pembinaan SBP dari semasa ke 
semasa berdasarkan perancangan serta keperluan. 

YB TUAN SAHRIHAN BIN JANI (GAMBIR)  
SOALAN  14 (A58)  
 
Mohon perincikan peluang pekerjaan baru yang telah ditawarkan hasil dari pelaburan 
baru yang masuk ke Johor dari 2022 hingga sekarang.  
 
JAWAPAN YB TUAN MOHD HAIRI BIN MAD SHAH 
 
Untuk makluman Yang Berhormat, Kerajaan Negeri sentiasa prihatin untuk 
menambah baik keadaan ekonomi anak muda termasuk meningkatkan purata 
pendapatan golongan anak muda berikutan kos sara hidup yang semakin meningkat 
dan pembangunan belia perlu diberikan penekanan khususnya pekerjaan dan 
pendapatan untuk memastikan pembangunan Negeri yang mampan. Peningkatan 
kadar efisien dalam menarik pelabur adalah sangat penting, sekaligus memastikan 
peningkatan pendapatan untuk negeri selain menambah peluang pekerjaan yang 
berkualiti bagi rakyat Malaysia khususnya penduduk Johor.  
 
Hasil daripada pelaburan baru yang masuk dari Tahun 2022 yang diperoleh daripada 
Lembaga Pembangunan Pelaburan Malaysia (MIDA) sebanyak 166 buah projek-
projek pembuatan yang telah mendapat kelulusan di negeri Johor yang memberikan 
peluang pekerjaan sebanyak 14,739 di setiap daerah-daerah di Johor manakala 
sebanyak 497 peluang pekerjaan telah ditawarkan daripada projek-projek 
perkhidmatan yang diluluskan dibawah kawal selia oleh MIDA. Pada tahun ini, bulan 
Januari sehingga Mac telah mencatatkan jumlah keseluruhan pelaburan bernilai 
RM1,799,493,380 dan sehingga RM1,347,461,089 daripada pelabur-pelabur negara 
luar. Sebanyak 58 buah projek-projek pembuatan yang telah mendapat kelulusan di 
negeri Johor yang memberikan 3,013  peluang pekerjaan baru di Johor manakala 
sebanyak 81 peluang pekerjaan telah ditawarkan daripada projek-projek 
perkhidmatan yang diluluskan oleh bidang kuasa MIDA merekodkan jumlah 
keseluruhan pelaburan bernilai RM1,643,138,149 iaitu RM12,742,174 daripada 
pelaburan domestik dan RM12,742,174 daripada pelaburan luar negara. 
 
Unit Strategik Modal Insan Johor (SMI) melalui kerjasama strategik bersama 
Pertubuhan Keselamatan Sosial (PERKESO) telah menganjurkan beberapa siri 
Program Gerak Kerjaya Johor dari Tahun 2022 hingga September 2023 yang 
memberikan pelbagai peluang pekerjaan kepada rakyat Johor. Program kerjasama 
dengan PERKESO ini merupakan platform setempat untuk orang ramai mendapatkan 
informasi dan membantu dalam pencarian pekerjaan dalam pelbagai sektor sekaligus 
membantu majikan mendapatkan tenaga kerja dengan lebih mudah. Hal ini dapat 
mengurangkan pengangguran dalam negeri Johor. Sepanjang penganjuran Program 
Gerak Kerjaya Johor, seramai 6,975 bilangan pengunjung telah menghadiri karnival 
tersebut. Sebanyak 3,048 peluang pekerjaan dengan tawaran gaji sehingga 
RM14,000.00. Daripada jumlah pekerjaan yang ditawarkan tersebut, seramai 271 

orang telah diterima bekerja dengan majikan yang terdiri daripada pelbagai sektor 
seperti minyak dan gas, perkhidmatan, pendidikan, pembuatan, pembinaan, 
perhotelan, perladangan & pertanian dan lain-lain. 
 
Dapatan daripada Jabatan Perangkaan Malaysia Negeri Johor, permintaan buruh 
meningkat pada suku tahun pertama 2023 dalam industri pembuatan sebanyak 
55.9%, pertanian 16.5%, perkhidmatan 15.3% dan pembinaan 12.1%. Hal ini dapat 
dikaitkan kerana orang muda yang menetap di Johor adalah sebanyak 45.1%. Lebih 
lagi, sebanyak 41% orang muda menetap di daerah Johor Bahru yang membuka 
peluang kepada majikan untuk menggajikan pekerja mengikut keperluan sektor dan 
industri. Mengikut data yang diperoleh, industri perkhidmatan adalah yang terbanyak 
memperoleh kekosongan jawatan dan permintaan. 
 
Melalui Mesyuarat Jawatankuasa Pengurusan Kawasan Perindustrian (IPMC) oleh 
Majlis Perbandaran Kulai juga telah memberikan informasi baru iaitu pelaksanaan 
Pembangunan Ibrahim Technopolis (IBTEC) dan Sedenak Tech Park (STeP) di Kulai 
yang akan menawarkan pelbagai peluang pekerjaan kepada penduduk di sekitar 
pembangunan IBTEC iaitu peluang pekerjaan di bawah JCorp dan syarikat dalam 
kumpulan, peluang pekerjaan dalam perancangan dan pembinaan pembangunan 
IBTEC dan peluang pekerjaan di tapak-tapak industri dan perniagaan di 
pembangunan IBTEC yang dijangkakan akan beroperasi pada Tahun 2024. 

YB TUAN ANUAR BIN ABD. MANAP (PEMANIS)  
SOALAN  15 (A23)  
 
Sejauh manakah kejayaan program Pemerkasaan Sistem Penyampaian 
Perkhidmatan Pihak Berkuasa Tempatan atau JOHOR FAST LANE terutamanya 
berkaitan dengan permohonan kelulusan lesen operasi kilang dan berapakah jumlah 
kelulusannya setakat hari ini?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan Negeri sangat komited dalam melaksanakan Program Pemerkasaan Sistem 
Penyampaian Perkhidmatan Pihak Berkuasa Tempatan atau Johor Fast Lane (JFL).  
Inisiatif Johor Fast Lane ini adalah merupakan satu proses pemajuan yang 
dilaksanakan secara pantas dan tangkas bermula daripada sebelum kelulusan pelan 
sehingga bangunan siap dibina di tapak dan seterusnya kebenaran operasi dalam 
masa yang singkat melalui gabungan proses di peringkat kelulusan pelan, pembinaan 
di tapak, CCC dan lesen pengoperasian.  Di samping itu, tempoh masa permohonan 
kelulusan sehingga kebenaran beroperasi dapat dipendekkan kepada 14 bulan 
berbanding proses biasa yang mengambil masa 2 tahun atau lebih. 
Dengan wujudnya inisiatif ini, secara tidak langsung ianya dapat menarik lebih banyak 
pelabur asing dari seluruh dunia serta pelabur tempatan untuk menjalankan 
perniagaan dalam negeri Johor dan seterusnya memberi impak positif kepada 
pembangunan dan peningkatan ekonomi di Johor. 
 
Program Pemerkasaan Sistem Penyampaian Perkhidmatan Pihak Berkuasa 
Tempatan atau JFL telah mula dilaksanakan di beberapa PBT di negeri Johor.  
Kerajaan Negeri juga menetapkan prosedur JFL bukan sahaja diterapkan untuk 
kawasan industri terancang seperti yang dilaksanakan oleh Majlis Perbandaran Kulai 
(MPKu), tetapi juga untuk diperluaskan skopnya meliputi apa-apa jenis pemajuan 
mengikut kesesuaian PBT seperti industri tidak terancang, pusat perniagaan, 
pertanian komersial dan kemudahan swasta.   
 
Contohnya, pelaksanaan JFL di Majlis Bandaraya Johor Bahru (MBJB) adalah terbuka 
untuk semua jenis permohonan pembangunan dan bukan melibatkan perindustrian 
sahaja.  Ini adalah kerana tiada lagi kawasan pembangunan terancang bagi sektor 
industri di MBJB. Oleh itu, pihak MBJB melaksanan JFL melalui permohonan (Jenis 
Komersial) pemajuan restoran pandu lalu iaitu McDonald’s dan Shell.  Status 
permohonan bagi McDonald’s adalah di peringkat pembinaan, manakala permohonan 
oleh Shell pula adalah dalam peringkat pematuhan Pelan Pemajuan oleh PSP. 
 
Majlis Bandaraya Iskandar Puteri (MBIP) pula hanya membenarkan permohonan 
pembangunan jenis industri. Lokasi khusus yang dibenarkan adalah sebagaimana 
berikut: 

i. Taman Industri SiLC 
ii. Taman Perindustrian Nusa Cemerlang; dan 
iii. Taman Teknologi Johor 

 
Sehingga 6 September 2023, sebanyak tiga (3) permohonan telah diterima oleh pihak 
MBIP. 
 
Majlis Bandaraya Pasir Gudang (MBPG) telah menerima tiga (3) permohonan.  
Seterusnya, sebanyak dua puluh tiga (23) permohonan telah diluluskan oleh Majlis 
Perbandaran Muar (MPM) dengan status Lesen Bersyarat Industri bagi tempoh 
Januari hingga Ogos 2023. 

YB TUAN ANUAR BIN ABD. MANAP (PEMANIS)  
SOALAN  16 (A22)  
 
Bagaimanakah kerajaan memanfaatkan potensi teknologi hijau di negeri Johor dan 
apakah kewujudan Pusat Kelestarian Johor nanti akan dapat memanfaatkan 
kepentingan 'Johor Green Deal' menjelang Asia Pacific Climate Week (APCW) 2023
  
JAWAPAN YB TUAN RAVEN KUMAR A/L KRISHNASAMY 
 
Johor sememangnya kaya dengan sumber teknologi hijau yang berpotensi menjana 
tenaga mampan bagi penggunaan domestik dan antarabangsa. Potensi-potensi ini 
juga selari dengan Pelan Hala Tuju Peralihan Tenaga Negara (Fasa 1) dan (Fasa 2). 
Menyedari hakikat ini, tenaga merupakan salah satu sektor tumpuan di dalam Johor 
Green Deal.  
 
Untuk makluman ahli dewan yang mulia, Pusat Kelestarian Johor yang akan 
ditubuhkan kelak sememangnya akan memainkan peranan yang aktif di dalam 
memastikan inisiatif-inisiatif yang digariskan di dalam Johor Green Deal dapat 
dilaksanakan. Johor Green Deal ini akan disokong oleh 4 pemoleh upaya, 5 tonggak 
dan 26 inisiatif dengan harapan untuk memastikan Johor mewujudkan persekitaran 
yang rendah karbon, mampan dan berdaya huni. Perincian lanjut mengenai perkara 
ini akan diumumkan sewaktu Asia Pasific Climate Week.  
 
Penubuhan Pusat Kelestarian Johor ini sememangnya akan memastikan Johor 
memanfaatkan potensi – potensi yang ada khususnya dalam teknologi hijau akan 
impaknya dapat dirasai di semua peringkat lebih-lebih lagi dari segi limpahan ekonomi 
melalui pertumbuhan pekerjaan-pekerjaan baru berkaitan sektor ini.  

YB TUAN NG YAK HOWE (BENTAYAN)  
SOALAN  17 (A17)  
 
Berapakah bilangan sekolah agama kerajaan Johor di Daerah Muar yang mempunyai 
sambungan Wi-Fi?   
 
JAWAPAN YB TUAN HAJI MOHD FARED BIN MOHD KHALID 
 
Yang Berhormat Bentayan mengemukakan soalan mengenai sekolah agama di 
daerah Muar yang akan menerima manfaat pemasangan wifi bagi tahun 2023. Untuk 
makluman ahli dewan yang dimuliakan, pemasangan Internet Wifi di Sekolah Agama 
Kerajaan Johor merupakan salah satu langkah kearah pendigitalan sistem pendidikan 
agama di Negeri Johor. Pemasangan Wifi akan membantu meningkatkan taraf dalam 
proses pembelajaran dan pengajaran serta pengurusan dan pentadbiran di Sekolah-
sekolah Agama Kerajaan Johor. Kerajaan mensasarkan sebanyak 583 buah sekolah 
yang akan menerima manfaat pemasangan internet Wifi yang akan dipasang secara 
berfasa. Sasaran bagi tahun 2023 adalah sebanyak 140 buah sekolah terpilih yang 
akan menerima Wifi dengan kos melebihi RM400,000 yang ditanggung sepenuhnya 
oleh Majlis Agama Islam Negeri Johor.  
 
Setakat September 2023, sebanyak 20 buah sekolah agama bagi fasa 1 telah selesai 
pemasangannya dan telah dijalankan kajian keberkesanan bagi pemasangan WIFI 
fasa 2 bagi 120 buah sekolah agama yang akan siap sepenuhnya pada November 
2023. 
 
Bagi daerah Muar, hanya 6 buah sekolah yang mempunyai kemudahan Wifi setakat 
hari ini. Dua daripadanya dibiayai oleh Kerajaan Negeri di bawah program Wifi SAKJ 
iaitu Sekolah Agama Sungai Abong dan Sekolah Agama Tun Dr Ismail. 4 buah 
sekolah lagi dibiayai sendiri melalui Badan Kebajikan Sekolah, iaitu Sekolah Agama 
Simpang Jeram, Sekolah Agama Semasih, Sekolah Agama Bakri Batu 6 dan Sekolah 
Agama Parit Setongkat.  
 
Menjelang November 2023, daerah Muar akan menerima Internet Wifi bagi Fasa 2 di 
11 buah sekolah lagi. Setakat ini, sekolah-sekolah yang dirancang menerima Internet 
Wifi Fasa 2 tersebut adalah Sekolah Agama Pekan Pagoh, Sekolah Agama Taman 
Seri Pagoh, Sekolah Agama Sungai Raya, Sekolah Agama Parit Setongkat, Sekolah 
Agama Simpang Jeram, Sekolah Agama Bakri Batu 6, Sekolah Agama Air Hitam Batu 
18, Sekolah, Agama Parit Kadhi, Sekolah Agama Parit Jamil, Sekolah Agama Sungai 
Balang Darat dan Sekolah Agama Sungai Resik. 

YB PUAN HAJAH ALWIYAH BINTI TALIB (ENDAU)  
SOALAN  18 (A45)  
 
Adakah Kerajaan Negeri berkeupayaan untuk menyalurkan sejumlah peruntukan 
kecemasan kepada PDK-PDK yang mengalami kerosakan dan memerlukan 
peruntukan untuk pembaikan dan jika ya, apakah prosedur untuk memohon 
peruntukan tersebut?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri Johor melalui Jabatan Kebajikan Masyarakat sentiasa prihatin 
kepada golongan OKU dan sentiasa berusaha memastikan kebajikan OKU sentiasa 
terpelihara. Kerajaan Negeri Johor juga melalui Jabatan Kebajikan Masyarakat telah 
menyalurkan pelbagai bentuk peruntukan bantuan kewangan kepada pengoperasian 
dan premis PKPDK di negeri Johor setiap tahun. 
 
Berikutan bencana banjir yang berlaku sebelum ini, beberapa buah PDK di daerah 
yang terjejas banjir mengalami masalah yang sama dan kerosakan harta benda 
terutama bangunan, peralatan, dokumentasi dan bahan mengajar.  
 
Pihak PDK boleh mengemukakan permohonan pembaikan bangunan jika mengalami 
kerosakan teruk yang perlu dibaiki kepada kerajaan negeri Johor melalui Jabatan 
Kebajikan Masyarakat Negeri Johor. Sebagai makluman berikut merupakan jumlah 
peruntukan dan bilangan PPDK yang terlibat dalam kerja-kerja menaiktaraf dan 
penyelenggaran dan pembaikan di PKPDK dari tahun 2021 hingga 2023. 
 

TAHUN BILANGAN PKPDK JUMLAH PERUNTUKAN (RM) 

2021 22 BUAH RM790,000.00 

2022 23 BUAH RM1,005,000.00 

2023 11 BUAH RM720,000.00 

 
Selain itu, PKPDK juga ada menerima peruntukan daripada persekutuan di bawah 
Geran Pengoperasia bagi menampung elaun penyelia & petugas pdk, elaun pelatih 
oku, sewaan premis dan bil utiliti. Berikut adalah jumlah penerimaan Geran 
Pengoperasian: 

YB TUAN HAHASRIN BIN HASHIM (PANTI)  
SOALAN  19 (A70)  
 
Apakah status terkini berkenaan dengan perlaksanaan kelas bestari (Smart 
Classroom) di dalam sekolah-sekolah di negeri Johor khususnya di kawasan Panti. 
  
 
JAWAPAN YB CIK NORLIZAH BINTI NOH 
 
Kerajaan Negeri Johor Bersama Jabatan Pendidikan Negeri Johor (JPN Johor) 
sentiasa komited untuk memastikan sistem pendidikan terus diperkasakan sejajar 
dengan keperluan dan masa hadapan negara.  
 
Sebanyak 30 buah sekolah rendah telah menjadi perintis bagi pelaksanaan Kelas 
Bestari Bangsa Johor yang merupakan inisiatif terbaru Kerajaan Negeri Johor 
Bersama Yayasan Raja Zarith Sofiah Negeri Johor (YRZSNJ) bagi meningkatkan 
kualiti pengajaran dan pembelajaran (PdP) selari dengan perkembangan Revolusi 
Perindustrian. Semua sekolah terlibat telah dibekalkan sebuah smartboard bagi 
menggalakkan penggunaan teknologi dalam pembelajaran dan pemudahcara di kelas 
serta memperkasakan pembelajaran abad Ke-21. 
 
Untuk maklumat Ahli Yang Berhormat, JPN Johor telah selesai mengadakan Bengkel 
Latihan Teknikal untuk semua sekolah yang terlibat dalam pelaksanaan Kelas Bestari 
di Johor. Bengkel berkenaan telah diadakan pada 10 Julai 2023 bertempat di SMK 
Dato Menteri, Ayer Hitam, Batu Pahat. Seramai 2 guru penyelaras Kelas Bestari dari 
semua sekolah terlibat di dalam perbengkelan tersebut. JPN Johor juga telah dan 
akan mengadakan program kunjung bimbing ke semua sekolah terlibat di dalam 
program ini; berdasarkan kesesuaian masa. 
 
Hasil dapatan projek rintis ini akan dijadikan sebagai asas untuk menentukan 
keperluan pembekalan smartbord berkaitan pada fasa seterusnya terutama dari 
aspek peruntukan dengan kerjasama strategik bersama pihak korporat. Kerajaan 
Negeri Johor dan YRZSNJ amat mengalu-alukan mana-mana pihak yang berhasrat 
untuk berkolaborasi dalam usaha ini. 

YB PUAN HAJAH  HASRUNIZAH BINTI HASSAN (PULAI SEBATANG)  
SOALAN  20 (A50)  
 
Apakah kempen-kempen yang telah dan akan dilaksanakan dalam mempromosikan 
Johor Bersih?.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Sebagaimana sedia maklum, YAB Menteri Besar Johor semasa menyampaikan 
amanatnya dalam perjumpaan bersama penjawat awam serta pemimpin-pemimpin 
masyarakat seluruh Negeri Johor pada 14 Jun 2022 telah menekankan aspek 
Keselamatan, Kebersihan dan Alam Sekitar di bawah Teras Ke-5 bagi salah satu 
fokus pembangunan Negeri Johor. Selaras dengan amanat tersebut, di bawah Sektor 
Kebersihan, Program Johor Bersih telah dilaksanakan bertujuan untuk memastikan 
kebersihan di Negeri Johor berada di tahap terbaik dan optimum. Selanjutnya, 
pelaksanaan Johor Bersih adalah berterusan bagi mengekalkan imej dan identiti 
Bersih bagi Negeri Johor. 
 
Untuk makluman, Program Johor Bersih ini telah melaksanakan beberapa aktiviti yang 
merangkumi: 
 

i. Pasukan Pemerkasaan PBT (Skuad Anti-Litter) 
 
Menerusi keputusan MMK pada 28 Jun 2023, Majlis telah bersetuju untuk 
pelaksanaan larangan dan penguatkuasaan bagi pembuangan sampah kecil di 
tempat awam dalam kawasan pentadbiran PBT serta penubuhan skuad Anti-Litter. 
Satu bengkel penyelarasan SOP Anti-Litter juga telah dilaksanakan pada 21 Ogos 
2023. 
 

ii. Aktiviti Plogging dan Jalan Angkat (PJA)  
 
Aktiviti ini dilaksanakan setiap minggu oleh PBT meliputi pelbagai lokasi termasuklah 
di kawasan-kawasan kampung dan pendalaman. Program ini juga melibatkan 
beberapa agensi sekurang-kurangnya sekali dalam tempoh sebulan selama 2 jam.  
 
iii. Walkabout  

 
Merupakan program pembersihan gerai milik PBT, premis makanan dan medan selera 
serta penerangan panduan dan tatacara untuk mencapai tahap bersih (gred A) dalam 
skala penggredan premis makanan.  
 
Terkini, menerusi Mesyuarat Penyelarasan Bersama YAB Menteri Besar Johor yang 
diadakan pada 29 Mei 2023 telah bersetuju untuk Pihak Berkuasa Tempatan (PBT) 

Negeri Johor melaksanakan Zon Johor Bersih dengan merujuk sebagaimana 
pelaksanaan yang telah dijalankan oleh Majlis Bandaraya Johor Bahru (MBJB). Antara 
kempen-kempen berkaitan Johor Bersih yang telah dilaksanakan dan antara 
perancangan selanjutnya adalah sebagaimana jadual di bawah: 
 

PBT KEMPEN-KEMPEN YANG TELAH 
DILAKSANAKAN 

TARIKH PELAKSANAAN 

MBJB Aktiviti Plogging Jalan Angkat (Lampiran 1) Sepanjang tahun 

JB Neon Run Setiap bulan 
 Car Free Day 

MBIP Program Plogging Dan Jalan Angkat (PJA) 
Sempena Johor Bersih. 

Setiap hari Ahad 7.30pagi – 
8.30 pagi 
 

Program Johor Bersih @ Sungai Skudai. 

Program Lestari Pendidikan Ogos-Oktober 2023 

Program Pandu Lalu Kitar Semula 30 Julai 2023 

Program Kitar Semula Sempena Laksamana 
Run 

5 Ogos 2023 

MBPG Promosi dan hebahan menjaga kebersihan 
persekitaran melalui digital board, laman 
sesawang dan media sosial. 

 

Aktiviti gotong royong pemulihan alam sekitar 
dan plogging bersama komuniti, agensi, 
institusi dan NGO berdasarkan dari kawasan 
keutamaan - wabak denggi. 

Program-program kitar semula dan kelestarian 
alam sekitar yang menjurus kepada kesedaran 
orang awam/ komuniti untuk mencapai 
matlamat Johor Bersih. 

Menggalakkan orang awam dalam pemilihan 
premis bersih disamping pemantauan serta 
penguatkuasaan premis, tandas dan 
persekitaran yang bersih. 

PBT CADANGAN / USAHA RANCANGAN JANGKA MASA PANJANG 

MBJB  Memberi kesedaran kepada 
perokok tentang pembuangan 
puntung rokok di tempat yang 
betul. 

Membina smoking ashtry di kawasan tumpuan 
awam dan   mewartakan kawasan merokok. 

Tindakan undang-undang 
kepada pesalah yang melakukan 
kesalahan menyebabkan 
kacauganggu di tempat awam. 

Pemantauan berterusan oleh anggota yang diberi 
kuasa. 

Mewujudkan team Johor Bersih 
di setiap kawasan perumahan, 
kampung dan desa. 

Penglibatan sukarelawan setempat/penduduk 
setempat. 

Pemantauan berkesan Program: 
a. Kawalan melalui CCTV 
b. Body camera, handheld & drone 
c. Rondaan berkala oleh anggota 
d. GIS  
e. MBJB Spot 

Sistem perparitan Program 
a. Laluan Pejalan Kaki Di Hadapan Pejabat 

MBJB Jalan Dato Onn 
Laluan Pejalan Kaki Di Lorong Belakang Jalan 
Meldrum, Jalan Siu Chin, Jalan Siu Nam Dan 
Jalan Siu Khoon Dan Sekitarnya. 

Keceriaan / Landskap Program 
a. Mural 
b. Fasad bangunan 
c. Feeder pillar 
d. Landskap CIQ 

Rekreasi Taman Merdeka 

Lampu limpah Program 
a. Lampu hiasan 
b. Sistem informasi 

MBPG 1. Bekerjasama dengan 
komuniti/Ahli Majlis/ 
Institusi/Industri/NGO/age
nsi dll dalam semua 
program kemasyarakatan, 
kelestarian alam sekitar 
(Rendah Karbon) dan 

i.Pertandingan komuniti aktif gotong royong 
ii. Penglibatan komuniti/ Institusi/ Industri melalui 
Program- program Rendah Karbon Johor Bersih 
anjuran MBPG. 
iii. Pertandingan premis dan tandas bersih. 
iv. Pertandingan Laman Hijau. 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

14 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

(Gotong Royong) Johor 
Bersih. 

2. Inisiatif hebahan,promosi 
dan kempen yang 
pelbagai serta kreatif. 

3. Pengisian program yang 
simple, menarik, kreatif 
dan interaktif serta 
menarik minat pelbagai 
kumpulan sasar. 

v. Pembangunan terancang melalui Inisiatif 
Bandar Selamat, Bandar Rendah Karbon dan 
Bandar Pintar. 
vi. Pengurusan sisa dan kutipan bersistematik di 
pusat- pusat komersial melalui Smart Deep 
Collection System (SDCS) 
vii. Peningkatan kesedaran pengurusan Alam 
Sekitar melalui program kitar semula. 

 
Berkenaan isu pencerobohon tanah untuk kegiatan pembuangan sampah haram di 
Kampung Sungai Perling, pihak Perbadanan Pengurusan Sisa Pepejal dan 
Pembersihan Awam (SWCorp) telah bekerjasama dengan agensi yang berkaitan 
seperti Pejabat Tanah Daerah serta Pihak Berkuasa Tempatan (PBT) dalam 
menjalankan penguatkuasaan mengikut bidang kuasa masing-masing. 
 
Bagi tahun 2023, pihak SWCorp telah menjalankan operasi intip dan cekup serta 
mengambil tindakan penguatkuasaan di bawah peruntukan Seksyen 71 Akta 
Pengurusan Sisa Pepejal dan Pembersihan Awam 2007 (Akta 672) untuk tindakan 
pendakwaan di mahkamah kepada kontraktor yang terlibat dengan kegiatan 
pembuangan sampah secara haram. Dua kontraktor telah ditahan dan dipanggil ke 
pejabat untuk membantu siasatan berhubung kesalahan pembuangan sampah secara 
haram. Selain itu, pihak SWCorp juga telah meletakkan papan tanda amaran 
pembuangan sampah secara haram di dua lokasi sekitar Kampung Sungai Perling. 
 
Bagi meningkatkan kesedaran dalam kalangan masyarakat, pihak SWCorp telah 
menjalankan sesi libat urus secara berterusan dengan masyarakat melalui 
Jawatankuasa Penduduk berkenaan aspek pengurusan sisa pepejal agar dapat 
dikendalikan dengan kaedah yang betul bagi mengelakkan berlakunya aktiviti 
pembuangan sampah haram yang berterusan di Kampung Sungai Perling. 

YB TUAN LIEW CHIN TONG (PERLING)  
SOALAN  21 (A117)  
 
Sila jelaskan, bagi mencapai sasaran Johor Bersih, penguatkuasaan yang telah dibuat 
terhadap tapak pelupusan sampah haram di kawasan DUN Perling, terutamanya di 
kawasan Kampung Sungai Perling, yang berlakunya pembakaran terbuka dan 
menimbulkan kegusaran penduduk di sekitar kawasan Taman Perling.   
 
JAWAPAN YB DATO’ HAJI MOHD. JAFNI BIN MD. SHUKOR 
 
Sebagaimana sedia maklum, YAB Menteri Besar Johor semasa menyampaikan 
amanatnya dalam perjumpaan bersama penjawat awam serta pemimpin-pemimpin 
masyarakat seluruh Negeri Johor pada 14 Jun 2022 telah menekankan aspek 
Keselamatan, Kebersihan dan Alam Sekitar di bawah Teras Ke-5 bagi salah satu 
fokus pembangunan Negeri Johor. Selaras dengan amanat tersebut, di bawah Sektor 
Kebersihan, Program Johor Bersih telah dilaksanakan bertujuan untuk memastikan 
kebersihan di Negeri Johor berada di tahap terbaik dan optimum. Selanjutnya, 
pelaksanaan Johor Bersih adalah berterusan bagi mengekalkan imej dan identiti 
Bersih bagi Negeri Johor. 
 
Untuk makluman, Program Johor Bersih ini telah melaksanakan beberapa aktiviti yang 
merangkumi: 
 
iv. Pasukan Pemerkasaan PBT (Skuad Anti-Litter) 

 
Menerusi keputusan MMK pada 28 Jun 2023, Majlis telah bersetuju untuk 
pelaksanaan larangan dan penguatkuasaan bagi pembuangan sampah kecil di 
tempat awam dalam kawasan pentadbiran PBT serta penubuhan skuad Anti-Litter. 
Satu bengkel penyelarasan SOP Anti-Litter juga telah dilaksanakan pada 21 Ogos 
2023. 
 

v. Aktiviti Plogging dan Jalan Angkat (PJA)  
 
Aktiviti ini dilaksanakan setiap minggu oleh PBT meliputi pelbagai lokasi termasuklah 
di kawasan-kawasan kampung dan pendalaman. Program ini juga melibatkan 
beberapa agensi sekurang-kurangnya sekali dalam tempoh sebulan selama 2 jam.  
 
vi. Walkabout  

 
Merupakan program pembersihan gerai milik PBT, premis makanan dan medan selera 
serta penerangan panduan dan tatacara untuk mencapai tahap bersih (gred A) dalam 
skala penggredan premis makanan.  

Terkini, menerusi Mesyuarat Penyelarasan Bersama YAB Menteri Besar Johor yang 
diadakan pada 29 Mei 2023 telah bersetuju untuk Pihak Berkuasa Tempatan (PBT) 
Negeri Johor melaksanakan Zon Johor Bersih dengan merujuk sebagaimana 
pelaksanaan yang telah dijalankan oleh Majlis Bandaraya Johor Bahru (MBJB). Antara 
kempen-kempen berkaitan Johor Bersih yang telah dilaksanakan dan antara 
perancangan selanjutnya adalah sebagaimana jadual di bawah: 
 

PBT KEMPEN-KEMPEN YANG TELAH 
DILAKSANAKAN 

TARIKH PELAKSANAAN 

MBJB Aktiviti Plogging Jalan Angkat (Lampiran 1) Sepanjang tahun 

JB Neon Run Setiap bulan 
 Car Free Day 

MBIP Program Plogging Dan Jalan Angkat (PJA) 
Sempena Johor Bersih. 

Setiap hari Ahad 7.30pagi – 
8.30 pagi 
 

Program Johor Bersih @ Sungai Skudai. 

Program Lestari Pendidikan Ogos-Oktober 2023 

Program Pandu Lalu Kitar Semula 30 Julai 2023 

Program Kitar Semula Sempena Laksamana 
Run 

5 Ogos 2023 

MBPG Promosi dan hebahan menjaga kebersihan 
persekitaran melalui digital board, laman 
sesawang dan media sosial. 

 

Aktiviti gotong royong pemulihan alam sekitar 
dan plogging bersama komuniti, agensi, 
institusi dan NGO berdasarkan dari kawasan 
keutamaan - wabak denggi. 

Program-program kitar semula dan kelestarian 
alam sekitar yang menjurus kepada kesedaran 
orang awam/ komuniti untuk mencapai 
matlamat Johor Bersih. 

Menggalakkan orang awam dalam pemilihan 
premis bersih disamping pemantauan serta 
penguatkuasaan premis, tandas dan 
persekitaran yang bersih. 

PBT CADANGAN / USAHA RANCANGAN JANGKA MASA PANJANG 

MBJB  Memberi kesedaran kepada 
perokok tentang pembuangan 
puntung rokok di tempat yang 
betul. 

Membina smoking ashtry di kawasan tumpuan 
awam dan   mewartakan kawasan merokok. 

Tindakan undang-undang 
kepada pesalah yang melakukan 
kesalahan menyebabkan 
kacauganggu di tempat awam. 

Pemantauan berterusan oleh anggota yang diberi 
kuasa. 

Mewujudkan team Johor Bersih 
di setiap kawasan perumahan, 
kampung dan desa. 

Penglibatan sukarelawan setempat/penduduk 
setempat. 

Pemantauan berkesan Program: 
f. Kawalan melalui CCTV 
g. Body camera, handheld & drone 
h. Rondaan berkala oleh anggota 
i. GIS  
j. MBJB Spot 

Sistem perparitan Program 
b. Laluan Pejalan Kaki Di Hadapan Pejabat 

MBJB Jalan Dato Onn 
Laluan Pejalan Kaki Di Lorong Belakang Jalan 
Meldrum, Jalan Siu Chin, Jalan Siu Nam Dan 
Jalan Siu Khoon Dan Sekitarnya. 

Keceriaan / Landskap Program 
e. Mural 
f. Fasad bangunan 
g. Feeder pillar 
h. Landskap CIQ 

Rekreasi Taman Merdeka 

Lampu limpah Program 
c. Lampu hiasan 
d. Sistem informasi 

MBPG 4. Bekerjasama dengan 
komuniti/Ahli Majlis/ 
Institusi/Industri/NGO/age
nsi dll dalam semua 
program kemasyarakatan, 
kelestarian alam sekitar 
(Rendah Karbon) dan 

i.Pertandingan komuniti aktif gotong royong 
ii. Penglibatan komuniti/ Institusi/ Industri melalui 
Program- program Rendah Karbon Johor Bersih 
anjuran MBPG. 
iii. Pertandingan premis dan tandas bersih. 
iv. Pertandingan Laman Hijau. 

(Gotong Royong) Johor 
Bersih. 

5. Inisiatif hebahan,promosi 
dan kempen yang 
pelbagai serta kreatif. 

6. Pengisian program yang 
simple, menarik, kreatif 
dan interaktif serta 
menarik minat pelbagai 
kumpulan sasar. 

v. Pembangunan terancang melalui Inisiatif 
Bandar Selamat, Bandar Rendah Karbon dan 
Bandar Pintar. 
vi. Pengurusan sisa dan kutipan bersistematik di 
pusat- pusat komersial melalui Smart Deep 
Collection System (SDCS) 
vii. Peningkatan kesedaran pengurusan Alam 
Sekitar melalui program kitar semula. 

 
Berkenaan isu pencerobohon tanah untuk kegiatan pembuangan sampah haram di 
Kampung Sungai Perling, pihak Perbadanan Pengurusan Sisa Pepejal dan 
Pembersihan Awam (SWCorp) telah bekerjasama dengan agensi yang berkaitan 
seperti Pejabat Tanah Daerah serta Pihak Berkuasa Tempatan (PBT) dalam 
menjalankan penguatkuasaan mengikut bidang kuasa masing-masing. 
 
Bagi tahun 2023, pihak SWCorp telah menjalankan operasi intip dan cekup serta 
mengambil tindakan penguatkuasaan di bawah peruntukan Seksyen 71 Akta 
Pengurusan Sisa Pepejal dan Pembersihan Awam 2007 (Akta 672) untuk tindakan 
pendakwaan di mahkamah kepada kontraktor yang terlibat dengan kegiatan 
pembuangan sampah secara haram. Dua kontraktor telah ditahan dan dipanggil ke 
pejabat untuk membantu siasatan berhubung kesalahan pembuangan sampah secara 
haram. Selain itu, pihak SWCorp juga telah meletakkan papan tanda amaran 
pembuangan sampah secara haram di dua lokasi sekitar Kampung Sungai Perling. 
 
Bagi meningkatkan kesedaran dalam kalangan masyarakat, pihak SWCorp telah 
menjalankan sesi libat urus secara berterusan dengan masyarakat melalui 
Jawatankuasa Penduduk berkenaan aspek pengurusan sisa pepejal agar dapat 
dikendalikan dengan kaedah yang betul bagi mengelakkan berlakunya aktiviti 
pembuangan sampah haram yang berterusan di Kampung Sungai Perling. 

YB CIK LIOW CAI TUNG (JOHOR JAYA)  
SOALAN  22 (A125) 
 
Nyatakan usaha dan rancangan jangka masa panjang bagi program Johor Bersih.
  
JAWAPAN YB DATO’ HAJI MOHD. JAFNI BIN MD. SHUKOR 
 
Sebagaimana sedia maklum, YAB Menteri Besar Johor semasa menyampaikan 
amanatnya dalam perjumpaan bersama penjawat awam serta pemimpin-pemimpin 
masyarakat seluruh Negeri Johor pada 14 Jun 2022 telah menekankan aspek 
Keselamatan, Kebersihan dan Alam Sekitar di bawah Teras Ke-5 bagi salah satu 
fokus pembangunan Negeri Johor. Selaras dengan amanat tersebut, di bawah Sektor 
Kebersihan, Program Johor Bersih telah dilaksanakan bertujuan untuk memastikan 
kebersihan di Negeri Johor berada di tahap terbaik dan optimum. Selanjutnya, 
pelaksanaan Johor Bersih adalah berterusan bagi mengekalkan imej dan identiti 
Bersih bagi Negeri Johor. 
 
Untuk makluman, Program Johor Bersih ini telah melaksanakan beberapa aktiviti yang 
merangkumi: 
 
vii. Pasukan Pemerkasaan PBT (Skuad Anti-Litter) 
 
Menerusi keputusan MMK pada 28 Jun 2023, Majlis telah bersetuju untuk 
pelaksanaan larangan dan penguatkuasaan bagi pembuangan sampah kecil di 
tempat awam dalam kawasan pentadbiran PBT serta penubuhan skuad Anti-Litter. 
Satu bengkel penyelarasan SOP Anti-Litter juga telah dilaksanakan pada 21 Ogos 
2023. 
 
viii. Aktiviti Plogging dan Jalan Angkat (PJA)  
 
Aktiviti ini dilaksanakan setiap minggu oleh PBT meliputi pelbagai lokasi termasuklah 
di kawasan-kawasan kampung dan pendalaman. Program ini juga melibatkan 
beberapa agensi sekurang-kurangnya sekali dalam tempoh sebulan selama 2 jam.  
 
ix. Walkabout  

 
Merupakan program pembersihan gerai milik PBT, premis makanan dan medan selera 
serta penerangan panduan dan tatacara untuk mencapai tahap bersih (gred A) dalam 
skala penggredan premis makanan.  
 
Terkini, menerusi Mesyuarat Penyelarasan Bersama YAB Menteri Besar Johor yang 
diadakan pada 29 Mei 2023 telah bersetuju untuk Pihak Berkuasa Tempatan (PBT) 
Negeri Johor melaksanakan Zon Johor Bersih dengan merujuk sebagaimana 

pelaksanaan yang telah dijalankan oleh Majlis Bandaraya Johor Bahru (MBJB). Antara 
kempen-kempen berkaitan Johor Bersih yang telah dilaksanakan dan antara 
perancangan selanjutnya adalah sebagaimana jadual di bawah: 
 

PBT KEMPEN-KEMPEN YANG TELAH 
DILAKSANAKAN 

TARIKH PELAKSANAAN 

MBJB Aktiviti Plogging Jalan Angkat (Lampiran 1) Sepanjang tahun 

JB Neon Run Setiap bulan 
 Car Free Day 

MBIP Program Plogging Dan Jalan Angkat (PJA) 
Sempena Johor Bersih. 

Setiap hari Ahad 7.30pagi – 
8.30 pagi 
 

Program Johor Bersih @ Sungai Skudai. 

Program Lestari Pendidikan Ogos-Oktober 2023 

Program Pandu Lalu Kitar Semula 30 Julai 2023 

Program Kitar Semula Sempena Laksamana 
Run 

5 Ogos 2023 

MBPG Promosi dan hebahan menjaga kebersihan 
persekitaran melalui digital board, laman 
sesawang dan media sosial. 

 

Aktiviti gotong royong pemulihan alam sekitar 
dan plogging bersama komuniti, agensi, 
institusi dan NGO berdasarkan dari kawasan 
keutamaan - wabak denggi. 

Program-program kitar semula dan kelestarian 
alam sekitar yang menjurus kepada kesedaran 
orang awam/ komuniti untuk mencapai 
matlamat Johor Bersih. 

Menggalakkan orang awam dalam pemilihan 
premis bersih disamping pemantauan serta 
penguatkuasaan premis, tandas dan 
persekitaran yang bersih. 

PBT CADANGAN / USAHA RANCANGAN JANGKA MASA PANJANG 

MBJB  Memberi kesedaran kepada 
perokok tentang pembuangan 
puntung rokok di tempat yang 
betul. 

Membina smoking ashtry di kawasan tumpuan 
awam dan   mewartakan kawasan merokok. 

Tindakan undang-undang 
kepada pesalah yang melakukan 
kesalahan menyebabkan 
kacauganggu di tempat awam. 

Pemantauan berterusan oleh anggota yang diberi 
kuasa. 

Mewujudkan team Johor Bersih 
di setiap kawasan perumahan, 
kampung dan desa. 

Penglibatan sukarelawan setempat/penduduk 
setempat. 

Pemantauan berkesan Program: 
k. Kawalan melalui CCTV 
l. Body camera, handheld & drone 
m. Rondaan berkala oleh anggota 
n. GIS  
o. MBJB Spot 

Sistem perparitan Program 
c. Laluan Pejalan Kaki Di Hadapan Pejabat 

MBJB Jalan Dato Onn 
Laluan Pejalan Kaki Di Lorong Belakang Jalan 
Meldrum, Jalan Siu Chin, Jalan Siu Nam Dan 
Jalan Siu Khoon Dan Sekitarnya. 

Keceriaan / Landskap Program 
i. Mural 
j. Fasad bangunan 
k. Feeder pillar 
l. Landskap CIQ 

Rekreasi Taman Merdeka 

Lampu limpah Program 
e. Lampu hiasan 
f. Sistem informasi 

MBPG 7. Bekerjasama dengan 
komuniti/Ahli Majlis/ 
Institusi/Industri/NGO/age
nsi dll dalam semua 
program kemasyarakatan, 
kelestarian alam sekitar 
(Rendah Karbon) dan 

i.Pertandingan komuniti aktif gotong royong 
ii. Penglibatan komuniti/ Institusi/ Industri melalui 
Program- program Rendah Karbon Johor Bersih 
anjuran MBPG. 
iii. Pertandingan premis dan tandas bersih. 
iv. Pertandingan Laman Hijau. 

(Gotong Royong) Johor 
Bersih. 

8. Inisiatif hebahan,promosi 
dan kempen yang 
pelbagai serta kreatif. 

9. Pengisian program yang 
simple, menarik, kreatif 
dan interaktif serta 
menarik minat pelbagai 
kumpulan sasar. 

v. Pembangunan terancang melalui Inisiatif 
Bandar Selamat, Bandar Rendah Karbon dan 
Bandar Pintar. 
vi. Pengurusan sisa dan kutipan bersistematik di 
pusat- pusat komersial melalui Smart Deep 
Collection System (SDCS) 
vii. Peningkatan kesedaran pengurusan Alam 
Sekitar melalui program kitar semula. 

 
Berkenaan isu pencerobohon tanah untuk kegiatan pembuangan sampah haram di 
Kampung Sungai Perling, pihak Perbadanan Pengurusan Sisa Pepejal dan 
Pembersihan Awam (SWCorp) telah bekerjasama dengan agensi yang berkaitan 
seperti Pejabat Tanah Daerah serta Pihak Berkuasa Tempatan (PBT) dalam 
menjalankan penguatkuasaan mengikut bidang kuasa masing-masing. 
 
Bagi tahun 2023, pihak SWCorp telah menjalankan operasi intip dan cekup serta 
mengambil tindakan penguatkuasaan di bawah peruntukan Seksyen 71 Akta 
Pengurusan Sisa Pepejal dan Pembersihan Awam 2007 (Akta 672) untuk tindakan 
pendakwaan di mahkamah kepada kontraktor yang terlibat dengan kegiatan 
pembuangan sampah secara haram. Dua kontraktor telah ditahan dan dipanggil ke 
pejabat untuk membantu siasatan berhubung kesalahan pembuangan sampah secara 
haram. Selain itu, pihak SWCorp juga telah meletakkan papan tanda amaran 
pembuangan sampah secara haram di dua lokasi sekitar Kampung Sungai Perling. 
 
Bagi meningkatkan kesedaran dalam kalangan masyarakat, pihak SWCorp telah 
menjalankan sesi libat urus secara berterusan dengan masyarakat melalui 
Jawatankuasa Penduduk berkenaan aspek pengurusan sisa pepejal agar dapat 
dikendalikan dengan kaedah yang betul bagi mengelakkan berlakunya aktiviti 
pembuangan sampah haram yang berterusan di Kampung Sungai Perling. 

YB TUAN SAHRIHAN BIN JANI (GAMBIR)  
SOALAN  23 (A53)  
 
Apakah program yang akan dijalankan bagi memastikan daerah Tangkak terus 
dipromosikan sebagai daerah eko pelancongan termasuk peruntukan bagi menambah 
baik inap desa di kampung sekitar?  
 
JAWAPAN YB TUAN RAVEN KUMAR A/L KRISHNASAMY 
 
Di Daerah Tangkak secara semulajadinya terdapat 2 tempat eko pelancongan sedia 
ada iaitu:- 
 

• Taman Negara Johor Gunung Ledang 

• Air Terjun Gunung Ledang 
 
Saya difahamkan bahawa antara langkah-langkah yang telah dilaksanakan bagi 
mempromosikan Tangkak sebagai daerah eko-pelancongan adalah sebagaimana 
berikut ; 
 
Pertama, meningkatkan kemudahan aksesibiliti, pengindahan dan keceriaan kawasan 
Tangkak terutama di kawasan Taman Negara Johor Gunung Ledang dan kawasan 
Air Terjun Gunung Ledang yang telah dibuka kembali baru-baru ini. Ini termasuklah 
menambahbaik kemudahan pelancongan dikawasan Tangkak. 
 
Kedua, Tourism Johor dengan pelbagai agensi daerah sentiasa mempelbagaikan 
aktiviti pelancongan yang berasaskan sungai dan komuniti setempat dan giat 
melaksanakan kempen promosi pelancongan dikawasan Tangkak melalui pelbagai 
medium pemasaran pelancongan sebagai contoh, aktiviti pelancongan di kawasan 
Kesang. 
 
Peruntukan dan pelbagai insentif telah disediakan melalui program inap-desa di 
bawah Kementerian Pelancongan dan agensi berkaitan yang meliputi bantuan bagi 
kemudahsampaian, infrastruktur fizikal, promosi dan pemasaran melalui kepelbagaian 
aktiviti pelancongan, pengwujudan pakej pelancongan dan penglibatan komuniti 
setempat bagi kemudahan inap desa di kawasan Tangkak.  
 
Walau bagaimanapun, dari semasa ke semasa Kerajaan Negeri melalui Majlis Daerah 
Tangkak (MDT) sentiasa meneroka produk baru eko pelancongan yang mana ketika 
ini telah dimasukkan beberapa eko produk seperti:- 
 

• Taman Awam Tanjung Agas 

• Pulau Durian Chondong 

• Pengkalan Nelayan Kesang Laut 

• Kumpulan Ekonomi Nelayan Parit Karang 

• Taman Awam Rekreasi Kesang (Kesang River Cruise) 

• Taman Awam Rekreasi Kesang (Beca Besar) 

 
Dalam masa yang sama, pihak MDT menyenaraikan produk-produk ini di dalam 
bentuk flyers, map, booklet dan handbook pelancongan yang mana ianya juga boleh 
di muat turun secara QR Code bagi memudahkan pengunjung dan pelancongan 
mendapatkan maklumat berkaitan. 
 
Dari sudut inap desa, di Tangkak terdapat 1 buah homestay Sagil yang berlesen 
dengan MOTAC. Beberapa homestay dan inap stay turut berkembang dari semasa 
ke semasa yang mana sentiasa menjadi sasaran pelancong yang ingin menginap di 
Daerah Tangkak. Pentadbiran ini juga telah mempromosikan Homestay dan inap stay 
ini dalam bentuk sepertimana di dalam perkara 3. 
 
Peruntukan bagi menambah baik inap desa hendaklah merujuk kepada MOTAC 
memandangkan pentadbiran ini tiada peruntukan khas bagi perkara tersebut. 
 
Bagi program-program dibawah selian Perbadanan Taman Negara Johor, beberapa 
program khas bagi Taman Negara Johor Gunung Ledang (Lagenda) dan Air Terjun 
Gunung Ledang . Antaranya, Karnival Gunung Ledang dan Ledang Climbathon 2023. 

YB PUAN MARINA BINTI IBRAHIM (SKUDAI) 
SOALAN  24 (A2)  
 
Senaraikan program latihan dan pemberdayaan OKU yang disediakan di Johor untuk 
orang awam.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri Johor melalui Jabatan Kebajikan Masyarakat sentiasa prihatin 
kepada golongan OKU dan sentiasa berusaha memastikan kebajikan OKU  
terpelihara. Sehubungan dengan itu, Jabatan Kebajikan Masyarakat telah 
melaksanakan pelbagai inisiatif khusus bagi OKU dengan menyediakan perkhidmatan 
dan kemudahan jagaan, perlindungan, pemulihan, latihan serta peluang pekerjaan 
kepada Orang Kurang Upaya di samping menggalakkan penyertaan aktif komuniti 
setempat melalui pengintegrasian dan pembangunan Orang Kurang Upaya.   
 
 
Program Pemulihan Dalam Komuniti (PDK) merupakan satu strategi dalam 
pembangunan komuniti setempat bagi pemulihan, latihan, pendidikan, penyamaan 
peluang dan integrasi sosial orang kurang upaya (OKU). PDK dilaksanakan melalui 
usaha bersepadu OKU, keluarga, komuniti dan perkhidmatan kesihatan, pendidikan, 
vokasional dan sosial yang bersesuaian. 
 
OKU yang hadir ke PDK bukan sahaja menerima Elaun Khas OKU namun turut 
menerima pelbagai manfaat daripada program yang dilaksanakan seperti mempelajari 
kemahiran kendiri, aktiviti menjana pendapatan dan aktiviti integrasi bersama 
masyarakat setempat. Hingga bulan Ogos 2023, 
Seramai 2376 OKU telah mendapat manfaat daripada 72 buah PDK di seluruh 
negeri Johor dengan seramai 72 orang Penyelia dan 348 orang Petugas PDK.  
 
Jadual 1 : Jumlah PDK di Negeri Johor Sehingga Ogos 2023 

PEMULIHAN DALAM KOMUNITI (PDK) DI NEGERI JOHOR 

BIL DAERAH JUMLAH 

1 BATU PAHAT 9 

2 JOHOR BAHRU 8 

3 KLUANG 11 

4 KOTA TINGGI 9 

5 KULAI 2 

6 MERSING 6 

7 MUAR 9 

8 PONTIAN 4 

9 SEGAMAT 10 

10 TANGKAK 4 

JUMLAH KESELURUHAN 72 

 
 
Jabatan Kebajikan Masyarakat juga melaksanakan program Job Coach merupakan 
inisiatif kerajaan dalam memberi sokongan pekerjaan kepada OKU serta 
menggalakkan pekerjaan yang berkekalan kepada OKU di pasaran pekerjaan terbuka 
sekurang-kurangnya untuk tempoh enam bulan. Job Coach adalah individu yang 
dilatih secara profesional dalam memberi sokongan kepada OKU dan menjadi 
penghubung antara OKU bersama majikan. Matlamat perkhidmatan Job Coach 
adalah seperti:- 
1. Pendekatan untuk mempromosikan pekerjaan kepada OKU; 
2. Sebagai pengantara/penghubung OKU dengan syarikat /organisasi sepanjang 

proses kerja; 
3. Membantu membuat penyesuaian diri dengan persekitaran dan bidang kerja 

mengambilkira tahap keupayaan;  
4. Mewujudkan hubungan saling memahami OKU antara majikan dan rakan sekerja; 

dan 
5. Usaha meningkatkan kualiti perkhidmatan dan kekal dalam pekerjaan. 
 
Dimaklumkan juga, Jabatan Kebajikan Masyarakat Negeri Johor telah menganjurkan 
Program Tranformasi Minda Usahawan OKU sebanyak 4 siri kepada seramai 202 
orang Ahli Jawatankuasa Pertubuhan, Penyelia/Petugas dan Pelatih Pertubuhan 
Kebajikan Pemulihan Dalam Komuniti (PKPDK) di negeri Johor. Program Tranformasi 
Minda Usahawan OKU (TMU-OKU) ini merupakan siri program bagi meningkatkan jati 
diri dan kemahiran usahawan yang berteraskan konsep keusahawanan sosial. Melalui 
program ini diharap peserta dapat meningkatkan kemahiran dan pengetahuan 
berkaitan keusahawanan  seterusnya boleh menjana pendapatan untuk manfaat dan 
kepentingan Orang Kurang Upaya khususnya Pelatih-pelatih Pertubuhan Kebajikan 
Pemulihan Dalam Komunti. Antara objektif perlaksanaan program ini adalah seperti 
berikut: 
 
1. Memberi latihan berkaitan keusahawanan termasuk keusahawanan social kepada 

Ahli Jawatankuasa, Penyelia/Petugas dan Pelatih PKPDK; 

2. Memberi latihan untuk membina jati diri usahawan dan memupuk semangat kerja 
berpasukan kepada Ahli Jawatankuasa, Penyelia/Petugas dan Pelatih PKPDK; 

3. Memberi latihan untuk meningkatkan produktiviti dan pendapatan kepada Ahli 
Jawatankuasa, Penyelia/PetugasdanPelatih PKPDK; dan 

4. Memberi latihan bagi mengenal pasti cadangan projek Pemerkasaan Ekonomi 
yang berdaya saing untuk meningkatkan pendapatan Pertubuhan Kebajikan 
Pemulihan Dalam Komuniti. 

 
Selaras dengan RMK-11 (2016-2020), Pusat Kehidupan Berdikari 
atau Independent Living Centre (ILC) telah ditubuhkan. Ia merupakan pusat yang 
menawarkan perkhidmatan asas untuk memperkasakan OKU. Selain memberi 
tumpuan kepada aspek penentuan matlamat kendiri, kemahiran Independent 
Living (IL) diberikan agar OKU lebih bersedia untuk memulakan kehidupan berdikari. 
OKU juga mempunyai tanggungjawab sepenuhnya ke atas diri sendiri dan diberi 
penghormatan sebagai individu dalam masyarakat. Di negeri Johor, ILC ini telah 
ditubuhkan dengan kerjasama Pertubuhan Sukarela Kebajikan (PSK) iaitu Persatuan 
Sindrom Down Negeri Johor. 
 
ILC terbuka kepada semua OKU terutama yang tinggal berhampiran dan dalam 
kalangan OKU yang mengalami kecacatan / kurang upaya tahap teruk (severe 
impairment). Pusat ini juga mensasarkan OKU yang ingin memulakan kehidupan 
secara berdikari, yang telah lama berada dalam sesebuah institusi atau di bawah 
jagaan ahli keluarga.  
 
Selain dari program-program yang dinyatakan di atas, sebagai maklumat tambahan, 
Jabatan Kebajikan Masyarakat juga melaksanakan program dibawah Bengkel 
Terlindung yang menyediakan peluang pekerjaan kepada OKU yang tidak mampu 
bersaing di pasaran luar. Di samping itu bengkel ini juga ditubuhkan untuk melatih 
mereka supaya berdikari dan meningkatkan kemahiran mereka dalam bidang-bidang 
tertentu agar mereka mendapat lebih peluang bekerja di pasaran yang lebih terbuka. 
Bengkel Daya diurus dan beroperasi mengikut Kaedah-Kaedah Worksyop Terlindung 
1979. Bengkel Daya menyediakan peluang pekerjaan di Unit Kerja (Bengkel 
Perusahaan) kepada pekerja OKU seperti jahitan, sulaman, roti dan pastri, dobi, 
peruncitan dan bistro (restoran). Walaubagaimanapun bengkel daya ini hanya 
ditubuhkan di Klang, Selangor dan Sungai Petani, Kedah pada ketika ini. 
 
Bagi negeri Johor, terdapat sebuah bengkel yang mempunyai konsep yang sama 
seperti bengkel Daya tetapi dilaksanakan oleh Majlis Pusat Kebajikan Semenanjung 
Malaysia (MPKSM) iaitu Bengkel Sampul Surat Batu Pahat yang menempatkan OKU 
yang boleh bekerja dan berdikari khusus dalam pembuatan sampul surat pelbagai 
jenis.  

Selain itu, di bawah Yayasan Pembangunan Keluarga Darul Ta’zim juga, bermula 
tahun 2011 sehingga Ogos 2023 seramai 1040 Orang Kurang Upaya (OKU) telah 
berdaftar dengan Yayasan Pembangunan Keluarga Darul Ta’zim (YPKDT) sebagai 
OKU pencari kerja menerusi Unit Pembangunan Orang Kurang Upaya (UPOKU). 
Selain membantu OKU mencari pekerjaan dalam sektor terbuka, menjana 
pendapatan dari rumah dan memberi bantuan dalam bentuk peralatan permulaan 
perniagaan, UPOKU juga mengadakan pelbagai program kepada penjawat awam dan 
swasta serta orang awam bagi membantu dan memberi perkhidmatan yang lebih 
mesra kepada OKU khususnya di negeri Johor. Antaranya ialah:- 
 
1. Perkhidmatan Penempatan Pekerjaan 
Objektif utama penubuhan UPOKU adalah untuk mencari dan menempatkan OKU 
bekerja di sektor terbuka. Daripada jumlah pendaftar yang mencari kerja dari 2010 
sehingga Ogos 2023, seramai 187 OKU telah ditempatkan bekerja di sektor awam 
dan juga swasta. Bagi memastikan OKU diterima dan boleh bekerja tanpa halangan, 
salah satu tugas dan tanggungjawab pegawai Job Coach (JC) adalah dengan 
memberi nasihat dan panduan serta cadangan kepada majikan dan keluarga OKU 
tentang pekerjaan yang sesuai untuk OKU, jenis OKU yang sesuai untuk memenuhi 
permintaan pekerjaan dan memenuhi keperluan khas yang melibatkan pekerjaan 
kepada OKU. 
 
 
2. Kursus Asas Bahasa Isyarat Malaysia (KABIM), Kursus Asas Bahasa Isyarat 
Malaysia - Tahap 2  (KABIM 2) Dan Kursus Intensif Bahasa Isyarat Malaysia 
(KIBIM) 
KABIM, KABIM 2 dan KIBIM merupakan kursus kemahiran menggunakan Bahasa 
Isyarat Malaysia (BIM). Peserta terdiri daripada kakitangan awam dan swasta serta 
orang awam bermula 2011 sehingga 2023. Seramai 515 orang telah mengikuti kursus 
ini. Objektif utama kursus ini diadakan adalah untuk memberi kefahaman dan manfaat 
tentang penggunaan BIM bagi memastikan perkhidmatan (komunikasi) di kaunter-
kaunter kerajaan atau pelbagai perkhidmatan yang disediakan lebih mesra OKU. 
Peserta yang terlibat akan menguasai teknik komunikasi yang lebih baik dan dapat 
membantu klien OKU (masalah pendengaran) untuk menyelesaikan urusan mereka 
di pelbagai peringkat.  
 
 
3. Sukarelawan Job Coach (VJC) 
VJC merupakan satu program yang diadakan pada tahun 2016 bagi membantu 
UPOKU membuat lebih ramai lagi penempatan pekerjaan khususnya di negeri Johor. 
Seramai 25 orang peserta daripada pelbagai daerah di Johor yang juga terdiri 
daripada kakitangan swasta, NGO dan orang awam bagi menyertai program ini. Para 
peserta diberi pendedahan tentang bagaimana untuk membuat penempatan 
pekerjaan kepada OKU mengikut kesesuai pekerja dan OKU tersebut. Setelah tamat 

program, seramai 17 OKU telah berjaya ditempatkan bekerja di pelbagai sektor di 
negeri Johor. 
 
4. Kempen Kesedaran Kepada Keluarga Yang Mempunyai Anak-Anak OKU 
(KOKU) 
KOKU merupakan sebuah kempen yang memberi kesedaran, pendedahan dan 
informasi kepada keluarga yang mempunyai anak-anak OKU terutamanya dalam 
bidang pekerjaan. Segala informasi dikongsi oleh pegawai yang berpengalaman 
mengendalikan OKU bermula dari pekerjaan yang bersesuaian, keperluan khusus 
OKU, budaya OKU dan pelbagai lagi. Ini disebabkan oleh kurangnya informasi bagi 
keluarga atau penjaga anak-anak OKU khususnya di negeri Johor. 
 
5. Employer Job Coaching Assistance Skills Training (EJAST) 
EJAST adalah latihan asas Job Coaching dan pendedahan tentang kategori OKU 
yang wujud bagi mengetahui potensi dan bantuan serta keperluan khas yang perlu 
disediakan dalam memastikan OKU dapat bekerja dengan baik dan memaparkan 
prestasi kerja yang optimum sekaligus OKU dapat kekal lama bekerja di sektor 
pekerjaan terbuka yang diceburi. Seramai 20 orang peserta daripada pelbagai syarikat 
dan perkhidmatan yang berpotensi menyertai latihan ini serta individu yang terlibat 
dengan penempatan pekerjaan OKU di negeri Johor. 
 
Sesungguhnya YPKDT sentiasa cakna dalam mengupayakan dan memajukan 
golongan OKU di negeri Johor menerusi program-program kepada kakitangan awam 
dan swasta serta orang awam supaya mereka mampu membantu golongan OKU 
mengharungi cabaran kehidupan dari sudut ekonomi untuk masa kini dan masa akan 
datang. 

YB TUAN TAN ENG MENG (PEKAN NANAS)  
SOALAN  25 (A64)  
 
Pusat Kesihatan Mental Masyarakat (MENTARI) Pekan Nanas merupakan 
seumpamanya di daerah Pontian. Apakah langkah-langkah yang akan diambil untuk 
menaik taraf fasiliti dan keadaan bangunan yang tidak selesa demi menampung 
keperluan jumlah klien yang semakin meningkat?  
 
JAWAPAN YB TUAN LING TIAN SOON 
 
Pusat Kesihatan Mental Masyarakat MENTARI ialah pendekatan baharu yang 
dimulakan oleh Kementerian Kesihatan Malaysia (KKM) untuk meningkatkan 
jangkauan dan integrasi semula pesakit yang mengalami masalah kesihatan mental 
ke dalam komuniti. Terdapat 4 Fasiliti MENTARI di Negeri Johor iaitu, Pekan Nenas, 
Masai, Segamat dan juga Batu Pahat. 
 
MENTARI Pekan Nenas menggunakan bangunan lama Klinik Kesihatan Pekan 
Nenas dan keadaan bangunan tidak selesa.  
 
Rancangan menaiktaraf di Pusat Kesihatan Mental Masyarakat (MENTARI) Pekan 
Nenas melibatkan 3 aspek iaitu: 
 
Meningkatkan tahap keselesaan pesakit melalui naiktaraf infrastruktur seperti 
mewujudkan sistem pendingin hawa di ruang menunggu, serta membina tempat letak 
kereta berbumbung. 
 
Mengembangkan kapasiti perkhidmatan rawatan dengan menyediakan ruang 
konsultasi tambahan, ruangan penyimpanan fail dan rekod. 
 
Meningkatkan tahap keselamatan dengan pembinaan pondok pengawal, serta 
penambahan sistem CCTV. 
 
Pada masa yang sama, kerja-kerja pengurusan landskap, penyelenggaraan dan 
pembaikan fasiliti akan diteruskan. 

YB PUAN NG KOR SIM (JEMENTAH)  
SOALAN  26 (A33)  
 
Peraturan-Peraturan Perlindungan Pengguna (Pendedahan Maklumat Bengkel) 
(Pindaan) 2022 telah berkuatkuasa di seluruh negara pada 1 Julai lalu.  Berapa 
banyakkah bengkel di Johor memenuhi syarat tersebut? Dan apakah langkah bagi 
membantu mereka yang tidak memilik sijil kelayakan mekanik?  
 
JAWAPAN YB TUAN LEE TING HAN 
 
Kementerian Perdagangan Dalam Negeri dan Kos Sara Hidup (KPDN) telah 
mewartakan Peraturan-Peraturan Perlindungan Pengguna (Pendedahan 
Maklumat Bengkel) (Pindaan) 2022 pada 14 Jun 2022 dan telah berkuatkuasa pada 
1 Julai 2022. Walau bagaimanapun, penguatkuasaan bagi Peraturan ini telah 
ditangguhkan selama satu (1) tahun bagi membolehkan pihak industri membuat 
persiapan sebelum penguatkuasaan ke atas peraturan ini dibuat sepenuhnya 
dan penguatkuasaan bermula pada 1 Julai 2023. 
 
Pindaan Peraturan ini adalah bagi menambahkan beberapa kriteria dan syarat 
dalam mendedahkan maklumat kepada pengguna sebelum sebarang perkhidmatan 
dijalankan seperti mana ketetapan berikut: 
 

(i) Mempamerkan senarai nama mekanik dan juga kelayakan sijil kemahiran 
(jika ada) di kawasan yang mudah dilihat oleh pengguna. Ini bagi memberikan 
maklumat kepada pengguna untuk memilih bengkel yang mempunyai mekanik 
berkelayakan. Pada masa yang sama, ianya bagi menggalakkan pengusaha 
bengkel mempersijilkan mekanik yang sedang bertugas atau menggajikan 
mekanik yang mempunyai sijil kemahiran; 

 

(ii) Menyatakan dengan jelas mengenai kategori alat ganti yang digunakan sama 
ada baharu, terpakai atau yang telah dibaik pulih untuk diguna semula. Ini 
bagi memastikan pengguna mengetahui jenis kategori alat ganti yang digunakan 
untuk pembaikan atau pengubahsuaian kenderaan mereka; 

 

(iii) memaklumkan kepada pengguna secara bertulis mengenai sama ada terdapat 
apa-apa gerenti yang disediakan bagi barang ganti itu; dan 

 

(iv) menyatakan sama ada perkhidmatan pembaikan itu mempunyai gerenti yang 
diberikan oleh bengkel. 

 
Sehubungan dengan itu, KPDN telah melaksanakan beberapa siri advokasi bermula 
pada tahun 2022 dan 2023. Advokasi di Zon Selatan telah diadakan pada 20 Ogos 

2023 (Ahad) bertempat di Fraser Place, Johor Bahru yang melibatkan peserta yang 
terdiri daripada pemilik bengkel di sekitar Johor Bahru. Advokasi ini adalah bertujuan 
memberi penerangan mengenai Pindaan Peraturan yang telah dipinda seperti di Para 
2 dan juga taklimat berkaitan Sijil Kemahiran Malaysia (SKM) daripada wakil Jabatan 
Pembangunan Kemahiran (JPK) Wilayah Selatan. 
 
Kementerian telah mengadakan sesi perbincangan bersama pihak JPK dan JPK 
sentiasa bersedia untuk memberi pentauliahan sijil kemahiran kepada mekanik 
memandangkan JPK mempunyai pelbagai kaedah untuk mengeluarkan sijil 
kemahiran seperti mengikuti Latihan di Pusat Bertauliah JPK, Latihan Berorientasikan 
Industri dan Pengiktirafan Pencapaian Terdahulu (PPT) yang mana PPT ini 
berdasarkan kepada pengalaman formal atau tidak formal seseorang mekanik 
tersebut. Selain itu, pihak Kementerian akan bekerjasama juga dengan pelbagai 
agensi pentauliahan yang lain dalam mengiktiraf mekanik ini. 
 
Berdasarkan kepada Peraturan ini, ianya tidak mewajibkan setiap mekanik 
mempunyai sijil SKM atau apa-apa sijil yang berkaitan, tetapi mewajibkan setiap 
bengkel mempamerkan nama mekanik dan sijil kelayakan (sekiranya ada) di tempat 
yang mudah dilihat oleh pengguna. Mana-mana mekanik yang tidak mempunyai sijil 
kemahiran, memadai untuk menyatakan “TIADA” pada senarai yang dipamerkan 
tersebut. 

YB TUAN LIEW CHIN TONG (PERLING)  
SOALAN  27 (A119)  
 
Nyatakan status pelaksanaan Program Latihan Kemahiran Johor (Pro-Mahir) setakat 
bulan Ogos 2023.  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri menyediakan pelbagai inisiatif untuk meningkatkan bilangan tenaga 
kerja di Johor termasuk memberi tumpuan terhadap latihan kemahiran bagi memenuhi 
permintaan industri serta membuka peluang pekerjaan yang mempunyai pendapatan 
yang tinggi. 
 
Saban tahun, Unit Strategik Modal Insan Johor melaksanakan program Latihan 
Kemahiran Johor (PRO-MAHIR). Objektif utama program adalah untuk menyediakan 
tenaga kerja yang kompeten seiring dengan permintaan industri selain membuka 
peluang pekerjaan yang mempunyai pendapatan yang tinggi kepada rakyat Johor. 
Berkonsepkan “train and place” program ini menawarkan peluang pekerjaan sejurus 
peserta tamat menjalani kursus dibawah PRO-MAHIR. 
  
Untuk makluman Yang Berhormat, sehingga Ogos 2023, sebanyak 10 buah kursus 
yang telah selesai dengan melibatkan seramai 310 orang. Peserta yang berjaya 
menamatkan kursus akan menerima manfaat dengan penempatan pekerjaan yang 
telah diaturkan. Program ini secara tidak langsung dapat membantu memenuhi kriteria 
industri yang memerlukan tenaga kerja yang kompeten bagi memacu Johor pada 3 
hingga 5 tahun akan datang.  
 
Senarai kursus adalah sebagaimana berikut: 
 

BIL 
NAMA 
PROGRAM 

NAMA KURSUS PUSAT LATIHAN 
JUMLAH 
PESERTA 

1 
PROGRAM 
LATIHAN 
KEMAHIRAN 
JOHOR  
(PRO-
MAHIR) 

KURSUS 
PROFESSIONAL 
WELDING BUREAU 
VERITAS 

MRM 
TECHNOLOGY 
SDN BHD 

50 

2 
PROFESSIONAL 
KIMPALAN CSWIP 3.0 

40 

3 

PEMASANGAN & 
PENYELENGGARAAN 
ELEKTRIK INDUSTRI 
(FASA 3) 

60 

4 

PEMASANGAN 
SISTEM 
FOTOVOLTAIC 
(SOLAR) 

30 

5 GAS PIPE FITTER AKADEMI BINAAN 
MALAYSIA 
WILAYAH SELATAN 

40 

6 MECHANICAL FITTER 40 

7 PEMESINAN CNC 

INSTITUT LATIHAN 
PASIR GUDANG 

10 

8 

PENGUKUHAN 
KEMAHIRAN 
TEKNOLOGI 
AUTOMOTTIF 

10 

9 
  ENGLISH 
FOUNDATION  

INTERNATIONAL 
ENGLISH 
COMMUNICATION 
TRAINING 

20 

10 
MECHANICAL JOINT 
INTEGRITY (MJI) 

KOPERASI 
INSTITUT LATIHAN 
PERINDUSTRIAN 
PASIR GUDANG 
(JPDC) 

10 

JUMLAH PESERTA 310 

 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

35 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

Untuk makluman Yang Berhormat, PRO-MAHIR masih berbaki lagi 6 kursus yang 
sedang dalam pelaksanaan sebagaimana berikut :  
 

BIL 
NAMA 
PROGRAM 

NAMA KURSUS PUSAT LATIHAN 
JUMLAH 
PESERTA 

1 

PROGRAM 
LATIHAN 
KEMAHIRAN 
JOHOR  
(PRO-MAHIR) 

PEMASANGAN 
PERANCAH TAHAP 
1 (ASAS) 

AKADEMI MINYAK 
 DAN GAS JOHOR 

40 

2 

FUNDAMENTAL 
AVIATION 
TRAINING WITH 
JOB TRAINING 

AERO MALAYSIAN 
ENGINEERING 
CENTRE 

50 

3 
PAINTING 
BLASTING 
OPERATOR 

KOPERASI INSTITUT 
LATIHAN 
PERINDUSTRIAN 
PASIR GUDANG 
(JPDC) 

20 

4 
PEMBANTU 
KESIHATAN 

KPJ INT COLLEGE 50 

5 
PROFESSIONAL 
CERTIFICATE 
DATA SCIENCE UTMSPACE 

10 

6 
PENGENDALIAN 
PRIME MOVER 

50 

JUMLAH PESERTA 220 

 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

36 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN SAHRIHAN BIN JANI (GAMBIR)  
SOALAN  28 (A57)  
 
Apakah perancangan Kerajaan Negeri Johor untuk membantu nelayan-nelayan darat 
dan adakah ada cadangan menaik taraf jeti nelayan darat Kampung Parit Jarum Laut 
dan Kampung Sungai Bilah (Bukit Gambir) yang telah uzur dan merbahaya kepada 
orang ramai?  
 
JAWAPAN YB DATO’ ZAHARI BIN SARIP 
 
Kerajaan Negeri Johor sentiasa menyantuni dan memberi bantuan kepada nelayan-
nelayan darat di negeri ini, baik melalui bantuan secara terus atau secara tidak 
langsung. Antara bantuan secara terus yang telah diberikan kepada nelayan-nelayan 
darat berupa bantuan input peralatan menangkap ikan seperti jaring dan pukat serta 
peralatan-peralatan lain seperti tong insulasi untuk simpanan ikan dan sebagainya 
bagi mengurangkan bebanan kos perolehan peralatan-peralatan ini oleh para nelayan 
darat.  
 
Selain itu juga pembinaan jeti nelayan darat serta pontoon untuk kegunaan komuniti 
nelayan darat setempat juga merupakan antara inisatif bantuan yang diberikan oleh 
Kerajaan Negeri Johor kepada komuniti nelayan darat melalui Jabatan Perikanan 
Negeri Johor. Pada tahun 2023, 2 unit pontoon telah dibekalkan kepada komuniti 
nelayan darat di Kampung Batu Badak, Segamat dan juga di Kampung Padang, Kota 
Tinggi untuk membantu memudahkan urusan berlabuh dan membawa naik hasil 
tangkapan nelayan darat setempat.  
 
Selain itu, penganjuran inisiatif serta program pelepasan benih ikan ke perairan umum 
untuk meningkatkan sumber perikanan di sungai-sungai juga secara tidak langsung 
akan memberi peluang peningkatan pendapatan hasil tangkapan ikan oleh nelayan-
nelayan darat. Pelbagai spesies ikan asli telah dilepaskan ke sungai-sungai di negeri 
Johor pada tahun 2023 termasuk ikan kelah, tengas, baung, sebarau, lampam sungai, 
serta benih udang galah dengan jumlah pelepasan sebanyak 571,069 ekor benih ikan 
dengan implikasi kewangan sebanyak RM447,770.00. 
 
Bagi tahun 2024, Kerajaan Negeri melalui Jabatan Perikanan Negeri Johor akan terus 
melaksanakan program-program perikanan di negeri ini termasuk program-program 
yang melibatkan pembangunan industri perikanan darat serta bantuan kepada 
nelayan-nelayan darat. Antara program dan bantuan yang dipohon adalah termasuk 
program pelepasan benih ikan ke perairan umum, pembinaan jeti atau pontoon untuk 
komuniti nelayan darat serta bantuan input dan peralatan menangkap ikan. 
 
Bagi cadangan pembinaan jeti nelayan darat atau pontoon, Kerajaan Negeri Johor 
akan melihat keperluan untuk dilaksanakan projek ini di kawasan-kawasan yang 

memerlukan pembinaan jeti nelayan darat yang baharu ataupun peningkatan dan 
baikpulih jeti-jeti sedia ada termasuk di Kampung Parit Jarum Larut dan Kampung 
Sungai Bilah (Bukit Gambir).     

YB PUAN MARINA BINTI IBRAHIM (SKUDAI) 
SOALAN  29 (A1)  
 
Seringkali pihak PBT dipersalahkan dalam pengurusan anjing liar. Adakah pihak PBT 
ada bekerjasama dengan NGO-NGO yang mengendalikan anjing liar?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Ahli-Ahli Yang Berhormat, selaras dengan peruntukan Undang-
Undang Kecil Pelesenan Anjing dan Pekeliling Ketua Setiausaha Kementerian 
Kesejahteraan Bandar, Perumahan dan Kerajaan Tempatan Bilangan 5 Tahun 2014 
Berkaitan Tatacara Operasi Piawaian (SOP) Penangkapan Dan Pelupusan Anjing 
Terbiar di kawasan Pihak Berkuasa Tempatan (PBT) digunapakai di peringkat PBT 
dalam pelaksanaan tindakan penguatkuasaan anjing liar dalam kawasan operasi PBT 
Negeri Johor. Pihak Berkuasa Tempatan (PBT) sentiasa proaktif dalam mencari 
kaedah yang terbaik bagi menangani masalah anjing liar di dalam kawasan PBT.   
 
Sehubungan itu, pihak PBT telah menjalin kerjasama dengan pihak NGO dalam 
perancangan dan pelaksanaan pengurusan anjing liar ini. Sebagai contoh, 
pengurusan anjing terbiar di Majlis Bandaraya Johor Bahru (MBJB) telah dibantu oleh 
tiga (3) buah persatuan NGO iaitu Persatuan Perlindungan dan Penyelamat Haiwan 
Esa Furkid Animal Shelter, Persatuan Perlindungan dan Peliharaan Haiwan Terbiar 
Skudai, dan juga Kluang Stray Dog Home. Majlis Bandaraya Iskandar Puteri (MBIP) 
pula telah bekerjasama dengan sebuah NGO iaitu Noah’s Ark Animal Sanctuary. 
Manakala, Majlis Perbandaran Segamat (MPS) pula telah berkolaborasi bersama 
pihak NGO Persatuan Happy Furkid Animal Sanctuary.  Pihak PBT Negeri Johor 
sentiasa terbuka untuk bekerjasama sekiranya terdapat mana-mana pihak NGO yang 
berminat dalam pengurusan anjing liar ini.  
 
Justeru, antara langkah-langkah yang telah diambil oleh PBT Negeri Johor dalam 
menangani masalah ini adalah seperti berikut: 
 

i. Menjalankan operasi tangkapan anjing liar secara berjadual. 
ii. Membuat rondaan di kawasan-kawasan hotspot terutamanya di kawasan 

kerap berlakunya aduan. 
iii. Menubuhkan pasukan kawalan anjing. 
iv. Melaksanakan program KEMBIRI melalui sistem pelesenan anjing. 
v. Mempertingkatkan aktiviti penguatkuasaan pelesenan 
vi. Menguatkuasakan program pemandulan dalam sistem pelesenan. 

YB PUAN MARINA BINTI IBRAHIM (SKUDAI) 
SOALAN  30 (A3)  
 
Banyak sekolah berhadapan dengan masalah pokok tua di dalam kawasan sekolah. 
Pihak sekolah tidak mempunyai dana yang mencukupi untuk penebangan pokok tua 
yang banyak serta menelan kos tinggi. Apa pendekatan kerajaan negeri untuk 
memastikan keselamatan di sekolah?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor (JPN Johor) sentiasa mengambil berat tentang 
keselamatan, kesihatan dan kebersihan di sekolah bagi menyediakan persekitaran 
yang kondusif kepada murid, guru dan seluruh warga sekolah. Oleh itu, KPM telah 
melaksanakan beberapa inisiatif dalam meningkatkan fasiliti keselamatan di semua 
sekolah KPM termasuk:  
 
a) Pada tahun 2023, sebanyak RM40,000 telah disalurkan kepada Pejabat 

Pendidikan Daerah Johor Bahru (PPD Johor Bahru) bagi sekolah-sekolah yang 
telah memohon peruntukan selenggaraan termasuk untuk penebangan pokok-
pokok di kawasan sekolah. Pihak sekolah boleh memohon penambahan 
peruntukan khusus untuk penebangan pokok dari semasa ke semasa dan 
kelulusan adalah berdasarkan kepada peruntukan sedia ada. Pihak jabatan 
akan memohon peruntukan tambahan bagi memastikan isu-isu yang 
melibatkan keselamatan di kawasan sekolah diberi keutamaan; 

b) Program Kebersihan, Kesihatan, Keselamatan (3K). Program ini dilaksanakan 
secara Aktiviti gotong royong antara pihak sekolah dan Pelibatan Ibu Bapa 
Komuniti Swasta (PIBKS)  dan Kumpulan Sokongan Ibu Bapa (KSIB). JPN 
Johor telah menyalurkan peruntukan kepada PPD Johor Bahru sebanyak 
RM58,400 bagi melaksana program ini kepada semua sekolah. Program ini 
juga menyediakan papan tanda amaran di kawasan yang berisiko; 

c) Program kolaborasi bersama Pihak Berkuasa Tempatan (PBT) serta jaringan 
dan jalinan dengan NGO atau pun syarikat-syarikat swasta melalui 
tanggungjawab sosial korporat (CSR); dan 

d) Penyediaan Buku Konsep dan Manual Sekolah Selamat yang mengandungi 
panduan dan tindakan bagi memastikan keselamatan murid apabila berlaku 
sesuatu kecemasan atau kebakaran.  

 
JPN Johor tidak berkompromi berkaitan isu keselamatan warga institusi pendidikan. 
Oleh itu, sebarang ketidakcukupan dari segi keperluan keselamatan akan ditampung 
melalui keutamaan dan kedudukan kewangan semasa kerajaan. 

YB PUAN MARINA BINTI IBRAHIM (SKUDAI) 
SOALAN  31 (A5)  
 
Adakah terdapat kuota khas rumah PPR atau Rumah Mampu Milik untuk warga OKU 
terutama yang kurang berkemampuan tapi masih berusaha mencari sumber 
pendapatan?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat, berdasarkan Dasar Perumahan Johor 2023 di 
bawah kaedah penawaran RMMJ, pecahan bagi Kuota Khas Rumah Mampu Milik 
Johor adalah sebagaimana berikut: 
 
Kuota Belia/OKU/Penjawat Awam : 10% 
Kuota Prihatin Rakyat   : 10% 
 
Di samping itu, syarat pembahagian Kuota OKU bukan hanya kepada pemegang kad 
OKU sahaja tetapi diperluaskan kepada golongan berikut: 
 
1. Pemohon dan pasangan yang mempunyai anak OKU. 
2. Pemohon yang mempunyai ibu/bapa OKU. 
3. Pemohon yang mempunyai pasangan OKU. 
 
Manakala bagi rumah PPR, tiada kuota khas untuk OKU. Namun terdapat beberapa 
unit OKU antaranya di PPR berikut: 
 
i) PPR Perling    -  10 unit 
ii) PPR Pelangi Indah   - 10 unit 
iii) PPR Uda Utama   -   6 unit 
iv) PPR Melana Indah Fasa I  -  15 unit 
v) PPR Melana Indah Fasa II  - 30 unit 
vi) PPR Setia Indah    -   1 unit 
 
Walau bagaimanapun, terdapat pecahan bagi Kuota Ihsan iaitu 10% daripada unit 
rumah untuk tiga (3) buah Program Perumahan Rakyat (PPR) sebagaimana berikut: 
 
i) PPR Perling    -    66 unit  
ii) PPR Pelangi Indah   -   44 unit 
iii) PPR Melana Indah Fasa II  - 111 unit 

Syarat pembahagian Kuota OKU bukan hanya kepada pemegang kad OKU sahaja 
tetapi diperluaskan kepada golongan berikut: 
 
i) Pemohon dan pasangan yang mempunyai anak OKU. 
ii) Pemohon yang mempunyai ibu/bapa OKU. 
iii) Pemohon yang mempunyai pasangan OKU. 

YB TUAN CHEN KAH ENG (STULANG) 
SOALAN  32 (A8)  
 
Adakah syarat-syarat MM2H yang ada sekarang akan dilonggarkan?   
 
JAWAPAN YB TUAN RAVEN KUMAR A/L KRISHNASAMY  
 
Untuk makluman ahli-ahli Yang Berhormat, Program Malaysia My Second Home 
(MM2H) adalah sebuah program yang memberi manfaat dan merancakkan ekonomi 
negara. Walau bagaimanapun, Program MM2H ini adalah di bawah bidang kuasa 
Kerajaan Persekutuan initu dibawah Kementerian Dalam Negeri (KDN). 
 
Oleh yang demikian, Kerajaan Negeri telah mengambil inisiatif dalam melaksanakan 
beberapa sesi libat urus bersama jabatan dan agensi yang berkaitan diantaranya 
Pejabat Pengarah Tanah Dan Galian Negeri Johor (PTG), Perbadanan Kemajuan 
Perumahan Johor (PKPJ), Iskandar Regional Development Authority (IRDA), dan 
Tourism Johor bagi membawa hasrat kerajaan negeri dalam merangka 
penambahbaikan berkaitan syarat-syarat dan penetapan Program MM2H ini kepada 
Kerajaan Persekutuan. 
 
Hal ini di atas faktor Kerajaan Negeri yakin bahawa penambahbaikan ini dapat 
memberi manfaat dalam menyumbang serta merancakkan ekonomi Negeri Johor 
secara khususnya dan Malaysia amya. Walau bagaimanapun, kedaulatan negara 
tetap terjaga walaupun penambahbaikan ini dilaksanakan 
 
Sehubungan dengan itu, Kerajaan Persekutuan seterusnya akan membawa 
cadangan Negeri Johor dalam penambahbaikan syarat dan penetapan MM2H di 
dalam Mesyuarat Majlis Jemaah Menteri (MJM). 
 
Namun begitu, Kerajaan Negeri masih menunggu hasil keputusan daripada MJM 
mengenai penambahbaikan syarat dan penetapan MM2H tersebut. 

YB PUAN SARASWATI A/P NALLATHAMBY (KEMELAH)  
SOALAN  33 (A9)  
 
Adakah kerajaan mempunyai perancangan untuk mewujudkan Jabatan Bahagian 
Kimo di Hospital Segamat memandangkan pesakit terpaksa ke Muar atau Johor Bahru 
yang melibatkan kos perjalanan tinggi dan sesetengahnya pula memerlukan bantuan 
oksigen?  
 
JAWAPAN YB TUAN LING TIAN SOON 
 
Buat masa ini, terdapat perancangan untuk mewujudkan Daycare pesakit kanser 
dengan kerjasama Yayasan Tunku Laksamana Johor. Perbincangan antara pihak 
Yayasan Tunku Laksamana Johor bersama pihak Hospital Segamat telah 
dilaksanakan dan lokasi cadangan pembinaan telah dikenalpasti. Pasukan 
kejuruteraan bersama kontraktor pihak Yayasan akan memperincikan maklumat 
berhubung keperluan kerja-kerja naik taraf yang perlu dilakukan. Sekiranya 
dipersetujui, kerjasama ini akan memberikan  manfaat dan kemudahan kepada 
penduduk di sekitar Segamat dan lokasi-lokasi lain yang berhampiran. 

YB DATUK HAJI PANDAK BIN AHMAD (KOTA ISKANDAR)  
SOALAN  34 (A10)  
 
14/8/2023 berhampiran Jambatan 2nd Link bot Peronda Pantai Singapura (SCG) 
memasuki perairan Malaysia dan melanggar jaring nelayan tempatan.  Mangsa 
membuat laporan Polis. APMM dan JUPEM telah mengesahkan SCG telah 
menceroboh. Apakah pendirian Kerajaan dengan isu persempadanan dan aktiviti 
nelayan?  
 
JAWAPAN YAB MENTERI BESAR  
 
Pihak Polis Diraja Malaysia (PDRM) memelihara undang-undang dan ketenteraman 
serta mengekalkan keamanan dan keselamatan Malaysia. Seterusnya bersama-sama 
dengan agensi-agensi penguatkuasaan menjaga keselamatan nelayan menjalankan 
aktiviti nelayan di Malaysia. 
 
Manakala pihak Maritim Negeri Johor (MNJ) telah membuat semakan kepada 
JUPEM dan mengesahkan bahawa lokasi kejadian berada di dalam perairan Malaysia 
mengikut Peta Malaysia 1979. Surat APMM.(S)W2.600-7/8/1 JLD 3 (61) bertarikh 17 
Ogos 2023 adalah berkaitan. 
   
MNJ telah memajukan surat ke Ibu Pejabat APMM untuk mengesyorkan agar Nota 
Bantahan Diplomatik ke Singapura di atas tindakan pencerobohan SPCG yang 
melanggar pukat nelayan tempatan dan dengan jelas tidak menghormati kedaulatan 
maritim negara Malaysia. Surat APMM/W2.600-13/1/14 JLD 2 (32) bertarikh 20 Ogos 
2023 adalah berkaitan.  
 
MNJ akan sentiasa menempatkan aset di laut bagi melaksanakan pemantauan 
berterusan terhadap pencerobohan penguatkuasa asing terutamanya di perairan 
sempadan Malaysia dan Singapura.  
 
MNJ akan meneruskan program Sahabat Maritim bagi mendekati komuniti nelayan 
terutamanya komuniti Pendas bagi menjalinkan hubungan dan memudahkan proses 
penyaluran maklumat  mengenai kawasan-kawasan yang selalu dicerobohi bot ronda 
SPCG. 
 
MNJ dalam proses untuk memajukan cadangan mewujudkan sub pangkalan maritim 
di Pulau Merambong bagi menempatkan aset dan tindakan yang pantas dapat 
dilaksanakan terhadap sebarang insiden yang berlaku di sempadan perairan Malaysia 
dan Singapura.  
 
Selain itu, pihak Jabatan Ukur dan Pemetaan Malaysia (JUPEM) telah menerima 
permohonan pengesahan lokasi Bot PC 307 milik Singapore Police Coast Guard 

melanggar Pukat Nelayan Tempatan yang dikemukakan oleh Agensi 
Penguatkuasaan Maritim Malaysia (APMM) rujukan surat: APMM.(S)W2.600-7/8/1 
JILID 3-(61) bertarikh 17 Ogos 2023. 
 
Berdasarkan plotan yang dibuat melalui koordinat yang dikemukakan oleh pihak 
APMM, JUPEM melalui surat balas rujukan surat:JUPEM.BP.EP(S) 10.18.2 Jld. 220 
(64) bertarikh 17 Ogos 2023 telah mengesahkan bahawa lokasi kejadian berada di 
dalam perairan Malaysia sejauh 83.2 meter dari sempadan antara Malaysia dan 
Singapura (Perjanjian Laut Wilayah Malaysia-Singapura 7.8.1995). 
 
JUPEM sebagai competent authority dalam penentuan kedudukan/lokasi, sentiasa 
komited dan bersedia dalam memberikan perkhidmatan pengesahan 
kedudukan/lokasi pencerobohan oleh vessel asing dan khidmat nasihat berkaitan 
persempadanan negara kepada agensi penguatkuasa. Selain itu, JUPEM bersama 
agensi-agensi yang berkaitan dari semasa ke semasa juga mengadakan rundingan 
dan mesyuarat dalam menyelesaikan isu berkaitan persempadanan negara dengan 
negara jiran. 
 
Untuk pengetahuan, isu-isu berkaitan persempadanan negara dan kacau ganggu 
pihak berkuasa asing adalah di luar bidang kuasa Jabatan Laut. Walau 
bagaimanapun, jabatan ini akan menyalurkan sebarang makluman kepada Ibu 
Pejabat Jabatan Laut untuk diangkat ke peringkat lebih tinggi jika ada aduan dari 
mana-mana kapal atau mana-mana pihak yang berkepentingan berkaitan 
pencerobohan sempadan dan kacau ganggu oleh pihak berkuasa asing di dalam 
perairan Malaysia. Maklumat ini akan disalurkan kepada agensi-agensi yang 
berkaitan seperti Majlis Keselamatan Negara, Kementerian Luar Negeri, Pejabat 
Peguam Negara dan APMM untuk tindakan lanjut. 

YB DATUK HAJI PANDAK BIN AHMAD (KOTA ISKANDAR)  
SOALAN  35 (A11)  
 
Kawasan Gelang Patah dan Taman Pulai Indah mengalami penambahan kadar 
penduduk muslim yang tinggi. Jumlah bangunan Sekolah Agama dan bilik darjah 
sedia ada tidak dapat menampung pelajar pada masa ini dan tahun mendatang. 
Apakah perancangan serta tindakan berkaitan isu ini?  
 
JAWAPAN YB TUAN HAJI MOHD FARED BIN MOHD KHALID 
 
Yang Berhormat Kota Iskandar ada bertanyakan tentang perancangan bagi 
menangani pertambahan murid di Sekolah Agama Taman Pulai Indah. Untuk 
makluman ahli dewan yang dimuliakan, kerajaan sentiasa prihatin terhadap keperluan 
menambah bilangan bilik darjah di sekolah ini serta beberapa sekolah lagi yang 
mempunyai kepadatan murid yang tinggi. Bukan sahaja tambahan 8 buah bilik darjah 
di Sekolah Agama Taman Pulai Indah malah Sekolah Agama UTM juga akan dibina 
bangunan baharu dengan kapasiti 12 bilik darjah. Kelulusan bajet pembangunan 
tahun 2024 sedang usaha bagi membolehkan ia dijayakan dengan segera. Moga 
dengan pertambahan bilik darjah ini mampu mengatasi kesesakan murid akibat 
kemakmuran penduduk sekitarnya. 

YB DATUK HAJI PANDAK BIN AHMAD (KOTA ISKANDAR)  
SOALAN  36 (A12)  
 
Terdapat aduan orang awam dan wakil penduduk berkaitan bau dipercayai dari 
kawasan Perindustrian SILC. Kejadian kerap berlaku dan tidak selesa. Berikan jumlah 
aduan yang diterima, dan berapakah jumlah premis yang dikenakan tindakan 
kompoun, atau didakwa dimahkamah oleh JAS dan MBIP?  
 
JAWAPAN YB TUAN RAVEN KUMAR A/L KRISHNASAMY 
 
Jabatan Alam Sekitar (JAS) Negeri Johor dan Majlis Bandaraya Iskandar Puteri 
(MBIP) telah menerima aduan mengenai pencemaran bau daripada penduduk di 
sekitar Kawasan Perindustrian SiLC terutamanya kawasan perumahan Nusa Bayu 
dan Nusa Perintis. Rekod aduan yang diterima pada tahun ini bermula Januari 
sehingga Ogos 2023 adalah sebanyak 62 aduan. Antara isu utama yang dikenal 
pasti menyebabkan masalah bau di kawasan tersebut ialah: 
 
a) Bau daripada kolam tadahan yang tidak diselenggara oleh pihak pemaju iaitu 

UEM Sunrise sejak Kawasan Perindustrian SiLC tersebut mula beroperasi dan 
telah berwarna kehitaman hasil mendakan bahan-bahan yang mengalir masuk 
ke kolam tersebut sebelum mengalir ke Sungai Pak Gadai; 

 
b) pelepasan asap daripada cerobong oleh kilang; 
c) pelepasan efluen yang tidak mematuhi standard pelepasan yang telah 

ditetapkan di bawah Peraturan-Peraturan Kualiti Alam Sekeliling (Efluen 
Perindustrian) 2009; dan 

d) aktiviti industri yang menghasilkan bau yang mengganggu. 
 
Susulan bau yang berpunca dari kolam tadahan, satu surat arahan telah dikeluarkan 
kepada UEM Sunrise selaku pemaju Kawasan Perindustrian SiLC untuk 
membersihkan kolam tadahan tersebut dan kerja-kerja pembersihan telah 
dimulakan sekitar bulan April 2023 dan telah berakhir pada penghujung Julai 
2023. Antara kerja-kerja penyelenggaraan yang dilakukan adalah sebagaimana 
berikut : 

i. Menjalankan kerja pembersihan kawasan di sekeliling kolam (site 
clearing) 

ii. Membina tapak kerja untuk excavator long arm 
iii. Membaiki kawasan inlet dan oulet kolam 

 
Dari segi tindakan JAS, sebanyak 95 pemeriksaan telah dijalankan oleh JAS 
sepanjang tahun ini terhadap kilang-kilang yang terdapat di Kawasan Perindustrian 
SiLC dan tindakan telah diambil bagi ketidakpatuhan di bawah Akta Kualiti Alam 

Sekeliling 1974 dan peraturan-peraturan di bawahnya. Statistik tindakan adalah 
sepertimana berikut: 
 

Tindakan Bilangan 

Field Citation (arahan di lapangan) 95 

Notis Arahan 21 

Kompaun 85 kompaun dengan jumlah 
tawaran RM 170,000.000 

Penahanan Operasi Kelengkapan 
(arahan memberhentikan operasi)  

17 kilang 

Tindakan Mahkamah  7 kilang 

YB DATUK HAJI PANDAK BIN AHMAD (KOTA ISKANDAR)  
SOALAN  37 (A13)  
 
Adakah kerajaan berhasrat untuk membina rumah PPR dan lebih banyak lagi RMMJ 
dalam kawasan Kota Iskandar untuk memenuhi keperluan keluarga muda 
berpendapatan sederhana dan rendah?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Setakat ini, tiada cadangan PPR di kawasan Kota Iskandar. Walaubagaimanapun 
Kerajaan negeri akan mempertimbangkan cadangan tanah-tanah kerajaan 
bersesuaian di dalam kawasan Kota Iskandar untuk diangkat kepada kerajaan 
persekutuan bagi cadangan pelaksanaan PPR dalam RMK12. 
 
• Kerajaan negeri sentiasa menambah kawasan baru untuk pembangunan 

perumahan mampu milik dari masa ke masa.  
• Berdasarkan rekod semasa untuk Daerah Johor Bahru mempunyai 79,959 unit. 
• Sasaran siap sehingga 2026 adalah sebanyak 10,789 unit manakala rizab 

sebanyak 69,170 unit. 
• Berikut merupakan projek yang melibatkan Kawasan Kota Iskandar: 

 Terdapat 13 projek perumahan sehingga 2026 sebanyak 5,086 unit: 
i. Scientex Quatari SDN BHD (Taman Pulai Mutiara (Fasa SP8)) sebanyak 614 

unit tingkat RMB B. 
ii. Eco Botanic Development SDN BHD (Taman Laman Indah 1) sebanyak 200 

unit tingkat RMB B. 
iii. Skudai Development SDN BHD (Taman Skudai Indah 1) sebanyak 21 unit teres 

RMB C. 
iv. Skudai Development SDN BHD (Taman Skudai Indah 2) sebanyak 62 unit teres 

RMB C. 
v. Bandar Nusajaya Dev. SDN BHD (Taman Bukit Senadi) sebanyak 130 unit 

tingkat RMB C dan 130 unit tingkat RMB D. 
vi. Amber Land BHD (Taman Pulai Mutiara 2) sebanyak 485 unit tingkat RMB B 

dan 609 unit tingkat RMB C. 
vii. Nusa Utama SDN BHD (Taman Selesa Indah) sebanyak 96 unit rumah bandar 

RMB C. 
viii. Grandeur Park SDN BHD (Taman Pulai Hijauan) sebanyak 74 unit teres RMB 

B. 
ix. Tanah Sutera Development SDN BHD (Taman Sutera Utama) sebanyak 327 

unit rumah tingkat RMB B. 
x. Amber Land SDN BHD (Taman Pulai Mutiara 2) sebanyak 243 unit tingkat RMB 

A, 485 unit tingkat RMB B dan 353 unit tingkat RMB C. 
xi. Scientex Quatari SDN BHD (Taman Pulai Mutiara) sebanyak 236 unit tingkat 

RMB A dan 210 unit tingkat RMB B. 

xii. Nusajaya Heights SDN BHD (Taman Serasa Hijauan) sebanyak 81 unit tingkat 
RMB B, 122 unit tingkat RMB C dan 120 unit tingkat RMB D. 

xiii. Best Primax SDN BHD (Taman Pulai Orkid) sebanyak 244 unit tingkat RMB C 
dan 244 unit tingkat RMB D. 

 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

51 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN CHEN KAH ENG (STULANG)  
SOALAN  38 (A14)  
 
Senaraikan syarikat yang berminat dan komited untuk melabur di Johor sejak 01/2023 
sehingga 08/2023.  
 
JAWAPAN YB TUAN LEE TING HAN 
 
Mengikut data Invest Johor dan Lembaga Pembangunan Pelaburan Malaysia (MIDA), 
bagi tempoh yang dimaksudkan, sejumlah 83 buah syarikat telah menyatakan minat 
dan/atau komited untuk melabur di Negeri Johor. Namun, pihak Invest Johor dan 
MIDA hanya dapat mendedahkan butiran terperinci apabila sesuatu pelaburan atau 
projek direalisasikan.  
 
Secara ringkasnya, terdapat 4 buah syarikat dari industri kimia dan produk kimia, 6 
buah syarikat dari industri elektrik dan elektronik, serta 14 buah syarikat dari industri 
produk logam dibentuk. Manakala 4 buah syarikat lain dari industri produk bukan 
logam, 3 buah syarikat dari industri perabot, 3 buah syarikat dari industri jentera dan 
kelengkapan, serta 6 buah syarikat dari industri kertas pencetakan. 
 
Selain itu juga, antara industri yang komited dalam pelaburan di Negeri Johor 
termasuk 8 buah syarikat dari industri produk plastik, 2 syarikat dari industri tekstil dan 
produk tekstil, 2 syarikat dari industri kenderaan kelengkapan, dan 31 buah syarikat 
dari industri perkhidmatan. 

YB TUAN NG YAK HOWE (BENTAYAN)  
SOALAN  39 (A15)  
 
Berapakah jumlah pelancong yang datang ke Negeri Johor adalah pelancongan 
kesihatan mengikut tahun 2021, 2022 dan 2023?   
 
JAWAPAN YB TUAN RAVEN KUMAR A/L KRISHNASAMY 
 
Untuk makluman Yang Berhormat, berdasarkan kepada statistik yang dikeluarkan 
oleh Malaysia Health Travel Council (MHTC), jumlah pelancong yang hadir ke Negeri 
Johor bagi kesihatan bagi tahun 2021 adalah seramai 36,000 orang manakala bagi 
tahun 2022 pula seramai 43,000 orang pelancong. Kadar pertumbuhan purata industri 
pelancongan kesihatan Johor adalah sebanyak 10% dengan jumlah tertinggi 
pelancong yang hadir ke Negeri Johor adalah pada tahun 2019, iaitu seramai 60,000 
orang.   
 
Bagi tahun 2023, data kemasukan pelancongan kesihatan masih boleh diterima lagi 
daripada Malaysia Health Travel Council (MHTC) 

YB TUAN NG YAK HOWE (BENTAYAN)  
SOALAN  40 (A16)  
 
Apakah kesan perubahan iklim terutamanya cuaca panas terhadap hasil pertanian 
bagi tahun 2023?   
 
JAWAPAN YB DATO’ ZAHARI BIN SARIP 
 
Kementerian Sumber Asli, Alam Sekitar dan Perubahan Iklim melalui agensinya, 
Jabatan Meteorologi Malaysia (MET Malaysia) bertanggungjawab dalam memantau 
cuaca panas di Malaysia. Gelombang haba adalah fenomena keadaan cuaca yang 
mengalami satu tempoh suhu tinggi yang melebihi suhu maksimum purata harian. Di 
Malaysia, takrifan gelombang haba adalah apabila suhu maksimum harian melebihi 
37°C untuk tempoh tiga (3) hari berturut-turut. 
 
Cuaca panas memberi impak positif kepada penanaman sayur-sayuran dan buah-
buahan kerana keadaan itu menyebabkan hasil pengeluaran lebih banyak dan 
berkualiti tinggi selagi mana tanaman memperoleh air yang mencukupi. Suhu ideal 
untuk bercucuk tanam adalah sekitar 35°C. 
 
Sekiranya cuaca terlampau panas sehingga suhu mencecah 40°C, tidak dinafikan 
bahawa keadaan itu akan memberi kesan kepada aktiviti pertanian seperti:  
 
i. Kekurangan air sebagai sumber pengairan utama akan menganggu aktiviti 

penanaman. Fenomena cuaca panas berpanjangan akan menyebabkan 
bekalan air sedutan yang berlaku di muka-muka sauk ataupun ke intake 
berkurangan menyebabkan kualiti pertumbuhan tanaman terjejas dan 
pengeluaran hasil pertanian akan berkurangan. 

ii. Apabila berlaku kekurangan bekalan dan terdapatnya permintaan, kemugkinan 
berlakunya kenaikan harga produk pertanian di pasaran. 

iii. Selain itu, fenomena cuaca panas turut membawa kepada masalah serangan 
perosak tanaman yang menyebabkan tanaman berkualiti rendah. 

 
Yang Berhormat DUN Bentayan, Jabatan Pertanian sentiasa cakna dengan laporan-
laporan kaji cuaca serta sentiasa membuat pemantauan di daerah-daerah bagi 
memastikan aktiviti pertanian berjalan lancar. Bermula pada bulan April sehingga 
September 2023, belum ada sebarang aduan/laporan diterima oleh pihak jabatan 
terhadap isu pengurangan hasil pertanian disebabkan cuaca panas melampau. 
Merujuk kepada tinjauan laporan cuaca yang dikeluarkan oleh MET Malaysia pula, 
kebanyakan kawasan di Johor merekodkan bacaan pada suhu normal dan masih 
belum mencapai status amaran meteorologi.  

Namun yang demikian, sebagai langkah siapsiaga bagi mengatasi impak perubahan 
iklim, beberapa langkah jangka pendek yang telah diambil oleh Jabatan seperti 
berikut:  
 
i) Menasihati petani agar mempertingkatkan amalan pertanian dan pengurusan 

tanaman yang baik dan strategik seperti penggunaan sungkupan, pengairan titis 
dan konservasi penggunaan air termasuk penyelenggaraan berkala bagi sistem 
saliran air. 

ii) Mengesyorkan pembinaan telaga-telaga air bumi sebagai sumber air alternatif 
terutama bagi tanaman berskala besar. 

iii) Mengadakan perbincangan bersama agensi pengurusan sawah seperti Jabatan 
Pengairan dan Saliran berkaitan penyelenggaran sistem pengairan dan 
penjadualan semula bekalan air pengairan di kawasan luar jelapang padi.  

iv) Menggalakan petani dalam mengadatasi teknologi pertanian pintar iaitu 
pengunaan teknologi digital seperti Internet of Things (IoT) dan seumpamanya 
bagi mengoptimumkan penggunaan input air, baja, racun, dan peralatan bagi 
mengelakkan pembaziran dan menjimatkan masa.  

 
Dalam konteks aktiviti penternakan pula, ternakan akan mengalami heat stress 
apabila cuaca panas berpanjangan. Keadaan ini boleh mengakibatkan kadar 
kematian yang tinggi kepada ternakan selain menjejaskan kadar pembesaran 
ternakan kerana pengambilan makanan yang berkurangan.  
 
Namun sehingga kini tiada aduan kadar kematian yang tinggi ekoran cuaca panas. 
Pengusaha telah mengambil tindakan bagi mengawal keadaan dengan melalui  
penambahbaikan pengurusan ladang seperti memasang sistem semburan air (mist 
spray) dan pemberian vitamin anti-stress kepada ternakan. Sistem pengudaraan 
kandang juga ditambah baik agar haba tidak berkumpul dan pengudaraan di dalam 
keadaan optimum. 
 
Perubahan iklim terutamanya cuaca panas yang meningkat pada tahun 2023 boleh 
memberi kesan kepada industri perikanan khususnya akuakultur dan tumbesaran 
spesies akuatik. Perkara ini berlaku kerana suhu merupakan faktor penting dalam 
pertumbuhan dan perkembangan haiwan akuatik seperti ikan terutamanya yang 
bersifat poikilotermik ( berdarah sejuk ) contohnya ikan kelah, tengas dan kerang-
kerangan adalah sangat sensitif terhadap perubahan suhu. 
 
Kenaikan haba berpanjangan juga boleh menyebabkan peningkatan kematian ikan 
dan menjejaskan produktiviti akuakultur kerana peningkatan suhu air dan 
pengasidannya secara perlahan-lahan akan mengurangkan proses penyerapan 
karbon dioksida ( sinki karbon ) di mana akan menimbulkan perubahan dalam sistem 
hidrologi yang menyebabkan pertumbuhan mendadak alga ( algae bloom ). Ini akan 
menjejaskan metabolisme, fisiologi dan tingkah laku pemakanan dan prestasi 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

55 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

pertumbuhan bagi kebanyakan spesis ikan disebabkan penurunan kandungan 
oksigen terlarut ( DO ) dalam air.  
 
Bagi mengatasi masalah DO rendah, penternak hendaklah memastikan paras oksigen 
sentiasa mencukupi dalam sistem ternakan bagi menyokong keperluan oksigen 
organisma akuatik sama ada menggunakan teknik kincir air ( paddle wheel ) atau 
sistem pengudaraan seperti root blower terutamanya pada waktu malam bagi 
meningkatkan paras oksigen dalam air. 
 
Kesan ini meningkatkan kos pengurusan akuakultur, mengurangkan produktiviti dan 
mengancam kelestarian ekonomi serta sosial pengeluaran akuakultur. Keadaan ini 
lebih terkesan dan mengganggu pengeluaran akuakultur yang beroperasi di perairan 
terbuka seperti ternakan ikan dalam sangkar, kupang dan kerang-kerangan. 
Selain itu, peningkatan suhu akan menyebabkan ternakan akuakultur lebih terdedah 
kepada penyakit di mana berkemungkinan mempercepatkan kadar replikasi, virulensi, 
kitaran hayat dan jangkitan patogen dalam kalangan beberapa spesies ikan serta 
kerang-kerangan. Sebagai contoh kenaikan suhu boleh menggalakkan kemunculan 
penyakit epizootik seperti  Epizootic ulcerative syndrome ( EUS ) yang disebabkan 
oleh fungus Aphanomyces invadens kepada ikan air tawar.  
 
Secara keseluruhannya, perubahan iklim terutamanya cuaca panas akan memberi 
impak kepada produktiviti akuakultur dan secara tidak langsung memberi kesan 
ekonomi kepada penternak terutamanya yang berskala kecil kerana akan melibatkan 
peningkatan kos dalam pengurusan operasi projek.  Namun begitu, Jabatan 
Perikanan belum menerima sebarang aduan berkaitan dengan kesan perubahan 
cuaca panas daripada penternak dan rekod pengeluaran hasil tahun ini tidak 
menunjukkan perubahan ketara jika dibandingkan dengan tahun sebelumnya. 
 
 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

56 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN NG YAK HOWE (BENTAYAN)  
SOALAN  41 (A18)  
 
Adakah Jawatankuasa keharmonian antara penganut pelbagai agama yang 
dicadangkah telah ditubuhkan dan siapakah ahli-ahli jawatankuasanya?   
 
JAWAPAN YB TUAN LING TIAN SOON  
 
Selaras dengan Ucapan Pembentangan Belanjawan Negeri Johor Tahun 2023 oleh 
YAB Menteri Besar pada 1 Disember 2022 di bawah Agenda Maju Johor telah 
menggariskan 6 Teras sebagai tunjang utama dan penubuhan Jawatankuasa 
Keharmonian Antara Penganut Pelbagai Agama diletakkan di bawah : 
 
Teras 3  :  Jaringan Keselamatan Sosial 
Strategik 4 :  Mengeratkan Perpaduan Bangsa Johor 
Inisiatif 3  :  Penubuhan  Jawatankuasa Keharmonian Antara Penganut  
      Pelbagai Agama 
 
Jawatankuasa ini  akan menjadi platform perbincangan dan melaksanakan program 
yang bertujuan untuk mengharmonikan perpaduan Bangsa Johor.  Justeru itu, 
Jawatankuasa Kesihatan dan Perpaduan Negeri Johor dengan kerjasama JPNIN 
Johor telah merangka beberapa program untuk dilaksanakan di bawah Jawatankuasa 
Keharmonian Antara Penganut Pelbagai Agama seperti seminar, dialog harmoni, 
program jelajah harmoni dan lawatan ke rumah-rumah ibadat dalam kalangan 
masyarakat pelbagai kaum dan agama. 
 
Bagi pelaksanaan jawatankuasa ini, terma rujukan telah disediakan untuk menjadi 
panduan kepada ahli-ahli jawatankuasa dalam menggerakkan jawatankuasa ini. 
Keanggotaan jawatankuasa ini adalah  seramai 20 orang yang terdiri daripada agensi 
Kerajaan dan badan bukan Kerajaan berteraskan keagamaan serta wakil-wakil dari 
Sabah dan Sarawak.  Mesyuarat diadakan secara berkala 3 kali setahun manakala 
jawatankuasa kerja akan diwujudkan mengikut bidang/isu bagi memberi impak positif 
kepada perhubungan antara penganut pelbagai agama. Melalui jawatankuasa kerja 
ini, pelbagai aktiviti dan program akan dirancang dan dirangka bagi mengukuhkan 
keharmonian antara penganut pelbagai agama khasnya Bangsa Johor. 

YB TUAN NG YAK HOWE (BENTAYAN)  
SOALAN  42 (A19)  
 
Berapakah bilangan fasiliti stesen pengecas bagi kenderaan elektrik (EV) yang 
dirancang untuk dibina dalam negeri Johor dan di manakah kawasannya?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Selaras dengan aspirasi kerajaan negeri menuju ke arah pembangunan Bandar Pintar 
Negeri Johor Dan Rendah Karbon menjelang tahun 2030, penggunaan kenderaan 
elektrik (EV) adalah merupakan salah satu komponen dalam merealisasikan hasrat 
tersebut.  Untuk makluman Ahli-Ahli Yang Berhormat, Pelan Tindakan Bandar Pintar 
Negeri Johor 2030 ini mempunyai tujuh komponen sebagai fokus utama iaitu Smart 
Government, Smart People, Smart Economy, Smart Living, Smart Mobility, Smart 
Environment dan Smart Digital Infrastructure. 
 
Oleh itu, kerajaan negeri menyasarkan peningkatan penggunan EV di negeri ini 
secara berfasa dengan membina lebih banyak stesen pengecas elektrik terutamanya 
di kawasan Pihak Berkuasa Tempatan dalam pembangunan ‘Greater Johor Bahru’ 
iaitu MBJB, MBIP, MBPG dan MPKu. 
 
Justeru itu, bagi menjayakan inisiatif ini, kerajaan negeri telah bercadang untuk 
menambah bilangan stesen yang menawarkan perkhidmatan tersebut di kawasan luar 
bandar.  Berikut adalah merupakan cadangan kawasan dan lokasi bagi pembinaan 
fasiliti stesen pengecas kenderaan elektrik (EV) mengikut Pihak Berkuasa Tempatan 
(PBT) Negeri Johor sebagaimana berikut: 
 

BIL. PBT 

JUMLAH 
KESELURUHAN 
BILANGAN 
STESEN 
PENGECAS EV 

BILANGAN 
STESEN 
PENGECAS 
EV 

LOKASI 

1 MBJB         

2 MBIP 
45                        
(sedia ada) 

i.  8 Bangunan MBIP 

3 MBPG 56 i. 5 Pusat Perdangangan Pasir Gudang 

      ii. 11 Kompleks Pusat Bandar Pasir Gudang 

      iii. 6 Jalan Suria 8, Bandar Seri Alam 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

58 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

      iv. 4 Jalan Bina 1, Bandar Seri Alam 

      v. 13 
Jalan Ekoperniagaan 7 & 10, Taman 
Kota Masai 

      vi. 17 
Jalan Ekoperniagaan 1, Taman Kota 
Masai 

4 MPM 0 
Dalam tindakan perbincangan bersama syarikat EV 
Connection Sdn. Bhd. bagi penentuan lokasi yang 
sesuai 

5 MPBP         

6 MPK 2 i. 1 
Kawasan Hentian R&R Macap Arah 
Selatan 

     ii. 1 
Kluang Railway Coffee  Jalan Tasik 
Kluang 

7 MPKU 10 i. 1 
Kawasan Tempat Letak Kereta Hutan 
Bandar Putra, Kulai 

      ii. 1 
Kawasan Tempat Letak Kereta Dataran 
Cahaya, Bukit Liki, Kulai. 

      iii. 1 
Kawasan Tempat Letak Kereta 
Berhadapan Bank OCBC Kulai, Jalan 
Kenanga 29/2, Indahpura, Kulai. 

      iv. 1 
Kawasan Tempat Letak Kereta 
Bersebelahan CIMB Kulai, Jalan 
Kenanga 29/11, Indahpura, Kulai. 

      v. 1 
Kawasan Tempat Letak Kereta, Vervo 
City Commercial Life Hub, Jalan 
Kiambang 14, Indahpura, Kulai. 

      vi. 1 
Kawasan Tempat Letak Kereta Johor 
Primium Outlet (JPO), Indahpura, Kulai. 

      vii. 1 
Kawasan Tempat Letak Kereta 
Pasaraya AEON, Indahpura, Kulai. 

      viii 1 
Kawasan Tempat Letak Kereta 
Pasaraya Econsave, Senai, Johor. 

      ix. 1 
Kawasan Tempat Letak Kereta, 
Terminal Bas, Kulai 

      x. 1 
Kawasan Tempat Letak Kereta, 
Pasaraya IOI Mall, Bandar Putra, Kulai 

8 MPS 0 Tiada permohonan daripada syarikat  

9 MPP 5 i. 1 Riverside Desaru Coast 

     ii. 1 Adventure Waterpark Desaru Coast 

     iii. 1 Desaru Coast Ferry Terminal 

     iv. 1 Pengerang Walk 

      v. 1 Bangunan Pejabat MPP 

10 MPPn         

11 MDT 1 i. 1 Kawasan Industri Tangkak  

12 MDYP 0 
Tiada sebarang perancangan bagi penyediaan stesen 
pengecas EV 

13 MDSR         

14 MDL         

15 MDKT 2 i. 1 Dataran Jalan Kota Tinggi 

      ii. 1 Astaka Budaya Laman Tun Sri Lanang 

16 MDM 0 
Dalam tindakan penetapan lokasi penyediaan stesen 
EV 

YB TUAN NG YAK HOWE (BENTAYAN)  
SOALAN  43 (A20)  
 
Nyatakan bilangan kuarters kerajaan yang terbiar di daerah Muar dan apakah 
tindakan untuk menangani setiap kuarters terbiar ini?   
 
JAWAPAN YAB MENTERI BESAR  
 
Bilangan Kuarters Kerajaan yang terbiar di daerah Muar: 
 
Pangsapuri Persona 
 
1. Kuarters Pangsapuri Persona ini adalah terdiri dari 80 unit di pangsapuri 4 Tingkat, 

dan telah lama ditinggalkan tidak berpenghuni. 
 
2. Susulan lawatan saya pada Julai lepas, Yang Berhormat Pengerusi Jawatankuasa 

Perumahan dan Kerajaan Tempatan telah mengaktifkan satu Jawatankuasa Task 
Force Perumahan Daerah Muar yang telah bermesyuarat pada 17 Ogos 2023 
dimana telah membincangkan hala tuju pembangunan dan cadangan pembaikan 
Pangsapuri Persona ini. 

 
3. Mesyuarat juga memutuskan agar pihak Kumpulan Prasarana Rakyat Johor 

(KPRJ), Perbadanan Kemajuan Perumahan Johor (PKPJ), Unit Pengurusan 
Perbadanan Setiausaha Kerajaan Johor (SSI), Bahagian Perancang Ekonomi 
Negeri (BPEN), Pejabat Tanah dan Galian (PTG) dan Majlis Perbandaran Muar 
(MPM) agar mencari butiran lanjut mengenai cadangan pertukaran tanah dengan 
pemaju bersesuaian dan seterusnya melaporkan kepada jawatankuasa untuk 
diputuskan pelaksanaan seterusnya dalam mesyuarat akan datang. 

 
Tindakan untuk menangani kuarters terbiar: 
 
Kuarters Jalan Daud 
 
1. Terdapat 5 unit rumah yang telah usang dan disyorkan roboh oleh pihak Jabatan 

Kerja Raya Daerah Muar kerana didapati tidak selamat diduduki dan telah 
dikemukakan kepada Jurutera Penguasa Bangunan untuk kelulusan. 

 
2. Pejabat Daerah Muar telah mengesyorkan kepada pihak Perbadanan Kemajuan 

Perumahan Johor (PKPJ) agar kawasan kuarters ini dijadikan salah satu kawasan 
cadangan Rumah Mampu Milik Johor dengan konsep rumah yang bersesuaian. 

 
3. Pihak Perbadanan Kemajuan Perumahan Johor (PKPJ) bersama Pejabat Daerah 

Muar, Majlis Perbandaran Muar (MPM) dan Jabatan Kerja Raya (JKR) daerah 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

61 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

Muar telah mengadakan lawatan tapak baru-baru ini. Status semasa adalah pihak 
Perbadanan Kemajuan Perumahan Johor (PKPJ) masih dalam tindakan untuk 
mempertimbangkan cadangan untuk dijadikan Rumah Mampu Milik Johor. 

YB TUAN ANUAR BIN ABD. MANAP (PEMANIS)  
SOALAN  44 (A21)  
 
Apakah perkembangan terkini berkaitan dengan projek wifi disemua masjid dan surau 
dalam negeri Johor dan berapakah jumlah masjid dan surau yang telah mendapat 
manfaat projek ini?  
 
JAWAPAN YB TUAN HAJI MOHD FARED BIN MOHD KHALID 
 
Inisiatif WIFI MAINJ Masjid dan Surau Negeri Johor di bawah Teras Orang Muda 
Johor Strategi Pemerkasaan Pendidikan dan Syiar Islam Inisiatif Pemodenan 
Pengimarahan Masjid kini berada pada landasan yang sangat membanggakan 
apabila sehingga 4 September 2023 sebanyak 135 buah masjid dan surau telah 
menerima kemudahan ini. Jumlah ini jauh lebih banyak dari sasaran suku tahun ketiga 
iaitu sebanyak 120 pemasangan Wifi di masjid dan surau dalam negeri Johor. Berikut 
adalah pecahan jumlah selesai pemasangan mengikut daerah :  
 

1. Johor Bahru  : 32 buah  
2. Muar  : 19 buah  
3. Batu Pahat : 31 buah 
4. Segamat  : 5 buah 
5. Kluang  : 10 buah 
6. Pontian  : 13 buah 
7. Kota Tinggi : 9 buah 
8. Mersing  : 5 buah 
9. Kulai  : 4 buah 
10. Tangkak  : 7 buah 

 
Hanya berbaki 25 buah masjid dan surau sahaja lagi bakal melengkapkan inisiatif 
yang menelan belanja sebanyak RM470,404.80 bagi tahun 2023. Inisiatif ini bakal 
diteruskan lagi pada tahun hadapan 2024 dengan anggaran belanja sebanyak 
RM878,609.60 dengan sasaran jumlah pemasangan yang sama iaitu 160 buah masjid 
dan surau termasuk kos yuran bulanan bagi 160 buah masjid dan surau yang telah 
menerima manfaat tersebut pada tahun ini. 
 
Berdasarkan laporan dari pegawai bertanggungjawab di Daerah sehingga 11 Ogos 
2023, Inisiatif Wifi MAINJ Masjid dan Surau Negeri Johor telah memberi manfaat 
kepada lebih 5,364 pengguna talian ini menerusi 288 Jenis Penggunaan di Masjid dan 
Surau. Antara Jenis Penggunaan Wifi di Masjid dan surau meliputi urusan 
pentadbiran, Aktiviti Pengimarahan, Pendidikan dan Pembelajaran, Sumbangan dan 
Sukarelawan dan lain – lain penggunaan termasuk Keselamatan dan info setempat 
yang selaras dengan garis panduan yang dikeluarkan. 

YB TUAN ANUAR BIN ABD. MANAP (PEMANIS)  
SOALAN 45 (A24)  
 
Sejauh mana Media Digital Johor berperanan sebagai sumber informasi utama dan 
sahih mengenai tadbir urus kerajaan negeri, maklumat am agensi-agensi berkaitan, 
hebahan aktiviti, program dan inisiatif rakyat serta rujukan berita terkini di negeri 
Johor?  
 
JAWAPAN YB CIK NORLIZAH BINTI NOH 
 
Izinkan saya menjawab soalan daripada Yang Berhormat Pemanis yang 
bertanyakan tentang peranan Media Digital Johor. 
 
Sejak dilancarkan pada Oktober 2022, Media Digital Johor terus memainkan peranan 
sebagai platform penyampaian maklumat rasmi berkaitan dasar dan inisiatif Kerajaan 
Negeri kepada Bangsa Johor selari dengan tagline 'Sahih Tepat & Pantas'.  
 
Malah, Media Digital Johor yang ditubuhkan atas perkenan dan ilham Duli Yang Amat 
Mulia Tunku Ismail Ibni Sultan Ibrahim, Tunku Mahkota Johor ini sentiasa bersedia 
malah terus komited dalam memainkan peranan dan tanggungjawabnya 'lidah rasmi' 
Kerajaan Negeri Johor. 
 
Untuk makluman, Media Digital Johor bergerak menerusi platform portal, Facebook, 
Instagram, X (dahulu Twitter) dan TikTok, pelbagai bentuk hebahan maklumat, 
promosi, aktiviti, publisiti acara mahupun berita berkaitan Kerajaan Negeri,  termasuk 
jabatan dan agensi telah disebarkan secara meluas. 
 
Berdasarkan data bagi tempoh sebulan lalu, iaitu bermula 1 Ogos sehingga 31 Ogos 
2023, capaian organik (reach) serta engagement di kesemua platform media sosial 
Media Digital Johor adalah seperti berikut:  
 

• Bagi Facebook, capaian posting adalah sebanyak 531,633 manakala 
engagement pula adalah sebanyak 137,949. 

• Capaian posting bagi Instagram adalah sebanyak 434,710, manakala 
engagement adalah sebanyak 23,988. 

• Bagi X (dahulu Twitter), tweet impressions adalah sebanyak 7.4k 

• Views bagi TikTok adalah sebanyak 128k manakala engagement adalah 
sebanyak 114.3k. 

• YouTube pula merekodkan sebanyak 18.6k views. 
 
Alhamdulillah, komitmen yang diberikan Media Digital Johor sejak ia dilancarkan terus 
mendapat tempat dalam kalangan Bangsa Johor yang terbahagi mengikut segmen 

usia dan lokasi berdasarkan kadar peningkatan kadar pelawat dan pengikut di 
platform tersedia dari semasa ke semasa.  
 
Malah, setiap jenis kandungan yang disediakan mendapat pengiktirafan daripada YAB 
Datuk Onn Hafiz bin Ghazi, Menteri Besar Johor yang turut ada berkongsikan 'content' 
daripada Media Digital Johor di platform media sosial beliau. Malah Media Digital 
Johor turut dikenali dalam kalangan Yang Berhormat Ahli-Ahli Majlis Mesyuarat 
Kerajaan Johor. 
 
Bukan itu sahaja, Media Digital Johor turut menjalin hubungan baik bersama jabatan 
serta agensi kerajaan negeri dan persekutuan, selain pemimpin tertinggi di peringkat 
kerajaan negeri. Antaranya, selain menerima jemputan untuk membuat liputan, Media 
Digital Johor juga memainkan peranan sebagai rakan media strategik bagi program-
program anjuran Kerajaan Negeri. Pengiktirafan terhadap Media Digital Johor turut 
diberikan oleh jabatan-jabatan kerajaan atas usahasama seperti ini.   
 
Menjadi harapan agar seluruh Ahli-Ahli Dewan Undangan Negeri (ADUN) Negeri 
Johor turut dapat memberikan sokongan kepada Media Digital Johor, sekali gus 
menyumbang kepada pertambahan jumlah pengikut di setiap platform yang ada agar 
sebaran dan hebahan maklumat lebih meluas ke seluruh Negeri Johor. 

YB TUAN ANUAR BIN ABD. MANAP (PEMANIS)  
SOALAN  46 (A25)  
 
Sejauh mana kerajaan berperanan menyelaras sinergi dan integrasi antara jabatan 
dan agensi bagi meningkatkan penciptaan pekerjaan dan menangani isu-isu 
pembangunan modal insan di Negeri Johor?  
 
JAWAPAN YB TUAN MOHD HAIRI BIN MAD SHAH 
 
Untuk makluman Yang Berhormat, Kerajaan Johor memberikan komitmen untuk terus 
membangunkan modal insan di negeri ini bagi melahirkan lebih ramai pekerja mahir 
dan pakar bagi memenuhi kehendak pasaran pekerjaan. Pembangunan modal insan 
merupakan salah satu aspek yang amat penting bagi memajukan negara dan Negeri 
Johor. Kerajaan negeri juga komited untuk terus membangunkan modal insan dalam 
negeri bagi melahirkan ramai pekerja berkemahiran dan pakar yang diperlukan oleh 
industri dan pelabur di Johor. Oleh itu, satu jawatankuasa juga telah ditubuhkan untuk 
menangani isu pembangunan modal insan, isu tenaga kerja dan ia dianggotai 
pelbagai pihak termasuk kerajaan negeri, syarikat berkaitan kerajaan (GLC), institusi 
pendidikan dan pemain industri. 
 
Kerajaan Negeri Johor melalui Unit Strategik Modal Insan Johor telah menubuhkan 
Jawatankuasa Pemandu Modal Insan Negeri Johor sebagai platform perkongsian dan 
pengumpulan maklumat berkaitan skop pekerjaan, kemahiran dan peluang industri 
dengan menghimpunkan agensi-agensi berkaitan pembangunan modal insan dan 
pemain industri. 
 
Tujuan penubuhan Jawatankuasa Pemandu Modal Insan Negeri Johor adalah agar 
perkongsian dan pengumpulan maklumat berkaitan skop pekerjaan, kemahiran, 
industri seperti peluang pekerjaan, persijilan kemahiran, keperluan tenaga kerja dan 
lain-lain yang berkaitan dapat diperolehi dalam membantu membuat perancangan 
yang lebih strategik dan berimpak untuk rakyat. 
 
Selain itu, dengan penubuhan Jawatankuasa ini sebuah strategi baru dapat dirangka 
dalam membantu institut TVET melahirkan tenaga kerja yang berkemahiran tinggi 
mengikut kepakaran yang berbeza sekaligus mengisi peluang pekerjaan hasil 
pelaburan yang diterima negeri Johor. Justeru, usaha kerajaan negeri itu akan dapat 
meningkatkan lagi kualiti tenaga kerja di Johor, sekali gus menarik lebih banyak 
pelaburan dan menjana pulangan ekonomi kepada negeri ini. 
 
Pro-Mahir 
Saban tahun, Unit Strategik Modal Insan Johor melaksanakan program Latihan 
Kemahiran Johor (PRO-MAHIR). Objektif utama program adalah untuk menyediakan 
tenaga kerja yang kompeten seiring dengan permintaan industri selain membuka 

peluang pekerjaan yang mempunyai pendapatan yang tinggi kepada rakyat Johor. 
Berkonsepkan “train and place” program ini menawarkan peluang pekerjaan sejurus 
peserta tamat menjalani kursus dibawah PRO-MAHIR.  
 
Untuk makluman Yang Berhormat, bagi tahun 2023, sebanyak 16 buah kursus yang 
telah dipilih dengan melibatkan seramai 520 orang peserta penerima manfaat 
daripada penyertaan kursus kemahiran dalam pelbagai bidang dan peluang 
penempatan pekerjaan. Secara tidak langsung dapat membantu memenuhi kriteria 
industri yang memerlukan tenaga kerja yang kompeten bagi memacu Johor pada 3 
hingga 5 tahun akan datang. Senarai kursus adalah sebagaimana berikut: 
 

BIL 
NAMA 
PROGRAM 

NAMA KURSUS PUSAT LATIHAN 
JUMLAH 
PESERTA 

1 

PROGRAM 
LATIHAN 
KEMAHIRAN 
JOHOR  
(PRO-
MAHIR) 

KURSUS 
PROFESSIONAL 
WELDING BUREAU 
VERITAS 

MRM 
TECHNOLOGY 
SDN BHD 

50 

2 
PROFESSIONAL 
KIMPALAN CSWIP 3.0 

40 

3 

PEMASANGAN & 
PENYELENGGARAAN 
ELEKTRIK INDUSTRI 
(FASA 3) 

50 

4 

PEMASANGAN 
SISTEM 
FOTOVOLTAIC 
(SOLAR) 

30 

5 GAS PIPE FITTER AKADEMI BINAAN 
MALAYSIA 
WILAYAH SELATAN 

40 

6 MECHANICAL FITTER 40 

7 PEMESINAN CNC 

INSTITUT LATIHAN 
PASIR GUDANG 

10 

8 

PENGUKUHAN 
KEMAHIRAN 
TEKNOLOGI 
AUTOMOTTIF 

10 

9 
PEMASANGAN 
PERANCAH TAHAP 1 
(ASAS) 

AKADEMI MINYAK 
 DAN GAS JOHOR 

40 

10 
FUNDAMENTAL 
AVIATION TRAINING 
WITH JOB TRAINING 

AERO MALAYSIAN 
ENGINEERING 
CENTRE (AMEC) 

50 

11 
  ENGLISH 
FOUNDATION  

INTERNATIONAL 
ENGLISH 
COMMUNICATION 
TRAINING 

20 

12 
PAINTING BLASTING 
OPERATOR 

KOPERASI 
INSTITUT LATIHAN 
PERINDUSTRIAN 
PASIR GUDANG 
(JPDC) 

20 

13 
MECHANICAL JOINT 
INTEGRITY (MJI) 

10 

14 
PEMBANTU 
KESIHATAN 

KPJ INT COLLEGE 50 

15 
PROFESSIONAL 
CERTIFICATE DATA 
SCIENCE UNIVERSITI 

TEKNOLOGI 
MALAYSIA (UTM) 

10 

16 
PENGENDALIAN 
PRIME MOVER 

50 

JUMLAH PESERTA 520 

YB TUAN EE CHIN LI (TANGKAK)  
SOALAN  47 (A26)  
 
Sila nyatakan kegunaan RM1 juta untuk pengurusan sisa pepejal bagi penduduk di 
luar bandar dan Kampung Orang Asli yang diumumkan dalam Belanjawan 2023. 
 
JAWAPAN YB DATO’ ZAHARI BIN SARIP 
 
Inisiatif Pengurusan Sisa Pepajal Bagi Penduduk Di Luar Bandar Dan Kampung 
Orang Asli yang dicadangkan adalah selaras dengan agenda “Maju Johor 2030” yang 
dihasratkan oleh YAB Menteri Besar Johor untuk menjadikan negeri Johor sebagai 
negeri yang bersih persekitarannya. 
 
Peruntukan sebanyak RM1 Juta bagi inisiatif tersebut adalah di bawah pelaksanaan 
pihak Bahagian Perancang Ekonomi Negeri Johor (BPENJ). Antara gerak kerja yang 
telah dilaksanakan oleh pihak BPENJ adalah dengan mengadakan beberapa sesi 
mesyuarat bersama pihak-pihak berkepentingan yang terlibat dengan projek rintis dan 
turut mengadakan beberapa sesi libat urus untuk mendapatkan input yang lebih jelas 
dan komprehensif bagi mendapatkan data dan maklumat untuk menggerakkan hasil 
dapatan kajian dan memuktamadkan deraf kertas kelulusan mengenainya. 
 
Dengan mengambilkira hasil penemuan daripada sesi libat urus yang telah 
dilaksanakan, projek rintis ini perlu diperhalusi semula dan memerlukan tempoh 
masa yang lebih panjang ke arah menyediakan program kesedaran kepada 
penduduk luar bandar bagi penyambungan bayaran fi Lestari oleh penduduk.  
 
Walau bagaimanapun, pada tahun 2023 pelaksanaan pengurusan sisa pepejal di 
kawasan luar bandar dan kampung orang asli tetap diteruskan iaitu melalui pihak 
KEJORA di dalam wilayah KEJORA dan melalui pihak JAKOA di Kampung Orang 
Asli Putting, Segamat yang melibatkan seramai 35,250 penerima manfaat. 

YB TUAN EE CHIN LI (TANGKAK)  
SOALAN  48 (A27)  
 
Sila nyatakan pelan tindakan Ranhil SAJ dalam menyelesaikan masalah gangguan 
bekalan yang kerap berlaku di kawasan Kampung Bekoh Tangkak.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Bagi menjawab isu ini, izinkan dewan yang mulia ini meneliti terlebih dahulu punca 
kepada kekerapan gangguan sepertimana yang diusulkan oleh pihak Yang Berhormat 
Tangkak. 
 
Untuk makluman Yang Berhormat, pengguna air di kawasan Kg Bekoh mendapat 
bekalan daripada sistem tangki Ladang Tanah Merah yang mendapat sumber dari Loji 
Rawatan Air (LRA) Gunung Ledang. Dari aspek perbekalan, ianya mencukupi untuk 
membekalkan air di sekitar Kawasan tersebut. 
 
Namun begitu, melalui semakan ditapak, telah mendapati bahawa kebanyakan sistem 
paip yang mendapat punca bekalan dari Tangki Ladang Tanah Merah telah berusia 
dan uzur serta kerap kali berlaku insiden paip pecah yang menyebabkan gangguan 
bekalan air yang bersifat tidak terancang ini. Menyedari keadaan tersebut, inisiatif 
segera pihak Ranhill SAJ adalah dengan melaksanakan program kawalan tekanan 
dengan memasang alat mengawal tekanan air (Pressure Reducing Valve - PRV) bagi 
mengelakkan kejadian paip pecah dan gangguan bekalan air.  
 
Selain daripada itu, Ranhill SAJ telah memberikan inisiatif tambahan dengan 
melaksanakan olahan sistem dengan menyalurkan bekalan air dari sumber LRA 
Gersik bagi membantu dan meminimakan gangguan air serta mempercepatkan 
pemulihan bekalan air. Bekalan air alternatif melalui penghantaran air dengan 
menggunakan lori tangki juga dilaksanakan bagi membekalkan air kepada pelanggan 
yang terjejas dengan gangguan bekalan air tidak terancang yang berlaku ini. 

YB TUAN EE CHIN LI (TANGKAK)  
SOALAN  49 (A28)  
 
Adakah aplikasi platform pembayaran Johorpay akan diperluaskan dengan 
menyediakan kemudahan bayaran perkhidmatan agensi-agensi Kerajaan Negeri, 
Pihak Berkuasa Tempatan dan Badan Berkanun Negeri Johor?  
 
JAWAPAN YAB MENTERI BESAR  
 
Kerajaan Negeri sangat mengalu-alukan penyertaan dari pelbagai agensi Kerajaan 
Negeri, Pihak Berkuasa Tempatan dan Badan Berkanun Negeri Johor untuk 
berkolaborasi dan menggunakan perkhidmatan JOHORPAY sebagai salah satu 
langkah Kerajaan ke arah kaedah pembayaran tanpa tunai (cashless). 
 
Sehingga Ogos 2023, sebanyak 15 agensi telah menggunakan JOHORPAY bagi 
mengutip pelbagai hasil termasuk cukai tanah, permit bahan batuan, bayaran fi 
pensijilan halal, bayaran fi pemprosesan halal, cukai harta dan pelbagai bayaran 
berkaitan perumahan Negeri Johor. 
 
Sebanyak tiga (3) agensi Kerajaan Negeri dan 12 agensi dari Pihak Berkuasa 
Tempatan (PBT) telah menyertai JOHORPAY sejak tahun 2021 hingga kini. Senarai 
agensi adalah seperti berikut:- 
 
Kerajaan Negeri 

i. Pentadbiran Tanah Johor 
ii. Jabatan Agama Islam Negeri Johor 
iii. Perbadanan Kemajuan Perumahan Negeri Johor 

 
Pihak Berkuasa Tempatan 

i. Majlis Bandaraya Johor Bahru 
ii. Majlis Bandaraya Iskandar Puteri 
iii. Majlis Bandaraya Pasir Gudang 
iv. Majlis Perbandaran Segamat 
v. Majlis Perbandaran Muar 
vi. Majlis Perbandaran Kluang 
vii. Majlis Perbandaran Batu Pahat 
viii. Majlis Perbandaran Pontian 
ix. Majlis Perbandaran Kulai 
x. Majlis Daerah Simpang Renggam 

YB TUAN EE CHIN LI (TANGKAK)  
SOALAN  50 (A29)  
 
Adakah Jabatan Pengairan dan Saliran Tangkak bersetuju untuk melebarkan 
jambatan JPS di antara  Taman Air Molek dan Rumah Pangsa Jalan Ong Siong?  
 
JAWAPAN YB TUAN RAVEN KUMAR A/L KRISHNASAMY 
 
Untuk makluman, kawasan yang dimaksudkan adalah di bawah kawasan pentadbiran 
Majlis Daerah Tangkak dan jambatan tersebut juga di bawah hak milik Majlis Daerah 
Tangkak. 
 
Pihak JPS Tangkak tiada menjalankan sebarang kajian tentang keperluan pelebaran 
jambatan tersebut dan tiada perancangan untuk menaiktaraf jambatan tersebut pada 
sementara waktu ini. 
 
Selain itu juga, Majlis Daerah Tangkak akan meneliti keperluan menaiktaraf dan 
melebarkan jambatan tersebut  

YB TUAN EE CHIN LI (TANGKAK)  
SOALAN  51 (A30)  
 
Apakah rancangan seterusnya bagi tapak-tapak pelupusan sampah yang telah ditutup 
di Johor termasuk Tapak Pelupusan Sampah Jalan Bekoh, Tangkak?  
 
JAWAPAN YB DATO’ HAJI MOHD. JAFNI BIN MD. SHUKOR  
 
Merujuk kepada maklumat yang diperolehi daripada Perbadanan Pengurusan Sisa 
Pepejal dan Pembersihan Awam (SWCorp) Negeri Johor, pihak kerajaan merancang 
agar tapak-tapak pelupusan sisa pepejal legasi yang tidak lagi beroperasi agar ditutup 
selamat. Pembangunan ini akan dilengkapi dengan kaedah yang diluluskan oleh pihak 
Jabatan Alam Sekitar (JAS) bagi mengawal dan mengelakkan masalah pencemaran. 
Keutamaan akan diberikan kepada tapak-tapak pelupusan sisa pepejal yang 
bermasalah yang boleh mengakibatkan kacau ganggu. 

YB PUAN NG KOR SIM (JEMENTAH)  
SOALAN  52 (A34)  
 
Diminta nyatakan bilangan pemandu GIG yang berdaftar dan mencarum dengan 
PERKESO.  
 
JAWAPAN YB TUAN MOHD HAIRI BIN MAD SHAH 
 
Untuk makluman Ahli-Ahli Yang Berhormat  berdasarkan statistik PERKESO, dari 
tempoh Januari hingga 31 Ogos 2023 seramai 151,481 pemandu gig e-hailing dan p-
hailing telah berdaftar dan mencarum secara aktif di bawah Skim Keselamatan Sosial 
Pekerjaan Sendiri (SKSPS). Daripada jumlah tersebut, seramai 14,641 orang adalah 
daripada negeri Johor. 

YB PUAN NG KOR SIM (JEMENTAH)  
SOALAN  53 (A35)  
 
Adakah anggota kakitangan hospital termasuk doktor pakar mencukupi di Kawasan 
Segamat?  
 
JAWAPAN YB TUAN LING TIAN SOON 
 
Hospital Segamat adalah Hospital Berpakar Major yang menyediakan 14 
perkhidmatan kepakaran. Bilangan anggota yang bertugas di Hospital Segamat buat 
masa ini termasuk pakar perubatan adalah bersesuaian dengan perkhidmatan yang 
dijalankan. Walau bagaimanapun tidak dinafikan, berlaku kekurangan pakar 
perubatan dalam satu-satu masa jika terdapat anggota yang meletakkan jawatan atau 
melanjutkan pelajaran. Penyampaian perkhidmatan kepakaran diteruskan dengan 
pelaksanaan perkhidmatan kluster dimana pakar perubatan daripada Hospital Pakar 
Sultanah Fatimah Muar akan menjalankan tugas di Hospital Segamat. Selain itu, 
terdapat juga pakar lawatan (visiting) bagi sesetengah kepakaran daripada HKL, 
HSAJB dan Institut Kanser Negara.  
 
Seiring dengan penambahan bangunan baru Hospital Segamat, permohonan 
penambahan perjawatan telah diangkat ke peringkat Kementerian Kesihatan Malaysia 
(KKM). Susulan itu, terdapat 282 waran perjawatan dalam pelbagai kategori skim dan 
gred telah diluluskan oleh KKM. Daripada jumlah tersebut, 9 adalah perjawatan Pakar 
Perubatan dan 46 adalah perjawatan Pegawai Perubatan. Pengisian perjawatan yang 
diluluskan adalah secara berfasa. 
 
Sehingga 4 September 2023, kedudukan perjawatan tetap secara keseluruhan di 
Hospital Segamat adalah seperti berikut : 
 

Jawatan Pengisian Kekosongan 

1405 1146 259 

 
 
Di daerah Segamat, seramai 40 orang Pakar Perubatan ditempatkan di Hospital 
Segamat, manakala 7 orang Pakar Perubatan ditempatkan di klinik-klinik kesihatan.  
Bagi memastikan isu pengisian jawatan sedia ada diberi perhatian dan tindakan 
berterusan oleh Kementerian Kesihatan Malaysia (KKM), JKN Johor sentiasa 
mengemukakan permohonan pengisian kekosongan pelbagai jawatan dan gred 
kepada Bahagian Sumber Manusia (BSM) KKM secara berkala. Ini termasuklah 
pelaporan / reten bulanan bagi urusan perjawatan kepada BSM KKM untuk semua 
skim perkhidmatan. 

YB PUAN NG KOR SIM (JEMENTAH)  
SOALAN  54 (A36)  
 
Apakah langkah-langkah yang telah diambil oleh pihak kerajaan bagi memastikan 
harga jualan ladang bagi tanaman sayur tempatan dan bersaing dengan sayur import?
  
JAWAPAN YB DATO’ ZAHARI BIN SARIP 
 
Terdapat program yang telah diambil oleh pihak kerajaan dalam memastikan harga 
jualan ladang bagi tanaman sayur-sayuran tempatan dapat bersaing dengan sayur 
import selari dengan tahap kualitinya. Melalui FAMA, Program Rakan Pemasar 
Kontrak Pemasaran (RPKP) dibangunkan bagi memastikan lebih banyak hasil 
daripada Ladang Kontrak disalurkan terus kepada pengguna melalui outlet peruncitan 
yang telah disediakan oleh FAMA disamping membangunkan usahawan pemasar 
yang bertanggungjawab memasarkan hasil keluaran petani-petani (pengeluar) 
dibawah kelolaaan mereka. Objektif utama perlaksanaan program ini adalah seperti 
berikut : 
 

a. Memperkukuhkan bekalan sayur-sayuran dan buah-buahan di 
pasaran melalui konsep jualan terus daripada Ladang ke Pasaran. 

b. Meredakan tekanan inflasi dengan tawaran harga yang lebih 
berpatutan daripada harga pasaran. 

c. Memendekkan rantaian pemasaran sayur dan buah. 
d. Menawarkan harga ladang yang lebih baik kepada pengeluar. 

 
Program ini dilaksanakan kerana rantaian pemasaran mempunyai banyak perantara 
pasaran yang menyumbang kepada harga yang tinggi sebelum hasil ladang dapat 
sampai kepada pengguna. Oleh yang demikian pengurangan perantara pasaran 
mampu menawarkan harga yang lebih berpatutan kepada pengguna dan harga yang 
munasabah kepada pengeluar. Sehingga kini seramai 34 usahawan pemasar dan 
lebih 133 usahawan pengeluar RPKP telah berjaya dibangunkan. 
 
Selain daripada itu, kerajaan juga komited untuk memperhebatkan usaha secara 
Public-private Partnerships (PPP) atau Kerjasama Awam-Swasta dalam 
pembangunan sektor pertanian di Johor, ianya selari dengan pendekatan dalam 
Agenda Jaminan Bekalan Makanan Negeri Johor. Memang tidak dinafikan bahawa, 
di Johor terdapat banyak syarikat-syarikat besar yang menjalankan sektor pertanian 
agromakanan. Persoalannya adalah bagaimana pendekatan pihak kerajaan untuk 
meningkatkan lagi penglibatan dan kebersamaan big player ini membangunkan sektor 
pertanian di Johor.  
 
Sehubungan itu, melalui Jabatan Pertanian Negeri Johor, Program Kolaborasi ini, iaitu 
usahasama antara Syarikat Peneraju dan Pengusaha Kecil Sederhana merupakan 

salah satu contoh pendekatan Public-Private Partnership (PPP) yang diketengahkan 
oleh kerajaan negeri bagi memperkasakan Sektor Pertanian di Negeri Johor, 
termasuk syarikat-syarikat peneraju dan pengusaha di kawasan Simpang Renggam 
dan Kluang.  
 
Program ini merupakan satu platform bagi membina jaringan kerjasama untuk 
meningkatkan daya saing hasil pertanian tempatan dengan pendekatan win-win 
situation dari segi jaminan harga, jaminan bekalan dan jaminan pemasaran, jaminan 
kualiti produk, serta perkongsian kepakaran dan pengalaman.  

YB PUAN NG KOR SIM (JEMENTAH)  
SOALAN  55 (A37)  
 
Apakah langkah atau inisiatif bagi menggalakkan perpaduan antara semua kaum 
sedangkan pelbagai kenyataan menyentuh isu 3R semakin kerap dibangkitkan 
kebelakangan ini?  
 
JAWAPAN YB TUAN LING TIAN SOON 
 
Jawatankuasa Kesihatan dan Perpaduan Negeri Johor dengan Kerjasama Jabatan 
Perpaduan Negara dan Integrasi Nasional Negeri Johor sentiasa mengutamakan 
elemen yang dapat membudayakan perpaduan dalam merancang dan merangka 
program dan aktiviti.  Justeru itu pelbagai  program dan aktiviti berbentuk 
pembudayaan perpaduan (unity enculturation) dilaksanakan sepanjang tahun 2022 
dan 2023 bagi meningkatkan kefahaman dan pengetahuan masyarakat mengenai 
persefahaman dan pendedahan kepelbagaian budaya dan adat resam, kenegaraan, 
patriotism, moral dan sivik  dalam kehidupan seharian terutama generasi muda.  
Pemahaman dan pengetahuan terhadap perbezaan budaya dan adat resam amat 
penting bagi meningkatkan penerimaan kepada kepelbagaian yang secara langsung 
menjurus kepada rasa hormat-menghormati dan sensitiviti antara kaum. 
 
Melihat kepada isu dan cabaran masa kini yang banyak menyentuh 3R, maka 
pelaksanaan program/aktiviti turut memastikan penerapan dan pemupukan semangat 
perpaduan dengan menyuntik elemen kepelbagaian yang merangkumi agama, kaum 
dan Institusi Di Raja berpandu kepada Dasar Perpaduan Negara yang mempunyai 3 
Teras, 12 Stategi dan 3 Aspirasi. 
 
Menyedari hakikat kepentingan pemahaman, pengetahuan dan penghayatan 
masyarakat terhadap 3R maka Kerajaan Negeri Johor telah menyalurkan peruntukan 
khas kepada Jabatan Perpaduan Negara dan integrasi Nasional Negeri Johor sejak 
tahun 2018 sehingga kini bagi memastikan program dan aktiviti dilaksanakan kepada 
setiap lapisan masyarakat akar umbi untuk membudayakan perpaduan dan meraikan 
kepelbagaian.  Usaha ini akan diteruskan untuk tahun-tahun yang akan dating bagi 
memastikan semangat perpaduan, jati diri, dan keharmonian Bangsa Johor terus 
dipererat dan diperkukuhkan. 
 
Jabatan Perpaduan Negara dan Integrasi Nasional Negeri Johor telah menubuhkan 
JKTPN atau Jawatankuasa Tindakan Perpaduan Negeri serta Jawatankuasa 
Keharmonian Antara Penganut Pelbagai Agama Negeri Johor.  
 
Jawatankuasa Tindakan Perpaduan Negeri merupakan sebuah jawatankuasa di 
peringkat negeri yang ditubuhkan bagi membincangkan isu-isu dan permasalahan 
perpaduan serta perancangan dan pelaksanaan program/aktiviti perpaduan. Ini 

Memastikan usaha-usaha penggalakkan perpaduan serta pencegahan konflik antara 
kaum di peringkat negeri dapat diselaras dan dipertingkatkan agar agenda perpaduan 
negara menjadi tanggungjawab bersama.  
 
Manakala Objektif Jawatankuasa Keharmonian Antara Penganut Pelbagai Agama 
Negeri Johor yang ditubuhkan oleh Kerajaan Negeri Johor pada tahun ini ialah 
menyediakan ruang perbincangan untuk mencari  jalan penyelesaian ke atas isu  
agama  yang berbangkit  dalam masyarakat melalui perjumpaan dan dialog  dalam 
kalangan  pemimpin dan ketua pelbagai  agama; Memastikan pelaksanaan program 
dan aktiviti  untuk  meningkatkan interaksi dan persefahaman di kalangan  masyarakat 
pelbagai agama dijalankan dalam suasana  harmoni dan sejahtera; dan memupuk 
semangat penerimaan dan  persefahaman antara penganut pelbagai agama dalam  
menghadapi cabaran masa kini. Ahli Jawatankuasa ini dianggotai oleh semua wakil 
pelbagai agama bagi memastikan jawatankuasa ini inklusif. Jawatankuasa ini akan 
mengadakan mesyuarat berkala bagi membincangkan isu dan juga penyelesaian 
sesuatu isu berkaitan dengan pelbagai agama secara tertutup melalui perbincangan 
meja bulat. Usaha ini akan membantu memupuk segamat perpaduan di antara 
kalangan Bangsa Johor.  

YB TUAN HAJI SELAMAT BIN TAKIM (SUNGAI BALANG)  
SOALAN  56 (A38)  
 
Adakah kerajaan bersedia untuk mewujudkan sistem pentadbiran secara berstruktur 
dan lebih bersistematik untuk 56 pejabat ADUN sepertimana yang dibuat oleh 
kerajaan negeri Melaka yang mempunyai JAPERUN di setiap kawasan DUN?  
 
JAWAPAN YAB MENTERI BESAR  
 
Untuk makluman Yang Berhormat Sungai Balang, Kerajaan Negeri Johor sentiasa 
berusaha untuk mereformasikan Dewan Negeri Johor ke tahap yang lebih baik. 
Kerajaan Negeri mengambil maklum atas cadangan yang dikemukakan oleh Yang 
Berhormat Sungai Balang dan cadangan ini akan dibawa ke Jawatankuasa Hak dan 
Kebebasan Dewan Negeri untuk dikaji dan diperhalusi sama ada sesuai dilaksanakan 
di negeri ini. Walau bagaimanapun, semuanya tertakluk kepada keputusan Kerajaan 
Negeri. 
 
Setakat ini, Kerajaan Negeri telah memberikan peruntukan khusus untuk semua 
ADUN sebanyak RM200,000.00 setahun yang merangkumi Skop Pentadbiran, Skop 
Pemberian Terus dan Aktiviti dan Skop Bekalan Kerja Kecil. Setiap ADUN boleh 
merujuk Garis Panduan Penggunaan Peruntukan Ahli Dewan Negeri Johor bertarikh 
27 Januari 2022. 

YB TUAN HAJI SELAMAT BIN TAKIM (SUNGAI BALANG)  
SOALAN  57 (A39)  
 
Bukit Mor merupakan kawasan yang terkenal dengan aktiviti mendaki bukit dalam 
kalangan rakyat di Muar. Saya mohon supaya kerajaan dapat menyediakan fasiliti 
awam seperti tandas, bilik mandi, musolla dan wakaf rehat untuk kegunaan kepada 
pendaki yang beriadah di kawasan tersebut.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman, tanah kawasan tersebut adalah pemilikan persendirian. Gunatanah 
semasa pula adalah berstatus pertanian hasil semakan di web Geo Portal Johor, dan 
bukannya tanah rezab kerajaan ataupun rezab PBT Majlis Perbandaran Muar (MPM). 
 
Justeru, buat masa ini pihak MPM tidak mempunyai perancangan bagi penyediaan 
fasiliti awam di kawasan tersebut. Walau bagaimanapun, sekiranya ada kebenaran 
daripada pihak tuan tanah dan arahan dari kerajaan negeri, pihak PBT boleh 
mempertimbangkan untuk pelaksanaan kerja-kerja yang diarahkan. 

YB TUAN HAJI SELAMAT BIN TAKIM (SUNGAI BALANG)  
SOALAN  58 (A40)  
 
Berapakah jumlah pelaburan yang Sungai Balang perolehi daripada keseluruhan nilai 
FDI berjumlah RM 70.6 bilion yang masuk ke Negeri Johor pada tahun 2022?  
 
JAWAPAN YB TUAN LEE TING HAN 
 
Yang Berhotmat Datuk Speaker, daripada jumlah keseluruhan nilai pelaburan 
berjumlah RM70.6 billion yang masuk ke Negeri Johor pada tahun 2022,  Sungai 
Balang yang terletak di dalam daerah Muar ini telah menerima pelaburan dari 17 buah 
syarikat Dan jumlah pelaburan tempatan yang telah diterima adalah sebanyak 
RM241,697,140.00 manakala pelaburan asing adalah sebanyak RM171,048.00. 
Jumlah pelaburan yang diterima di daerah Muar adalah sebanyak RM241,868,188.00. 

YB TUAN HAJI SELAMAT BIN TAKIM (SUNGAI BALANG)  
SOALAN  59 (A41)  
 
Pada 24 Ogos 2023 lalu, Negara Jepun telah melepaskan sisa air loji nuklear 
Fukushima Daiichi ke lautan pasifik. Justeru apakah kerajaan merangka pelan 
kesiapsiagaan bagi menghadapi sebarang impak yang bakal berlaku ekoran 
pelepasan sisa air loji nuklear tersebut?  
 
JAWAPAN YB TUAN RAVEN KUMAR A/L KRISHNASAMY  
 
Kerajaan Negeri mengambil maklum laporan beberapa akhbar tempatan mengenai 
isu pelepasan sisa air radioaktif terawat Fukushima bermula 24 Ogos 2023 
sebagaimana yang diumumkan oleh Pihak Berkuasa Jepun. Pelepasan sisa air 
radioaktif terawat tersebut adalah mengikut standard keselamatan Jepun yang akan 
dilaksanakan secara berperingkat dan telah mendapat kelulusan daripada Agensi 
Tenaga Atom Antarabangsa (IAEA) pada 4 Julai 2023. Isu ini telah mendapat pelbagai 
reaksi daripada beberapa negara di Lautan Pasifik. 
 
Walau bagaimanapun, Kerajaan Negeri peka dan prihatin terhadap keresahan 
pengguna terhadap perkara ini. Dalam hal ini, Kerajaan Negeri melalui pelbagai 
agensi seperti KKM, JAS Johor, Jabatan Imigrisen Malaysia sentiasa menjalankan 
pemantauan di pintu masuk negara dan pasaran tempatan bagi memastikan 
keselamatan makanan adalah terjamin. 

YB TUAN HAJI SELAMAT BIN TAKIM (SUNGAI BALANG)  
SOALAN  60 (A42)  
 
Apakah kerajaan Johor bercadang untuk menggunakan sistem Starlink dalam 
memberikan perkhidmatan capaian internet di premis-premis kerajaan seluruh negeri, 
yang mana dikatakan ia mempunyai liputan dan pancaran yang lebih baik berbanding 
penyedia perkhidmatan telco lain?  
 
JAWAPAN YB CIK NORLIZAH BINTI NOH 
 
Untuk makluman Starlink adalah teknologi satelit terkini yang berkeupayaan 
menyediakan sambungan internet berkelajuan tinggi di kawasan terpencil dan kurang 
mendapat perkhidmatan di seluruh dunia. Rangkaian ini terdiri daripada buruj satelit 
yang terletak di Low Earth Orbit (LEO) yang membolehkan penawaran akses internet 
dengan kependaman rendah dan berkelajuan tinggi. 
 
Pendekatan inovatif Starlink berpotensi untuk merevolusikan sambungan internet 
kepada kawasan-kawasan yang tiada liputan atau mempunyai liputan yang lemah di 
Malaysia seperti kawasan pendalaman (remote area). 
 
Starlink juga berupaya menangani had-had semasa dan meningkatkan kemasukan 
digital (digital inclusion) di kawasan terpencil. Selain itu, starlink boleh digunakan 
sebagai sambungan jalur lebar alternatif di kawasan yang sesak seperti kawasan 
universiti. 
 
Pada masa ini terdapat 2 pakej ditawarkan seperti berikut: 
 

Pakej Muat turun Muat naik Kebolehan Puncak Had 
Muat 
turun 

Muat 
naik 

Standard  20-100Mbps 5-15Mpbps 200MBps 20Mbps - 
Keutamaan 40-220Mbps 8-25Mpbps 350MBps 40Mbps 1 TB* 

 
* Akan kembali kepada kelajuan standard setelah had tercapai. 
 
Penggunaan peranti adalah sebagai WiFi hotspot seperti biasa yang terdapat di 
rumah atau pejabat bersaiz kecil atau sederhana. Liputan internet adalah dalam jarak 
100-meter dari Access Point (AP) jika tiada halangan (clear sky) dan bilangan 
maksima sehingga 128 pengguna tetapi kelajuan akan berkurangan mengikut 
penambahan sambungan pengguna secara serentak.   
 
Di negeri Johor, satu (1) unit Starlink telah dipasang di Kampung Orang Asli Sungai 
Temon pada 30 Ogos 2023. Pakej yang dipasang adalah dari Pakej Keutamaan untuk 

tempoh setahun sebagai penyelesaian sementara sehingga penyelesaian kekal 
dicapai.  
 
Bagi memastikan negeri Johor mempunyai kesalinghubungan digital yang berkualiti, 
Kerajaan Persekutuan melalui Suruhanjaya Komunikasi dan Multimedia Malaysia 
(MCMC) telah menyediakan peruntukkan projek naik taraf menara sedia ada dari 3G 
kepada 4G/LTE dan membina menara baharu sebagai usaha untuk memperkasakan 
mutu dan kualiti rangkaian telekomunikasi. Antara projek telekomunikasi yang sedang 
berjalan adalah pelan JENDELA Fasa 1 (2020-2022), 5G Roll-out dan Point of 
Presence (POP) dimana pada masa ini, semua projek-projek ini sedang giat 
diusahakan dan berada dalam pelbagai peringkat pelaksanaan. Dijangkakan 
kesemua projek ini akan siap sepenuhnya pada tahun 2024. 

YB TUAN HAJI SELAMAT BIN TAKIM (SUNGAI BALANG)  
SOALAN 61 (A43) 
 
Apakah perkembangan terkini dalam usaha pihak kerajaan negeri membangunkan 
penggunaan tenaga mampan dan biodiesel sebagai tenaga alternatif bagi mencapai 
hasrat pengurangan pengeluaran karbon ke atmosfera?  
 
JAWAPAN YB TUAN RAVEN KUMAR A/L KRISHNASAMY 
 
Untuk makluman Ahli Dewan Yang Mulia, kerajaan negeri menyambut baik usaha 
yang telah dijalankan di peringkat kerajaan persekutuan dengan pengenalan Pelan 
Hala Tuju Peralihan Tenaga Negara (Fasa 1) dan (Fasa 2) baru-baru ini. Pelan hala 
tuju ini jika dilihat dengan teliti berpotensi memberikan impak kepada Johor, 
khususnya di Pelan Hala Tuju Peralihan Tenaga Negara Fasa 1.  
 
Untuk makluman Ahli Dewan Yang Mulia, terdapat 10 projek katalitik yang diumumkan 
di dalam Pelan Hala Tuju Peralihan Tenaga Negara (Fasa 1) yang merangkumi enam 
pemacu peralihan tenaga, iaitu kecekapan tenaga (EE), tenaga boleh baharu (TBB), 
hidrogen, biotenaga, mobiliti  hijau,dan pemerangkapan, penggunaan, dan 
penyimpanan karbon (carbon capture, utilisation and storage,CCUS). 
 
Berdasarkan pelan yang diumumkan, pemacu peralihan tenaga bagi tenaga boleh 
baharu akan dijuarai oleh Khazanah Nasional Berhad melalui UEM Group Berhad. 
Beberapa siri perbincangan telah diadakan bersama pihak Khazanah Nasional 
Berhad dan UEM Group Berhad bagi melihat potensi Johor sebagai lokasi pilihan bagi 
pembangunan mampan bersepadu berskala besar yang merangkumi keseluruhan 
rantaian bekalan tenaga. Hal ini meliputi daripada penjanaan dan penyimpanan 
tenaga kepada pengurusan permintaan dan penggunaan yang cekap.  
 
Bagi penggunaan biodiesel pula, kerajaan negeri turut menyambut baik usaha-usaha 
yang dilaksanakan oleh pemain industri terutamanya pelabur-pelabur yang memilih 
Johor sebagai destinasi pelaburan tenaga lestari. Suka untuk saya menarik perhatian 
ahli dewan bahawa kerajaan negeri telah berjaya menarik pelaburan sebanyak hampir 
RM 1 bilion bagi tujuan pembangunan fasiliti pengeluaran bahan api penerbangan 
mampan (SAF) di Tanjung Langsat, Pasir Gudang oleh syarikat EcoCeres Renewable 
Fuels Sdn Bhd yang berpangkalan di China. Pembangunan ini dijangka siap 
sepenuhnya pada akhir 2024. Tahniah diucapkan kepada semua yang terlibat dalam 
usaha menarik pelaburan ini.  
 
Fasiliti ini akan berfungsi sebagai hab pengeluaran utama minyak sayuran terawat 
hidro (HVO), bahan api penerbangan mampan (SAF) dan bio-naphtha dengan 
sasaran kapasiti tahunan pada 350,000 tan. Minyak masak terpakai dan air sisa dari 
kilang kelapa sawit akan digunakan sebagai bahan mentah, yang kemudiannya akan 

dijadikan bahan api mampan dan bahan kimia yang bernilai tinggi. Dengan 
menyepadukan amalan pengurusan sisa ke dalam proses pengeluaran, kemudahan 
ini menyumbang kepada usaha Johor dalam pengurangan sisa, pemuliharaan sumber 
dan pengurusan bahan yang mampan. 

YB PUAN HAJAH ALWIYAH BINTI TALIB (ENDAU)  
SOALAN  62 (A44)  
 
Adakah YAB Menteri Besar Johor bersedia menambah atau menyalurkan sejumlah 
peruntukan tambahan kepada pihak Pengimbang Kerajaan bagi persediaan 
menghadapi Monsun Timur Laut yang biasanya berlaku pada tiap-tiap akhir tahun?
  
JAWAPAN YAB MENTERI BESAR  
 
Untuk makluman Yang Berhormat, Kerajaan Negeri tiada halangan untuk menambah 
atau menyalurkan peruntukan tambahan sebanyak RM300.00 kepada Ketua Isi 
Rumah (KIR) yang terlibat dengan Bencana Monsun Timur Laut di kawasan pihak 
Pengimbang Kerajaan. Bantuan bencana banjir atau Mounsun Timur Laut sebanyak 
RM12 Juta telah disalurkan kepada semua daerah yang terlibat melalui permohonan 
daripada Pegawai – Pegawai Daerah. 

YB PUAN HAJAH ALWIYAH BINTI TALIB (ENDAU)  
SOALAN  63 (A46)  
 
Apakah program yang dirancang oleh pihak negeri untuk merancakkan lagi aktiviti 
pelancongan di daerah Mersing selain aktiviti atau takwim pelancongan yang telah 
disusun oleh pihak Daerah Mersing?  
 
JAWAPAN YB TUAN RAVEN KUMAR A/L KRISHNASAMY 
 
Tourism Johor melalui Pelan Induk Pelancongan Johor 2014 – 2023 secara konsisten 
mengalakkan perancangan dan perlaksanaan acara-acaradan   program-program 
utama setiap daerah. Pengenalan acara-acara domestik yang konsisten akan 
memastikan kemampanan penganjuran program-program ini dan seterusnya akan 
mempertingkatkan lagi penambahan pendapatan kepada masyarakat tempatan.  
 
Jawatankuasa Pelancongan Daerah Mersing, secara komited telah bekerjasama 
dengan Tourism Johor dan pelbagai Jabatan lain seperti Jabatan Perhutanan Johor, 
bagi menganjurkan acara-acara unik pelancongan yang dilihat akan merancakkan lagi 
pelancongan di daerah Mersing. Acara-acara seperti Arongman Challenge, Dive 
Johor dan Pesta Mersing telah mula dianjurkan sejak tahun 2022.  Baru-baru ini pihak 
Majlis Daerah Mersing telah mengadakan Program Mersing Enduro Challenge 2023 
di Bukit Selantai, Air Papan dengan menggunakan  geran pelancongan yang telah 
diterima 
 
Kerajaan Negeri melalui Majlis Daerah Mersing juga sedang giat menaiktaraf fasilti 
ataupun kemudahahan yang terdapat di tempat-tempat pelancongan  di daerah 
Mersing. Antaranya menaiktaraf kemudahan di Pulau Mawar. 
 
Menaiktaraf fasiliti di kawasan tumpuan pelancong di sekitar daerah Mersing bagi 
memastikan daerah Mersing dapat memberi perkhidmatan yang terbaik dan selesa 
kepada pelancong yang hadir, seperti menaiktaraf pejalan kaki dan membina baru 
kemudahan awam seperti tandas di Pantai Air Papan, untuk memberi keselesaan 
kepada para pelancong bagi menjalankan aktiviti pantai, sukan air, basikal lasak dan 
mendaki Bukti Selantai. Menaiktaraf papan tanda pelancongan dan lampu jalan di 
sekitar daerah Mersing. 
 
Daerah Mersing pada ketika ini sedang menaiktaraf sistem Metos bagi membolehkan 
pelbagai aktiviti pelancongan boleh di capai menerusi sistem tersebut. Penambahan 
aktiviti adalah seperti Mountain Bike, Hiking, Camping dan capaian tempahan untuk 
KampungStay@Teluk Buih. 

Pelbagai program csr turut dilaksanakan di lokasi-lokasi pelancongan dalam 
memperkenalkan lokasi pelancongan dan memastikan tahap kebersihan sentiasa 
terjaga. Juga pembelian Beach Comber bagi memastikan pantai di daerah Mersing 
dalam keadaan bersih. 
 
Menaiktaraf tempat letak kereta dan kawasan perniagaan bagi memenuhi keperluan 
pelancong yang hadir serta memberi keselesaan kepada mereka. Menaiktaraf 
landskap di sekitar daerah Mersing, terutamanya di kawasan bandar Mersing. 
 
Seterusnya, secara konsisten, pihak Pelancongan Negeri sentiasa membantu 
memberikan khidmat nasihat, latihan dan sokongan selain melalui penyelarasan 
penganjuran acara-acara dengan pelbagai agensi kerajaan dan swasta. 
 
Selain daripada membantu mempromosikan di media sosial, media cetak dan media 
elektronik, pihak Pelancongan Negeri juga memperuntukkan sejumlah  bantuan 
kewangan (tertakluk kepada penilaian objektif penganjuran) sebagai insentif 
penganjuran acara-acara ini, termasuklah di daerah Mersing ini. 

YB PUAN HAJAH ALWIYAH BINTI TALIB (ENDAU)  
SOALAN  64 (A47)  
 
Apakah kerajaan bersedia membina sebuah gelanggang futsal berbumbung dalam 
kawasan DUN Endau memandangkan sehingga kini tiada sebuah pun gelanggang 
futsal berbumbung di dalam kawasan DUN Endau? 
 
JAWAPAN YB TUAN MOHD HAIRI BIN MAD SHAH 
 
Untuk makluman YB, setakat ini terdapat 4 buah gelanggang futsal tidak berbumbung 
telah dibina oleh Kementerian Belia dan Sukan Malaysia di kawasan DUN Endau 
seperti berikut ;  
 

1. Gelanggang futsal Kg Sg Mengkuang Endau, Mersing, 
2. Gelanggang futsal Padang Awam Endau Mersing 
3. Gelanggang futsal Kg Air Merah, Mersing, Johor. 
4. Gelanggang futsal Kg Mersing Kanan, Mersing, Johor 

 
Keempat-empat gelanggang tersebut telah dibina di bawah RMK-9 dan RMK-10. 
Setakat ini pihak Kementerian Belia dan Sukan tiada perancangan untuk membina 
gelanggang futsal berbumbung di kawasan DUN Endau. Walaubagaimanapun, pihak 
YB boleh memohon kepada Kementerian Belia dan Sukan melalui Jabatan Belia dan 
Sukan Negeri Johor. 

YB PUAN HAJAH ALWIYAH BINTI TALIB (ENDAU)  
SOALAN  65 (A48)  
 
Apakah status terkini berkaitan sistem perhubungan atau talian telefon mahupun 
Internet di kawasan pedalaman Orang Asli Kampung Peta?  
 
JAWAPAN YB CIK NORLIZAH BINTI NOH 
 
Di Perkampungan Orang Asli Peta, terdapat perancangan pembinaan sebuah menara 
telekomunikasi dibawah program JENDELA Fasa 1. Pelaksanaan pembangunan 
menara ini telah pun bermula sejak Mac tahun lalu. Namun, kesukaran mendapatkan 
kelulusan lesen pendudukan sementara (LPS) bagi tanah kerajaan di kawasan ini 
menyebabkan pembinaan menara telekomunikasi masih tidak dapat dimulakan.  
 
Walau bagaimanapun, isu LPS ini hampir selesai dan struktur menara sahaja dijangka 
siap menjelang hujung tahun 2023. Jangkaan untuk menara in beroperasi adalah 
selewat-lewatnya pada suku ketiga 2024. Buat masa ini, terdapat sebuah menara 
telekomunikasi sedia ada di Taman Negara Peta bersebelahan yang turut memberi 
liputan di sebahagian kecil Kampung Orang Asli Peta dan menara ini juga sedang 
dinaik taraf dengan penyambungan talian gentian optik bagi meningkatkan mutu 
liputan 4G di kawasan ini. 

YB PUAN HAJAH ALWIYAH BINTI TALIB (ENDAU)  
SOALAN  66 (A49)  
 
Pohon penjelasan YAB berkaitan beberapa buah kampung dalam kawasan DUN 
Endau yang masih belum diisi jawatan ketua kampung kerana ada beberapa kampung 
masih berstatus pemangkuan jawatan dan tidak berimbuhan elaun sebagai ketua 
kampung?  
 
JAWAPAN YB DATO’ ZAHARI BIN SARIP  
 
Jumlah Ketua Kampung negeri Johor adalah sebanyak 667 Ketua Kampung di 10 
daerah. Pada 1 Januari 2023, seramai 618 Ketua Kampung telah dilantik dan pada 1 
September 2023, seramai 26 lagi ketua kampung telah dilantik seluruh negeri Johor. 
Setakat ini, sebanyak 644 Ketua kampung telah dilantik bagi penggal 2023/2024 
selama 2 tahun. Berbaki 23 Ketua kampung lagi dan dalam proses pelantikan. 
 
Di kawasan DUN Endau, terdapat 25 penjawatan Ketua kampung. Sebanyak 20 Ketua 
kampung telah dilantik, dan berbaki 5 ketua kampung yang masih dalam proses 
pelantikan. Bagi Ketua kampung yang memangku jawatan ketua kampung, elaun 
ketua kampung tetap diterima selagi memangku jawatan tersebut. 
 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

93 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN HAJI ABDUL AZIZ BIN TALIB (MAHARANI)  
SOALAN  67 (A51)  
 
Antara punca kesesakan lalu lintas di Bandar Muar adalah disebabkan kurangnya 
tempat letak kenderaan. Apakah perancangan pihak Majlis Perbandaran Muar untuk 
mengatasi masalah tersebut.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Ahli-Ahli Yang Berhormat, pihak Majlis Perbandaran Muar (MPM) 
amat peka terhadap kesesakan lalu lintas dan masalah tempat letak kenderaan di 
Bandar Muar. Oleh itu, setiap pembangunan yang dibuat perlulah menyediakan 
tempat letak kenderaan yang mana bilangannya hendaklah merujuk sebagaimana 
Manual Piawaian Perancangan.  
 
Dalam Rancangan Kawasan Khas (RKK)  Bandar Maharani Bandar Diraja, tidak 
diperincikan bagi penyediaan tempat letak kenderaan (TLK) berpusat. Walau 
bagaimanapun, terdapat 6,971 petak tempat letak kereta di dalam kawasan seliaan 
Majlis Perbandaran Muar yang telah diwartakan.  
  
Manakala, bagi pembangunan yang tidak dapat menyediakan tempat letak kenderaan 
tersebut, pihak majlis boleh mempertimbangkan  kelulusannya dengan mengenakan 
bayaran gantian tempat letak kenderaan dengan kadar RM8,500 bagi setiap petak 
tempat meletak kenderaan yang tidak dapat disediakan. 
 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

94 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN HAJI ABDUL AZIZ BIN TALIB (MAHARANI)  
SOALAN  68 (A52)  
 
Terdapat masjid-masjid yang mempunyai simpanan kewangan yang banyak namun 
tidak mampu diuruskan secara profesional. Apakah tindakan JAINJ dalam membantu 
memberikan bimbingan dari sudut pengurusan kepada Jawatankuasa masjid untuk 
menyemarakkan lagi aktiviti dakwah dan program kemasyarakatan di masjid.  
 
JAWAPAN YB TUAN HAJI MOHD FARED BIN MOHD KHALID 
 
Pemantauan oleh Penggerak Masjid dan Surau Dun sering kali memberi bimbingan 
kepada Jawatankuasa Pengurusan Masjid dan Surau Daerah dalam mengendalikan 
fungsi masjid dan surau yang berkesan termasuklah aktiviti dakwah dan pengurusan 
kewangan dan aset masjid dan surau. Dalam memastikan syiar Islam terus 
diperkasakan melalui aktiviti dakwah dan program kemasyarakatan Taklimat 
Jawatankuasa Pengurusan Masjid Dan Surau telah dijalankan di setiap daerah dalam 
memberi bimbangan kepada masjid dan surau sebagaimana yang termaktub 
peraturan 22 (a),(b),(d) dan (e) Peraturan – Peraturan Jawatankuasa Pengurusan 
Kariah Masjid Dan Surau Negeri Johor 2019 berkaitan Tanggungjawab Jawatankuasa 
Pengurusan Kariah Masjid dan Surau Kariah. 
 
Untuk rekod sebanyak RM42,990.00 telah disalurkan bagi menjayakan Taklimat 
Pengurusan Kewangan Masjid dan Surau Negeri Johor tahun 2023 yang menekankan 
aspek pemahaman tuntas berkaitan pengurusan kewangan dan aset masjid dan 
surau berdasarkan Arahan Tetap Pengarah Jabatan Agama Islam Negeri Johor 
Pengurusan Kewangan dan Aset Masjid dan Surau negeri Johor Tahun 2019. 
Manakala bagi tujuan memberi kesedaran tanggungjawab kepada Jawatankuasa 
Pengurusan Kariah Masjid dan Surau Daerah bagi sesi 2023 - 2025 sebanyak 
RM44,670.00 telah disalurkan untuk menjayakan Taklimat Pelantikan Jawatankuasa 
Pengurusan Kariah Masjid dan Surau Negeri Johor. 
 
Bagi tujuan bimbingan secara tauladan, Anugerah Masjid Surau Cemerlang 4P 
Peringkat Negeri Johor yang dijalankan secara Dwi Tahunan sejak tahun 2001 turut 
memfokuskan aspek Pengurusan, Pengimarahan, Prasarana Dan Persekitaran 
termasuklah pengurusan kewangan yang bijak seperti memiliki sumber kewangan 
selain sumbangan orang ramai dan seumpamanya . Program seumpama ini kali 
terakhir pada tahun 2022 telah memberikan impak yang besar kepada Jawatankuasa 
Pengurusan Kariah Masjid Dan Surau Seluruh Negeri Johor.   
 
Untuk perancangan tahun 2024 Anugerah Masjid dan Surau Negeri Johor akan 
dijalankan dengan anggaran kos perbelanjaan RM281,360.00. Dalam masa yang 
sama Bengkel Pengurusan Kewangan dan  Aset Masjid Dan Surau Negeri Johor turut 
dirancang dengan penglibatan 3 orang jawatankuasa dari setiap 2,776 masjid dan 

surau dalam negeri Johor selain Pemantauan secara tetap dari Penggerak Masjid Dan 
Surau Negeri Johor dipergiatkan. 

YB TUAN SAHRIHAN BIN JANI (GAMBIR)  
SOALAN  69 (A54)  
 
Apakah ada cadangan untuk memberi peruntukan tetap secara outright grant kepada 
JPKK bagi tujuan pengurusan dan kecemasan?  
 
JAWAPAN YAB MENTERI BESAR  
 
Untuk makluman Yang Berhormat Gambir, tiada cadangan untuk memberikan 
peruntukan tetap secara outright grant kepada JPKK bagi tujuan pengurusan dan 
kecemasan. Walau bagaimanapun, JPKK boleh memohon kepada Pejabat Menteri 
Besar Johor bagi peruntukan pengurusan dan akan diberikan secara merit. Bagi kerja 
– kerja kecemasan, peruntukan tersebut akan disalurkan kepada Pejabat Daerah 
untuk dilaksanakan. 

YB TUAN SAHRIHAN BIN JANI (GAMBIR)  
SOALAN  70 (A55)  
 
Berapakah perbelanjaan yang telah dikeluarkan untuk mempromosi Gagasan Maju 
Johor dan apakah ada sebarang dapatan berkenaan kefahaman rakyat mengenai 
gagasan tersebut?  
 
JAWAPAN YAB MENTERI BESAR  
 
Untuk makluman Yang Berhormat, Pejabat Menteri Besar Johor telah memberikan 
peruntukan sebanyak RM50,000.00 kepada setiap Pejabat Daerah di Negeri Johor, 
bagi mempromosikan Gagasan Maju Johor di setiap daerah. Kefahaman rakyat 
mengenai Gagasan Maju Johor yang terdiri daripada 6 teras utama iaitu Urus Tadbir 
Kerajaan, Pembangunan Ekonomi, Jaringan Keselamatan Sosial, Kemudahan dan 
Keperluan Asas, Keselamatan, Kebersihan dan Kelestarian Alam Sekitar serta Orang 
Muda Johor, adalah merupakan hala tuju yang dapat memacu Negeri Johor ke arah 
Johor Negeri Maju Menjelang 2030. 

YB TUAN SAHRIHAN BIN JANI (GAMBIR)  
SOALAN  71 (A56)  
 
Apakah status terkini perancangan membina Klinik Kesihatan Bukit Gambir di atas 
tapak yang baru?  
 
JAWAPAN YB TUAN LING TIAN SOON 
 
Klinik Kesihatan Bukit Gambir merupakan fasiliti kesihatan primer lama yang telah 
beroperasi semenjak tahun 1955. Ketika ini, klinik ini menawarkan perkhidmatan 
kepada 40,000 orang di bawah kawasan operasi klinik. Klinik tersebut terletak di tapak 
lot tanah berkeluasan 0.5 ekar dan mempunyai 2 blok utama bangunan klinik yang 
terletak di 2 lokasi berbeza iaitu blok perkhidmatan kesihatan pesakit luar di Jalan 
Bukit Gambir, manakala blok perkhidmatan kesihatan ibu & anak terletak di Jalan JKR. 
Jarak antara dua blok bangunan ini adalah 300 meter. Secara purata, kedatangan 
harian pesakit / pelanggan ke Klinik Kesihatan Bukit Gambir adalah antara 230 – 250 
orang sehari. 
 
Menyedari keadaan klinik yang lama dan ruang yang terhad dan sempit, pihak Pejabat 
Kesihatan Daerah Tangkak ada mengesyorkan permohonan menaiktaraf klinik ini 
kepada pembinaan baru Klinik Kesihatan Jenis 3 bagi menyelesaikan isu ruang dan 
kesesakan di klinik tersebut di samping pertambahan perkhidmatan seperti 
perkhidmatan X-Ray kepada penduduk setempat. Pihak Pejabat Kesihatan Daerah 
telah mengenalpasti beberapa tapak cadangan baru bagi pembinaan klinik baru. 
Permohonan perolehan tapak cadangan telah diangkat ke Unit Tanah Jabatan 
Kesihatan Negeri Johor tindakan lanjut. 
 
Sehingga kini hanya 3 agensi yang telah mengemukakan ulasan teknikal iaitu 
daripada Jabatan Penilaian Dan Perkhidmatan Harta Muar, Jabatan Pengairan Dan 
Saliran Daerah Tangkak dan Jabatan Perancangan Bandar Dan Desa, Johor. Surat 
susulan  permohonan ulasan telah dikemukakan kepada semua agensi teknikal yang 
terlibat agar dapat mengemukakan maklum balas segera. 

YB TUAN HAJI AZIZUL BIN BACHOK (TIRAM)  
SOALAN  72 (A61)  
 
Apakah perancangan pihak Kerajaan Negeri dalam mengatasi masalah buli di 
kalangan pelajar dan masalah dera yang masih berlaku dalam masyarakat sejak 
kebelakangan ini?  
 
JAWAPAN YB CIK NORLIZAH BINTI NOH 
 
Kementerian Pendidikan Malaysia (KPM) melalui Jabatan Pendidikan Negeri Johor 
(JPN Johor) sentiasa memandang serius isu buli yang melibatkan murid sekolah 
bawah KPM. Antara langkah-langkah yang telah dan sedang diambil bagi memastikan 
gejala ini ditangani adalah seperti yang berikut: 
 

a) Melancarkan 7 Teras Nadi Keunggulan KPM yang memfokuskan kepada 
pembentukan adab, akhlak, integriti bagi menghalang gejala negatif dalam 
kalangan murid. Menerusi teras dua, KPM akan memberi penekanan kepada 
aspek karamah insaniah melalui pembentukan adab, akhlak dan integriti bagi 
melahirkan anak yang baik lagi cerdik dengan mewujudkan suasana harmoni 
yang dapat menghindari gejala negatif seperti gangguan seksual, buli, 
ekstremisme, gengsterisme dan vandalisme;  

 
b) Melancarkan Program Sekolah Selamat untuk semua sekolah di seluruh negara. 

Program ini bertujuan mewujudkan persekitaran sekolah yang selamat agar 
warga sekolah dapat menjalankan aktiviti pengajaran dan pembelajaran (PdP) 
serta kegiatan kokurikulum tanpa gangguan daripada mana-mana pihak, 
termasuk perbuatan gengsterisme, dadah dan buli dalam kalangan murid. 
Antara tindakan yang dilaksanakan dalam program ini adalah menubuhkan 
Jawatankuasa Khas Sekolah Selamat di peringkat jabatan pendidikan negeri 
dan pejabat pendidikan daerah serta bekerjasama dengan agensi kerajaan dan 
bukan kerajaan untuk membantu mempertingkatkan keselamatan di sekolah. 
Pihak sekolah akan membuat penilaian kendiri keselamatan sekolah melalui 
Sistem Penarafan Keselamatan Sekolah untuk menentukan taraf keselamatan;   

 
c) Memantau dan mengambil langkah proaktif untuk menangani gejala sosial 

dalam kalangan murid sekolah oleh semua pengetua dan guru besar. KPM telah 
mengeluarkan Surat Pekeliling Ikhtisas Bilangan 6 Tahun 2000: Menangani 
Masalah Keselamatan, Dadah dan Gengster. Antara tindakan yang perlu diambil 
oleh pihak sekolah adalah mengadakan peti aduan di sekolah dan asrama, 
mengukuhkan Jawatankuasa Disiplin Sekolah dan Asrama serta mengambil 
tindakan dan menghukum murid yang melakukan perbuatan buli di sekolah atau 
asrama. Jawatankuasa anti buli telah diwujudkan di setiap JPN melalui 
Jawatankuasa Menangani Gejala Disiplin Negeri. KPM juga menerima cadangan 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

100 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

daripada Jawatankuasa Khas Bagi Meneliti dan Menambah Baik Prosedur 
Pengendalian Kes Gangguan Seksual dan Buli di Institusi Pendidikan untuk 
menghasilkan buku panduan pengurusan gangguan seksual dan buli di sekolah. 
Jawatankuasa ini telah meneliti dan menyediakan draf serta penulisan bagi 
tujuan tersebut;  

 
d) Mengeratkan hubungan antara guru dan murid melalui pelaksanaan Amalan 

Guru Penyayang di sekolah. Program ini bertujuan untuk menerapkan budaya 
penyayang dalam kalangan warga sekolah, meningkatkan hubungan murid dan 
guru serta mengeratkan hubungan sesama murid. Usaha ini dapat 
mengurangkan risiko berlakunya gejala sosial di sekolah; 

 
e) mengadakan kerjasama erat dengan pihak Polis Diraja Malaysia melalui 

Pegawai Perhubungan Sekolah (PPS). Setiap sekolah menengah dan sekolah 
rendah mempunyai seorang PPS yang sentiasa mendampingi dan bekerjasama 
dengan pihak sekolah, termasuklah mengadakan program untuk mencegah 
buli;  

 
f) menyediakan saluran pelaporan bagi membolehkan pihak sekolah melaporkan 

kes buli kepada KPM. Pada masa kini KPM telah menyediakan portal aduan buli 
yang membolehkan warga sekolah termasuk murid dan ibu bapa serta orang 
awam membuat aduan terus kepada pihak Kementerian dan maklumat yang 
diterima akan dilindungi.  

 
g) Terdapat empat saluran utama Portal Aduan Buli iaitu melalui Sistem 

Pengurusan Aduan Awam (SISPAA) KPM, e-mel, talian telefon dan aplikasi 
WhatsApp. Portal ini boleh dilayari melalui https://www.moe.gov.my/aduanbuli; 
dan menyediakan khidmat kaunseling kepada murid-murid yang didapati 
cenderung untuk melakukan perbuatan salah laku terhadap murid lain. 

 
JPN Johor sentiasa komited untuk meningkatkan lagi kesedaran murid bagi 
mencegah gejala buli di sekolah. JPN Johor juga amat menghargai peranan 
Persatuan Ibu Bapa dan Guru (PIBG), pertubuhan bukan kerajaan (NGO) dan 
komuniti setempat yang sentiasa bekerjasama dengan pihak sekolah bagi menangani 
gejala buli dalam kalangan murid di sekolah. 

YB TUAN TAN ENG MENG (PEKAN NANAS)  
SOALAN  73 (A62)  
 
Apakah tindakan pihak kerajaan berkenaan aduan berulang mengenai kegagalan 
syarikat kutipan sampah CLNR Malaysia untuk mematuhi jadual kutipan, dan 
bagaimana alternatif yang akan disediakan bagi penduduk kampung di Pekan Nanas.
  
JAWAPAN YB DATO’ HAJI MOHD. JAFNI BIN MD. SHUKOR 
 
Syarikat CLNR x KliN MALAYSIA adalah sebuah syarikat swasta yang berdaftar 
secara sah dengan Jabatan Pelupusan Sisa Pepejal Negara (JPSPN), Kementerian 
Perumahan dan Kerajaan Tempatan (KPKT) di bawah Akta Pengurusan Sisa Pepejal 
Dan Pembersihan Awam 2007 (Akta 672) dengan lesen sah di bawah kategori lesen 
Pemungutan Sisa Pepejal Isi Rumah, Sisa Pepejal Awam, Sisa Pepejal Keinstitusian 
Awam dan Sisa Pepejal Isi Rumah.  
 
Syarikat tersebut telah menguruskan pengurusan sisa pepejal, iaitu membuat kutipan 
sampah di kawasan kampung yang tidak dikenakan cukai harta oleh pihak Majlis 
Perbandaran Pontian (MPPn) bermula pada tahun 2021. Pada mulanya, syarikat ini 
hanya menyediakan perkhidmatan kutipan sampah secara secara Corporate Social 
Responsibility (CSR) dan bayaran yang dikenakan kepada individu adalah seikhlas 
hati. Namun begitu, bayaran tetap dikenakan kepada pemohon yang memerlukan 
perkhidmatan kutipan sampah dari syarikat CLNR disebabkan permintaan yang 
bertambah dan melibatkan kos untuk kenderaan serta caj yang dikenakan bagi 
memasuki Tapak Perlupusan Pekan Nanas.  
 
Dalam hal ini, pihak Perbadanan Pengurusan Sisa Pepejal dan Pembersihan Awam 
(SWCorp) dan MPPn tidak ada kuasa penuh bagi kerja-kerja pengoperasian syarikat 
CLNR ini kerana ia menjalankan kerja-kerja di luar perkhidmatan dan luar 
tanggungjawab Pihak Berkuasa Tempatan (PBT). Pihak individu yang memerlukan 
perkhidmatan kutipan sampah dari syarikat CLNR perlu berurusan secara terus 
dengan syarikat berkenaan tanpa melalui mana-mana PBT termasuklah urusan 
pembayaran yang dikenakan, terma-terma syarat dan sebagainya. PBT juga tiada hak 
untuk menetapkan syarat terhadap syarikat CLNR berkenaan kadar frekuensi kutipan 
yang dijalankan. 
 
Namun, timbul aduan kebelakangan ini berkenaan kegagalan pihak CLNR membuat 
kutipan di lokasi-lokasi luar perkhidmatan yang telah dibayar oleh pihak pelanggan. 
Antara kegagalan ini juga disebabkan oleh penukaran kaedah pembayaran yang 
ditetapkan oleh Syarikat CLNR kepada pelanggan sedia ada. Kaedah bayaran 
tahunan adalah membebankan pelanggan sedia ada dan tidak dipersetujui oleh 
kedua-dua belah pihak. Akibat kegagalan pembayaran ini, pihak syarikat CLNR 
menarik kembali tong-tong yang dibekalkan menyebabkan sampah dilonggokkan di 

hadapan rumah tanpa kutipan, dan ini mendatangkan masalah bau dan pencemaran 
kepada penduduk yang menerima perkhidmatan kutipan oleh CLNR. 
 
Oleh itu, pihak Syarikat CLNR terpaksa mengambil tindakan alternatif dengan hanya 
memberi perkhidmatan kutipan sampah kepada penduduk kampung yang membayar 
perkhidmatan mereka sahaja. Isu yang dibangkitkan adalah Syarikat CLNR tidak 
mematuhi jadual kutipan sampah yang dikeluarkan ekoran penutupan tapak 
pelupusan Pekan Nenas oleh JPSPN. Satu surat arahan telah dikeluarkan pada 3 
Julai 2023 yang mengkehendaki semua sampah yang dibuang di tapak pelupusan 
Pekan Nenas hendaklah dibuang dan dihantar ke tapak pelupusan sampah di Batu 4 
Jalan Kota Tinggi. Kelewatan pemakluman berkaitan penutupan tapak tersebut oleh 
JPSPN telah menyebabkan pihak Syarikat CLNR gagal untuk membuat perancangan 
awal bagi pengurusan penjadualan kutipan dan pelupusan sampah di tapak baru di 
Batu 4, Jalan Kota Tinggi. 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

103 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN TAN ENG MENG (PEKAN NANAS)  
SOALAN  74 (A63)  
 
Mohon kerajaan meneliti rancangan pelaksanaan 'Rumah Tumpangan Sementara' 
bagi penduduk yang menghadapi kes-kes kecemasan seperti kebakaran, untuk 
memberi perlindungan sementara sebelum mereka mencari kediaman tetap?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Buat masa ini, kerajaan negeri masih belum mempunyai perancangan untuk 
melaksanakan ‘Rumah Tumpangan Sementara’ bagi penduduk yang menghadapi 
kes-kes kecemasan. Kerajaan Negeri Johor di bawah tindakan Jawatankuasa 
Pengurusan Bencana Negeri (JPBN) Johor hanya menyelaraskan bantuan dalam 
bentuk kewangan sahaja, iaitu daripada peruntukan yang disalurkan oleh NADMA 
kepada JPBN Johor untuk disalurkan kepada mangsa. Antara jenis bantuan yang 
diselaraskan adalah seperti berikut: 
 
1. Bantuan Wang Ihsan RM1,000.00 
2. Bantuan Barangan Keperluan Asas BBKA RM2,500.00 
3. Bantuan Pembaikan Rumah RM5,000.00 ke bawah 

YB TUAN TAN ENG MENG (PEKAN NANAS)  
SOALAN  75 (A65)  
 
Apakah usaha kerajaan untuk membangunkan Pusat Sukan di DUN Pekan Nanas 
yang lengkap dengan fasiliti sukan untuk penduduk dan terutamanya golongan belia.
  
 
JAWAPAN YB TUAN MOHD HAIRI BIN MAD SHAH 
 
Setakat ini Jabatan Belia dan Sukan Negeri Johor tiada perancangan untuk membina 
Pusat Sukan di Dun Pekan Nanas. Walaubagaimanapun, pihak YB boleh memohon 
kepada Kementerian Belia dan Sukan melalui Jabatan Belia dan Sukan Negeri Johor  
untuk pembinaan Pusat Sukan yang lengkap dengan fasiliti sukan bagi kegunaan 
masyarakat di kawasan DUN Pekan Nanas. 
 
Pihak Perbadanan Stadium Johor (PSJ) juga mempunyai fasiliti-fasiliti sukan yang 
boleh digunaka pakai bagi kegunaan awam seperti :  
 

i. Stadium Olahraga 
ii. Lapang Sasar Menembak Johor 
iii. Stadium Ragbi 
iv. Akademi Tenis, Nusa Duta 
v. Akademi Badminton, Taman Perling 
vi. Stadium Hoki Taman Daya 
vii. Velodrom Johor  
viii. BMX Johor  
ix. Kompleks Sukan Kluang 
x. Lapang Sasar Memanah Mutiara Rini 
xi. Padang Bola Sepak Langkasuka 

YB TUAN TAN ENG MENG (PEKAN NANAS)  
SOALAN  76 (A66)  
 
Bagaimana proses pertukaran meter elektrik oleh Tenaga Nasional Berhad (TNB) di 
premis kediaman diuruskan dan apakah langkah yang diambil untuk mengatasi 
peningkatan bil elektrik yang kerap dilaporkan selepas pertukaran meter?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman, merujuk kepada prosedur penukaran meter elektrik yang telah 
ditetapkan oleh Suruhanjaya Tenaga dimana pihak pemegang lessen (TNB) 
hendaklah memastikan keenam-enam posedur utama berikut dilaksanakan : 
 

1. Penerangan awal tentang program penukaran meter elektrik kepada pihak 
berkaitan. 

2. Notis awal tentang program penukaran meter elektrik kepada pengguna 
3. Makluman tentang program penukaran meter elektrik pada hari penukaran 

meter kepada pengguna. 
4. Pemeriksaan meter elektrik  
5. Pemeriksaan papan meter dan 
6. Penukaran meter elektrik baru 

 
Bagi aduan -aduan daripada  pengguna  secara bulanan, Pihak TNB akan : 
 
1) Mengikuti langkah 4,5,6 seperti panduan ST. 
2) Memberikan surat dan penerangan berkaitan hasil pengujian kejituan Meter 

kepada pengguna bagi yang boleh menjalankan ujian. Sekiranya kejituan 
Meter melebihi had yang ditetapkan, pihak TNB akan memaklumkan akan ada 
pelarasan bil dilakukan oleh pihak Billing. 

3) Sekiranya ada pengguna  yang masih tidak berpuas hati , pihak TNB akan 
memberi penjelasan lanjut berkaitan Billing. 

YB TUAN TAN ENG MENG (PEKAN NANAS)  
SOALAN  77 (A67)  
 
Bagaimana status terkini pembinaan jalan baharu yang menghubungkan Pekan 
Nanas dengan Ulu Choh, Iskandar Puteri, yang melibatkan peruntukan kira-kira RM56 
juta?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, projek pembinaan jalan yang dimaksudkan adalah 
Projek Cadangan Membina Jalan Pintas Pekan Nenas Dari Persimpangan Jalan 
Pekan Nenas - Tg.Piai (J238) - Jalan Sawah (J113) Ke Jalan Gelang Patah - Ulu Choh 
(J7) yang telah diluluskan didalam Majlis Mesyuarat Kerajaan (MMK) pada 5hb 
Oktober 2017 dengan siling sebanyak RM 27,600,000.00. 
 
Secara umumnya, projek ini melibatkan skop pembinaan jalan baru, menaiktaraf 
jajaran jalan sediada, menaiktaraf sistem saliran, pembinaan jambatan baru serta 
kemudahan infrastruktur lain yang berkaitan. Kerja-kerja rekabentuk telah selesai 
dilaksanakan dan proses pengambilan balik tanah (PBT) di Daerah Pontian telah 
selesai keseluruhannya manakala proses pengambilan balik tanah (PBT) bagi Daerah 
Kulai sedang berjalan pada waktu ini. 
 
Selain itu, bagi membolehkan projek ini dapat dilaksanakan di tapak, pihak JKR Negeri 
Johor sedang dalam proses untuk memohon supaya siling projek ini dinaikkan 
berikutan kenaikan kos pembinaan dan kos-kos lain yang berkaitan. Projek ini 
ditangguhkan pelaksanaannya pada tahun 2023 dan tahun 2024 bagi memberi 
keutamaan kepada projek di dalam fasa pembinaan. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  78 (A68)  
 
Adakah kajian secara komprehensif telah dijalankan oleh kerajaan dalam menangani 
isu penggunaan gajet serta peranti elektronik khususnya di kalangan pelajar kerana 
didapati banyak timbulnya kesan negatif seperti ketagihan gajet, gejala buli dan 
melayari Internet secara tidak wajar?  
 
JAWAPAN YB CIK NORLIZAH BINTI NOH 
 
Kementerian Pendidikan Malaysia (KPM) melalui Jabatan Pendidikan Negeri Johor 
(JPN Johor) sentiasa memberi perhatian dan berusaha untuk memastikan tempoh 
penggunaan peranti digital oleh murid bagi tujuan sesi pengajaran dan pembelajaran 
(PdP) adalah terkawal. Namun demikian, masih terdapat sebahagian murid 
menggunakan peranti digital selain untuk PdP dalam satu tempoh yang terlalu lama 
sehingga menyebabkan ketagihan gejet, gejala buli dan melayari Internet secara tidak 
wajar. Sehingga kini, pihak KPM tidak menjalankan kajian secara komprehensif dan 
khusus dalam menangani isu penggunaan penggunaan gajet serta peranti elektronik 
di kalangan pelajar.    
 
Walau bagaimanapun, dalam konteks kawalan penggunaan peranti digital oleh murid 
seperti telefon bimbit, KPM telah menetapkan larangan membawa telefon bimbit di 
kawasan sekolah termasuk asrama melalui Surat Pekeliling Ikhtisas Bil.2/2009 
Penguatkuasaan Larangan Membawa Dan Mengguna Telefon Bimbit Oleh Murid Di 
Sekolah. KPM juga telah mengeluarkan Surat Pekeliling Ikhtisas Bil. 2/2018 Garis 
Panduan Pelaksanaan Dasar Murid Membawa Peranti Peribadi Ke Sekolah 
Kementerian Pendidikan Malaysia sebagai panduan kepada murid apabila 
menggunakan peranti peribadi semasa melaksanakan PdP di sekolah. 
 
Selain tu, KPM juga melaksanakan intervensi bersesuaian di peringkat sekolah bagi 
menangani tingkah laku berisiko dalam kalangan murid termasuk ketagihan mobile 
game dan peranti digital. Bagi tujuan ini, Guru Bimbingan dan Kaunseling di sekolah 
melaksanakan Program Kaunseling Berfokus sebagai langkah intervensi kepada 
murid yang terlibat. Pendekatan seperti bimbingan, kaunseling dan intervensi 
berterusan akan dapat membantu murid terlibat ke arah perubahan tingkah laku yang 
positif. 
 
Pihak sekolah turut melaksanakan pelbagai program dan aktiviti menggalakkan gaya 
hidup sihat merangkumi aktiviti sukan dan kokurikulum. Antara aktiviti yang 
dilaksanakan adalah seperti kursus kepimpinan, jati diri, sukan, permainan dan aktiviti 
kesenian. Pelibatan murid dalam aktiviti ini dapat mengelakkan mereka daripada 
terlibat dalam aktiviti tidak sihat termasuk ketagihan mobile game dan peranti digital. 

Untuk makluman Ahli Yang Berhormat, peranan ibu bapa dan penjaga juga sangat 
penting bagi menangani perkara ini kerana sebahagian besar daripada masa murid 
adalah di luar waktu persekolahan dan mereka berada bersama-sama keluarga. 
Dalam hal ini, kerjasama ibu bapa dan penjaga amat diperlukan untuk mendidik, 
mengawal dan memantau anak-anak mereka, termasuk penggunaan peranti digital 
secara bertanggungjawab. Di samping itu, KPM juga menggalakkan permuafakatan 
dan kerjasama antara pihak sekolah dengan Persatuan Ibu bapa dan Guru (PIBG) 
serta komuniti dalam merancang dan melaksanakan program yang bersesuaian untuk 
menangani permasalahan tersebut. 
 
Selain itu, Program Ekspresi Anak Remaja Lestari (PEARL) turut dilaksanakan bagi 
tujuan pengesanan awal, tindakan intervensi bersesuaian dan pemantauan secara 
bersepadu untuk menangani tingkah laku berisiko dalam kalangan murid termasuk 
ketagihan mobile game dan peranti digital. Program ini melibatkan kerjasama dengan 
Kementerian Kesihatan Malaysia, Suruhanjaya Komunikasi Media Malaysia, 
Lembaga Perancangan Penduduk dan Keluarga Negara, Polis Diraja Malaysia, 
Jabatan Kemajuan Islam Malaysia, CyberSecurity serta agensi lain yang berkaitan. 
KPM yakin usaha berterusan daripada pelbagai pihak yang dilaksanakan ini dapat 
meningkat kesedaran dan daya tahan murid dalam menangani cabaran dunia digital 
serta menggunakan peranti digital secara bertanggungjawab. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  79 (A69)  
 
Adakah kerajaan bercadang untuk mengembalikan semula peperiksaan UPSR dan 
PMR sebagai suatu mekanisme untuk menilai pencapaian akademik pelajar 
sebagaimana yang digesa sesetengah pihak sebelum ini?  
 
JAWAPAN YB CIK NORLIZAH BINTI NOH 
 
Kementerian Pendidikan Malaysia (KPM) memaklumkan bahawa berikutan 
pemansuhan Ujian Pencapaian Sekolah Rendah (UPSR) mulai tahun 2021 dan 
Penilaian Menengah Rendah (PMR) pada tahun 2013,  KPM memberi tumpuan 
kepada pemerkasaan Pentaksiran Berasaskan Sekolah (PBS), melibatkan komponen 
Pentaksiran Bilik Darjah (PBD), Pentaksiran Aktiviti Jasmani, Sukan dan Kokurikulum 
(PAJSK) serta Pentaksiran Psikometrik (PPsi). 
 
PBS telah diperkenalkan mulai tahun 2011 pada peringkat sekolah rendah dan tahun 
2012 pada peringkat sekolah menengah. Pentaksiran ini bertujuan untuk menilai 
murid dari aspek intelek, emosi, rohani, jasmani dan sosial selaras dengan Falsafah 
Pendidikan Kebangsaan. PBS merupakan proses ansur maju yang menumpukan 
perkembangan murid secara holistik serta membolehkan guru memantau 
perkembangan, kemajuan dan penguasaan setiap murid dalam proses pembelajaran 
mereka termasuk kemahiran asas membaca, menulis dan mengira. Guru juga boleh 
merancang dan mengubah suai kaedah pengajaran dan pembelajaran bagi 
membantu murid meningkatkan tahap penguasaan, pengetahuan, kemahiran dan 
nilai sebagai asas yang kukuh untuk mengikuti pembelajaran pada peringkat 
seterusnya.  
 
Melalui PBS juga, perkembangan murid dalam aspek sukan, kokurikulum, nilai murni, 
minat dan kecenderungan serta pembentukan sahsiah diperkukuh. Hal ini selari 
dengan teras KPM yang mengutamakan aspek karamah insaniah melalui 
pembentukan adab, akhlak dan integriti bagi melahirkan anak yang bijak lagi cerdik. 
 
KPM yakin bahawa pentaksiran yang bersifat holistik dan berterusan melalui PBS 
merupakan pendekatan terbaik bagi mengoptimumkan potensi murid secara 
menyeluruh dan bersepadu. Oleh itu, KPM tiada perancangan untuk memperkenalkan 
semula UPSR dan PMR atau mewujudkan peperiksaan yang selaras dengannya pada 
masa ini. Sebarang keputusan untuk melaksanakan semula peperiksaan adalah 
bergantung pada hasil laporan Pelan Pembangunan Pendidikan Malaysia 2013-2025 
yang akan tamat pada tahun 2025. 

YB TUAN HAHASRIN BIN HASHIM (PANTI)  
SOALAN  80 (A71)  
 
Negeri Johor merupakan antara penerima pelaburan terbesar sehingga suku tahun 
kedua 2023 ini. Apakah strategi yang digerakkan oleh Kerajaan Negeri Johor dalam 
memastikan impak pelaburan ini dapat diterima di keseluruhan kawasan dalam negeri 
Johor bukan hanya tdi kawasan bandar sahaja.   
 
JAWAPAN YB TUAN LEE TING HAN 
 
Yang Berhormat Datuk Speaker, Kerajaan negeri sentiasa berusaha untuk 
menyebarkan projek pelaburan dan pembangunan untuk memastikan kemakmuran 
ekonomi seimbang merentasi pelbagai lokaliti, dengan pendekatan dari bawah ke atas 
(bottom-up approach). 
 
Sebagai contoh, di Daerah Muar mempunyai Maharani Energy Gateway (MEG). Di 
Pagoh, kerajaan negeri dengan kerjasama pihak swasta (Sime Darby) sedang 
membangunkan Zon Ekonomi Khas Pagoh (PSEZ) dan Hab Perabot Muar (Muar 
Furniture Park). Di daerah Kota Tinggi, tumpuan akan diberikan kepada Kompleks 
Petroleum Bersepadu Pengerang (PIPC), manakala di daerah Segamat, tumpuan 
akan diberikan kepada Hab Pertanian Bersepadu dan Biojisim. Manakala untuk 
Daerah Mersing, tumpuan akan diberikan kepada Lembah Tenusu Jemaluang. 
 
Sementara itu, untuk Daerah Johor Bahru, kita mempunyai zon khas Medini Iskandar 
di wilayah pembangunan Iskandar Malaysia sebagai hab Perkhidmatan Perniagaan 
Global (GBS). Selain itu, terdapat juga peluang di Zon Dron dan Robotik, serta dalam 
Ekonomi Kreatif. Daerah Kulai akan menampilkan Ibrahim Technopolis (IBTEC), 
sebuah projek pembangunan seluas 7,290 ekar di bawah Johor Corporation. Ia 
merupakan projek pemangkin yang tertumpu pada pembangunan perindustrian 
termaju, teknologi mesra alam dan logistik. Bidang yang diberi tumpuan ialah 
termasuk tenaga boleh di perbaharui, infrastruktur digital dan mobiliti, dan 
pembangunan industri mewah. 
 
Di samping itu, Kerajaan Negeri juga sentiasa menggalakkan pemaju-pemaju 
kawasan perindustrian untuk menyediakan kawasan perindustrian dan kemudahan 
infrastruktur yang sempurna. Penyediaan tapak perindustrian dan kemudahan 
infrastruktur ini bertujuan untuk menarik minat pemodal-pemodal asing untuk 
memajukan perusahaan baru di sini. Dengan adanya prasarana yang lengkap, sudah 
tentu ini akan memudahkan pelabur asing melaksanakan projek pelaburan mereka di 
sini kerana ia menjimatkan kos penyediaan kemudahan asas yang diperlukan. 
Pelaburan asing akan terus meningkat sekiranya kita semua berusaha menyediakan 
suasana yang kondusif dan menjamin keselamatan pelaburan asing di negeri ini. 

YB TUAN HAHASRIN BIN HASHIM (PANTI)  
SOALAN  81 (A72)  
 
Adakah kerajaan negeri Johor mempunyai perancangan dalam mewujudkan koperasi 
di setiap sekolah-sekolah agama kerajaan negeri Johor dalam memperkukuh 
kewangan sekolah.   
 
JAWAPAN YB TUAN HAJI MOHD FARED BIN MOHD KHALID 
 
Yang Berhormat Kota Iskandar ada bertanyakan tentang perancangan mewujudkan 
koperasi di setiap Sekolah-Sekolah Agama Kerajaan Negeri Johor. Untuk makluman 
ahli dewan yang dimuliakan, pada masa ini Sekolah-Sekolah Agama Kerajaan Johor 
belum lagi mempunyai koperasi sekolah kerana kekangan bilik khas bagi kegunaan 
koperasi. Walaubagaimanapun, kerajaan tidak menghalang mana-mana sekolah 
yang mempunyai ruang atau bilik yang sesuai dan guru pembimbing yang 
berkemahiran untuk menubuhkan serta membuka koperasi sekolah. 

YB DATUK MOHAMAD NAJIB BIN SAMURI (PARIT YAANI)  
SOALAN  82 (A73)  
 
Apakah syarat-syarat untuk kegunaan kawasan lapang rizab sungai?  
 
JAWAPAN YB TUAN RAVEN KUMAR A/L KRISHNASAMY 
 
Rizab sungai penting bagi memastikan sungai dapat berfungsi dengan sepatutnya. Ia 
mestilah memberi manfaat kepada keseluruhan kawasan tadahan dan berupaya 
menampung pertambahan luahan akibat pembangunan. Rizab sungai bertindak 
sebagai penampan di antara sungai dan tanah yang bersebelahan dengannya bagi 
melindungi sungai dari aktiviti yang tidak diingini yang boleh menjejaskan fungsi 
sungai tersebut. Perkara ini telah dikenal pasti sejak dari dahulu lagi, dan berikutan 
dengan itu, jaluran tanah yang bersebelahan dengan sungai dikekalkan sebagai tanah 
Negeri, sebagai rizab sungai walaupun berkemungkinan ianya belum diwartakan. 
Secara amnya, rezab sungai berfungsi sebagai dataran banjir, keperluan 
pembnagunan/penyelengaraan sungai, zon penimbal dan muara sungai. 
 
Secara amnya, terdapat permohonan bagi menjalankan aktiviti-aktiviti pertanian 
termasuk tanaman kontan di dalam rizab sungai. Maka, kelulusan untuk memajukan 
tanah perlu diperolehi dari pihak berkuasa yang berkaitan terlebih dahulu sebelum 
sebarang aktiviti dimulakan.  Berikut adalah perkara-perkara yang perlu dipatuhi : 
 

i. Satu zon penimbal perlu disediakan di antara tapak cadangan dan 
tebing sungai iaitu bagi tanaman kontan dan ternakan akuakultur.  

ii. Aktiviti penternakan haiwan tidak digalakkan. Selain itu, tanaman kekal 
tidak dibenarkan.  

iii. Kumbahan dari aktiviti akuakultur juga mesti dirawat sebelum disalurkan 
ke dalam sungai dan mesti menepati piawaian Jabatan Alam Sekitar. 

iv. Pengambilan air sungai bagi aktiviti pertanian pula hendaklah merujuk 
kepada Garis Panduan Pengambilan Air yang tertentu. Status tanah 
juga adalah secara sementara sahaja (TOL) dan perlu diperbaharui 
mengikut masa yang ditentukan.  

v. Pengusaha juga mesti berhenti menjalankan aktiviti pertanian setelah 
menerima notis daripada JPS untuk tujuan kerja-kerja penyenggaraan 
tanpa apa-apa pampasan.  

vi. Selain itu, pengusaha mesti menjaga kebersihan, keindahan dan 
kestabilan tebing, ban dan sungai, sebelum menamatkan aktiviti dan 
semasa menjalankan aktiviti.  

vii. Kerajaan tidak akan bertanggungjawab di atas apa-apa kerosakan 
akibat banjir dan lain-lain kejadian semula jadi.  

viii. Pemohon juga tidak dibenarkan menjalankan lain-lain aktiviti selain 
daripada yang diluluskan oleh JPS.   

YB DATUK MOHAMAD NAJIB BIN SAMURI (PARIT YAANI)  
SOALAN  83 (A74)  
 
Sesetengah Sekolah Kebangsaan dan Sekolah Menengah Kebangsaan di kawasan 
desa dan semi-urban memerlukan suntikan dana untuk membuat pendawaian 
semula. Apakah Kerajaan Negeri Johor akan merangka satu dasar bersama-sama 
dengan Kementerian Pendidikan untuk tujuan ini?  
 
JAWAPAN YB CIK NORLIZAH BINTI NOH 
 
1. Kementerian Pendidikan Malaysia (KPM) komited dalam menyediakan 

infrastruktur pendidikan yang selamat dan kondusif untuk kegunaan murid dan 
warga sekolah di seluruh negara termasuk penyelenggaraan elektrik. 
 

2. Untuk makluman Ahli Yang Berhormat, antara inisiatif dan tindakan yang diambil 
oleh KPM untuk kerja-kerja pendawaian elektrik di sekolah sedia ada adalah 
seperti berikut iaitu: 
 
2.1  Mengenal pasti bangunan sekolah lama yang berusia melebihi 50 tahun; 
2.2  Menyedia peruntukan yang diperlukan untuk pendawaian semula elektrik; 
2.3  Melaksana pendawaian semula elektrik bagi sekolah yang dikenal pasti;  
2.4  Memantau pelaksanaan pendawaian semula elektrik; dan 
2.5  Mengadakan kerjasama dengan Cawangan Kejuruteraan Elektrik (CKE), 

Jabatan Kerja Raya Malaysia (JKR) bagi sesi inspektorat ke sekolah yang 
mempunyai bangunan lama untuk menilai tahap keselamatan sistem 
pendawaian elektrik. 

 
3. Untuk makluman Ahli Yang Berhormat, sehingga 1 September 2023, KPM telah 

menyalurkan peruntukan penyelenggaraan kepada Cawangan Kejuruteraan 
Elektrik Negeri Johor (CKE), Jabatan Kerja Raya Malaysia (JKR) sebanyak 
RM25.91 Juta bagi tahun 2023 yang melibatkan 137 buah sekolah. KPM sentiasa 
memberi keutamaan keselamatan sekolah bagi mengelakkan berlakunya litar 
pintas dan kebakaran di sekolah. Oleh itu, penambahbaikan dalam aspek 
pendawaian elektrik dilaksanakan dari semasa ke semasa bagi memastikan 
sekolah selamat digunakan. 

YB DATUK MOHAMAD NAJIB BIN SAMURI (PARIT YAANI)  
SOALAN  84 (A75)  
 
Apakah rancangan kerajaan negeri dalam menambahkan hasil pendapatan selain 
daripada hasil cukai tanah?  
 
JAWAPAN YAB MENTERI BESAR  
 
Sejak daripada tahun 2017, Negeri Johor secara konsisten telah menerima kutipan 
hasil melebihi RM1.5 bilion kecuali pada tahun 2021 semasa negara dilanda wabak 
pandemik Covid-19. Dalam menjadikan Negeri Johor sebagai negeri yang maju 
dengan pembangunan ekonomi yang pesat, Kerajaan Negeri Johor bersama  jabatan 
pemungut hasil yang lain telah merancang beberapa inisiatif bagi memungut sumber  
hasil yang baru serta menyemak semula hasil-hasil sedia ada. Antara yang telah 
direncanakan adalah:- 
 

i) Semakan Kaedah-Kaedah Tanah Johor 
ii) Pelupusan tanah kerajaan secara tender & penjualan terus 
iii) Pajakan tanah rizab 
iv) Semakan kadar baharu lesen dan cukai hiburan di Negeri Johor 
v) Pembangunan pasaran karbon dalam hutan simpan kekal Negeri 

Johor 
 
Bagi merealisasikan inisiatif di atas, beberapa gerak kerja telah dilaksanakan 
antaranya ialah mewujudkan Jawatankuasa Pemerkasaan Hasil Negeri, lawatan-
lawatan ke negeri lain bagi percambahan ilmu dan idea baharu, serta menyertai 
bengkel-bengkel kajian. Ini bagi memastikan setiap inisiatif dapat dilaksanakan dan 
hasrat Kerajaan Negeri untuk mencapai sasaran kutipan hasil RM2 billion dapat 
direalisasikan. 
 
Hasil cukai tanah adalah penyumbang terbesar iaitu sebanyak 80 hingga 90 peratus 
kepada pembangunan Negeri Johor. Faktor sumbangan terbesar ini adalah 
daripada hasil kutipan cukai tanah, diikuti dengan lain-lain hasil seperti bayaran 
permit, bayaran premium geran tanah dan SBKS, bayaran kelulusan perolehan 
warganegara asing dan lain-lain. 
 
Dalam pada itu, Kerajaan Negeri juga melihat kepada potensi peningkatan hasil tanah 
dengan pendekatan semakan kepada kadar-kadar bayaran pejabat. Untuk 
makluman YAB, semakan kadar cukai telah dilaksanakan pada tahun 2020. Atas 
dasar itu, pentadbiran ini juga merasakan semakan bagi kadar-kadar yang dinyatakan 
di atas, perlu dilaksanakan memandangkan kali terakhir kadar itu disemak adalah 
pada 2004. Tindakan semakan ini telah juga dimulakan sejak akhir 2022 yang 
melibatkan beberapa siri perbincangan, dan pentadbiran ini menjangkakan ia boleh 

dimuktamadkan pada tahun ini bagi pelaksanaannya yang mungkin berkuatkuasa 
pada tahun hadapan. 
 
Selain itu, pentadbiran ini juga komited dalam mencari hasil baru dalam memacu 
kepada peningkatan hasil negeri . Justeru, pentadbiran ini dalam rangka melihat hasil-
hasil baru menerusi penerokaan sumber mineral nadir bumi di Negeri Johor dari 
aspek pulangan kepada Kerajaan Negeri dalam bentuk royalti yang lebih besar 
daripada aplikasi semasa. Walaupun demikian, pentadbiran ini juga suka 
memaklumkan bahawa aktiviti  perlombongan yang melibatkan nadir bumi perlulah 
mengikut prosedur operasi standard (SOP) yang berkuatkuasa atau yang akan 
ditetapkan dari semasa ke semasa dengan penggunaan teknologi yang terkini dan 
mesra persekitaran. 

YB DATUK MOHAMAD NAJIB BIN SAMURI (PARIT YAANI)  
SOALAN  85 (A76)   
 
Nyatakan usaha-usaha Kerajaan Negeri Johor untuk menambahbaik keadaan 
ekonomi anak muda termasuk meningkatkan purata pendapatan mereka?  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor melalui Perbadanan Usahawan Johor (PUJB) turut memberi 
peluang kepada rakyat Johor menceburi bidang keusahawanan yang dapat 
meningkatkan pendapatan. Pelbagai program dan inisiatif telah dilaksanakan bagi 
memastikan seramai mungkin usahawan terutama dalam kalangan anak muda 
mendapatkan manfaat yang sewajarnya. Antaranya ialah :  
 
Geran Usahawan Bangsa Johor  
Merupakan satu program khusus bertujuan untuk membangunkan perusahaan Mikro 
yang berdaya saing, berdaya tahan dan dinamik melalui bantuan berbentuk mesin 
dan peralatan bagi meningkatkan produktiviti dengan nilai sehingga RM10,000.00. 
Sebanyak 3,033 permohonan telah diterima dan 389 permohonan telah diluluskan 
dan dijangka diserahkan kepada penerima seawal September. Peruntukan 
keseluruhan adalah sebabnayk RM 1.5 juta.  
 
Insentif Pemerkasaaan Usahawan Johor  
Insentif ini bertujuan menggalakan usahawan baru mendaftar perniagaan mereka 
dengan Suruhanjaya Syarikat Malaysia, SME Corp dan mempunyai akaun syarikat. 
Memastikan syarikat berdaftar dan mempunyai akaun syarikat merupakan titik tolak 
dalam pengembangan perniagaan usahawan yang seterusnya menyumbang dalam 
peningkatan pendapatan mereka. Sehingga 02 September 2023, seramai 853 telah 
menerima manfaat.  
 
Program Latihan Usahawan Johor  
Dalam memastikan usahawan dalam negeri Johor sentiasa bersedia dan mampu 
bersaing dalam pasaran domestik dan global, pelbagai latihan disediakan oleh 
Kerajaan Negeri Johor menerusi PUJB. Antara program latihan yang dianjurkan dan 
memberi impak dalam perniagaan para usahawan ialah Kursus Pemasaran Menerusi 
Tiktok, Kursus Rancangan Perniagaan dan Kursus Pengurusan Kewangan. Sehingga  
21 Ogos 2023, sebanyak 42 program latihan berbentuk fizikal dan atas talian 
dilaksanakan dengan penglibatan keseluruhan seramai 23,146 (633 peserta ikuti 
kursus fizikal di PUJB dan 23,626 peserta ikuti secara dalam talian). 
 
Menerusi agensi dibawah MPUNJ seperti SME Corp Malaysia, Program 
pembangunan PMKS yang disediakan oleh SME Corp. Malaysia khususnya untuk 
memulakan perniagaan dan meningkatkan kemahiran sedia ada adalah: 

a) Program Tunas Usahawan Belia Bumiputera (TUBE)  

 
- Bertujuan bagi mempersiapkan usahawan muda baharu / golongan belia yang 

mempunyai minat untuk memulakan perniagaan. 
 

- Bagi tahun 2023 pula, sejumlah RM10 juta peruntukan diluluskan dengan 
sasaran 250 belia Bumiputera mendapat manfaat. Permohonan penyertaan 
telah ditutup pada 31 Mei 2023 dan mendapat lebih 3,000 permohonan yang 
lengkap.  

 
 
b) Program Pembangunan Perniagaan Usahawan Mikro (BizME)  

 
- Program ini disediakan untuk usahawan dan perusahaan mikro dengan latihan 

asas dan bantuan teknikal serta sokongan yang merangkumi bantuan awal bagi 
menubuhkan dan mengembangkan perniagaan. Program ini turut memberi 
manfaat kepada komuniti inklusif termasuk golongan OKU.  
 

- Bagi tahun 2023, sejumlah RM5 juta peruntukan diluluskan dengan sasaran 650 
penerima manfaat. Tumpuan pelaksanaan tahun ini adalah untuk membantu 
mentransformasikan perusahaan mikro yang berpotensi dan berdaya maju 
menjadi firma bersaiz kecil melalui intervensi SME Corp. Malaysia. 

YB DATUK MOHAMAD NAJIB BIN SAMURI (PARIT YAANI)  
SOALAN  86 (A77)   
 
Adakah kerajaan negeri mempunyai perancangan untuk mewujudkan satu skim 
subsidi harga susu formula bagi keluarga B40 rentetan terdapat laporan harga susu 
formula bayi dan kanan-kanak meningkat secara mendadak antara RM10 hingga 
RM30?  
 
JAWAPAN YB TUAN LEE TING HAN 
 
Untuk makluman Yang Berhormat, bagi menyokong dan melindungi amalan 
penyusuan susu ibu di Malaysia, pihak Kerajaan melalui Kementerian Kesihatan 
Malaysia (KKM) telah melaksanakan Polisi Penyusuan Susu Ibu Kebangsaan yang 
mengesyorkan agar semua bayi diberikan SUSU IBU SAHAJA dari lahir sehingga 
berusia 6 bulan dan diteruskan sehingga bayi berusia 2 tahun di samping pemberian 
makanan pelengkap bermula usia 6 bulan. Pemberian susu ibu sahaja dalam tempoh 
6 bulan pertama adalah mencukupi untuk tumbesaran bayi yang optimum serta 
mengurangkan risiko pelbagai penyakit dan dapat mengurangkan kos sara hidup. 
Pemberian susu formula di bawah usia 2 tahun akan memberi kesan ke atas 
penyusuan susu ibu secara eksklusif dan cara penyediaan susu formula perlu 
dipastikan dalam keadaan bersih dan selamat bagi mengelak berlakunya risiko 
pencemaran.  
 
Selain itu, bagi menyokong polisi ini, pihak KKM telah melaksanakan Tata Etika 
Pemasaran Makanan Bayi dan Produk Berkaitan sejak tahun 1979 sebagai usaha 
untuk melindungi amalan penyusuan susu ibu daripada pengaruh promosi susu 
formula bayi yang diadaptasi daripada International Code of Marketing of Breast-milk 
Substitutes dan resolusi-resolusinya. Berdasarkan kepada Tata Etika tersebut, susu 
formula bayi hendaklah tidak diutamakan di dalam sistem penjagaan kesihatan, pusat 
jagaan kanak-kanak, pusat jualan serta media masa. 
 
Namun begitu, pihak KKM juga prihatin terhadap golongan yang tidak berkemampuan 
daripada segi ekonomi serta bayi yang mempunyai masalah kesihatan dan 
pemakanan. Di bawah Program Pemulihan Kanak-kanak Kekurangan Zat Makanan 
(PPKZM), pemberian susu pendietan berformula diberikan secara percuma kepada 
bayi dan kanak-kanak berusia 6 bulan hingga bawah 6 tahun daripada keluarga miskin 
tegar hingga B40. Manakala bagi ibu yang mempunyai masalah kesihatan seperti HIV 
dan Drug Resistant Tuberculosis (DR-TB) di mana mereka tidak boleh menyusukan 
bayi dengan susu ibu, pemberian susu formula secara percuma diberikan oleh pihak 
KKM di hospital dan klinik kesihatan sehingga maksimum bayi berumur 2 tahun tanpa 
mengira tahap pendapatan keluarga. 

Sehubungan itu, cadangan Yang Berhormat untuk mewujudkan skim subsidi harga 
susu formula bayi adalah tidak selari dengan dasar dan polisi KKM dan akan 
mengurangkan prevalen penyusuan susu ibu di Malaysia yang dipantau secara 
berkala oleh pihak WHO dan UNICEF. 

YB DATUK MOHAMAD NAJIB BIN SAMURI (PARIT YAANI)  
SOALAN  87 (A78)  
 
Nyatakan jenis-jenis bantuan zakat serta kelayakan yang dikenakan keatas pemohon 
dan senarai nama penerima bantuan zakat secara terperinci di DUN Parit Yaani?  
 
JAWAPAN YB TUAN HAJI MOHD FARED BIN MOHD KHALID 
 
Majlis Agama Islam Negeri Johor (MAINJ) telah menyediakan beberapa skim bantuan 
zakat khusus kepada golongan fakir dan miskin di Negeri Johor. Pendekatan agihan 
zakat dalam bentuk skim bantuan ini adalah bagi membantu keperluan asas 
kehidupan (dharuriat) dalam memelihara lima perkara berikut iaitu :- 
 
i) Memelihara agama Islam; 
ii) Memelihara nyawa; 
iii) Memelihara akal; 
iv) Memelihara harta; 
v) Memelihara keturunan dan maruah. 
 
Antara jenis skim-skim bantuan zakat yang disediakan oleh MAINJ adalah : 
 

1. Skim Bantuan Sara Hidup; 
2. Skim Bantuan Perubatan (Bulanan); 
3. Skim Bantuan Perubatan (One-off); 
4. Skim Bantuan Perubatan (Fistula); 
5. Skim Bantuan Rumah (Bina Baru); 
6. Skim Bantuan Rumah (Baikpulih); 
7. Skim Bantuan Bencana Alam; 
8. Skim Bantuan Berdikari; 
9. Skim Menjelaskan Hutang; 
10. Skim Bantuan Rawatan Hemodialisis; 
11. Skim Bantuan pendaftaran IPT; 
12. Skim Dermasiswa; 
13. Skim Tambang Pengajian; 

 
Syarat umum yang melayakkan seseorang individu bagi memohon skim bantuan 
tersebut adalah : 
 

1. Beragama Islam; 
2. Warganegara Malaysia @ Penduduk tetap dengan syarat pasangan adalah 

warganegara Malaysia; 
3. Bermastautin di negeri Johor untuk tempoh 3 tahun berturut-turut; 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

121 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

4. Pendapatan keluarga tidak mencukupi Had Al Kifayah (kadar minima bagi 
keperluan asas dalam kehidupan seseorang @ isi rumah); 

5. Melepasi proses Had Kifayah yang ditetapkan oleh MAINJ. 
6. Tidak mendapat mana-mana bantuan dari agensi-agensi lain; 
7. Mematuhi batas-batas hukum dan tidak melakukan perkara-perkara yang 

ditegah oleh syarak. 
 
Bagi pecahan jumlah penerima skim bantuan di DUN Parit Yaani pula adalah 
sebagaimana berikut: 
 

1. Skim Bantuan Sara hidup, jumlah penerima bagi tahun 2023 adalah seramai 
132 orang melibatkan jumlah RM 423,600.00 setahun. 

2. Skim Bantuan Perubatan Bulanan, jumlah penerima bagi tahun 2023 adalah 
seramai 51 orang melibatkan jumlah RM 172,800.00 setahun. 

3. Skim Bantuan Berdikari, Jumlah penerima bagi tahun 2023 adalah seramai 10 
orang melibatkan jumlah RM 321,480.00 setahun. 

4. Skim Bantuan Rawatan Hemodialisis, jumlah penerima bagi tahun 2023 adalah 
seramai 11 orang melibatkan jumlah RM 316,764.00 setahun. 

5. Skim Bantuan Pendaftaran IPT, jumlah penerima bagi tahun 2023 adalah 
seramai 39 orang melibatkan jumlah RM 480,000.00 setahun. 

 
Jumlah keseluruhan penerima skim bantuan bagi DUN Parit Yaani adalah seramai 
243 orang melibatkan jumlah perbelanjaan RM 1,234,644.00 setahun 

YB TUAN HAJI AZIZUL BIN BACHOK (TIRAM)  
SOALAN  88 (A79)  
 
Apakah perancangan pihak kerajaan untuk memastikan pusat-pusat pelupusan 
sampah yang di selenggara oleh pihak-pihak tertentu sentiasa mematuhi prosedur 
standard agar ianya tidak menjadi punca kepada pencemaran udara atau 
pencemaran air di kawasan tersebut dan di sekitarnya?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan telah menetapkan supaya tapak pelupusan sisa pepejal yang hendak 
beroperasi terlebih dahulu perlu mendapatkan kelulusan lesen pengoperasian 
pengurusan sisa pepejal yang ditetapkan.  
 
Sebagai langkah bagi mengawal pencemaran yang berpunca daripada tapak 
pelupusan sisa pepejal, pihak operator yang memegang lesen pengoperasian 
berkenaan hendaklah mematuhi syarat-syarat yang ditetapkan bagi kelulusan lesen, 
antaranya seperti berikut: 
 

(i) Memastikan tiada kacau ganggu terhadap orang awam dan alam sekitar. 
(ii) Mematuhi peraturan dan garis panduan yang ditetapkan oleh pihak 

berkuasa yang berkaitan.  
 
Sekiranya terdapat cadangan pembinaan tapak pengurusan sisa pepejal yang 
baharu, pemohon perlu mengemukakan cadangan bagi pembinaan, pengubahan atau 
penutupan kemudahan tapak pengurusan sisa pepejal kepada pihak Jabatan 
Pengurusan Sisa Pepejal Negara (JPSPN) untuk pertimbangan.  
 
Sebelum permohonan tersebut dipertimbangkan, pihak pemohon perlu menyediakan 
dokumen atau laporan yang berkaitan seperti laporan Environment Impact 
Assessment (EIA) serta mendapatkan ulasan dan sokongan daripada jabatan-jabatan 
dan agensi kerajaan yang berkaitan seperti Pihak Berkuasa Tempatan (PBT), Jabatan 
Alam Sekitar (JAS), Jabatan Bomba dan Penyelamat Malaysia dan lain-lain. 
 
Selanjutnya, bagi tapak pelupusan sisa pepejal yang sedang beroperasi, pihak 
operator hendaklah memastikan pengoperasian dilaksanakan mengikut prosedur 
operasi standard yang telah ditetapkan oleh pihak Perbadanan Pengurusan Sisa 
Pepejal dan Pembersihan Awam (SWCorp) dan pihak JPSPN. Pegawai Pemeriksa 
SWCorp akan menjalankan pemeriksaan terhadap tapak secara bulanan dan 
berdasarkan Key Performance Indicator (KPI) yang telah ditetapkan  bagi mengawal 
pencemaran antaranya: 

(i) Memastikan kebersihan jalan keluar dan masuk ke tapak pelupusan sisa 
pepejal. 

(ii) Menutup dengan tanah bagi kawasan sisa yang tidak aktif. 
(iii) Kawasan aktif (kawasan tipping) dikecilkan dan ditutup setiap hari setelah 

waktu operasi tamat. 
(iv) Melaksanakan kerja-kerja semburan effective microorganisms (EM) bagi 

mengurangkan bau dan lalat. 
(v) Menjalankan kerja-kerja penyelenggaraan longkang secara berkala. 
(vi) Merekod aduan-aduan yang diterima dan mengatasi serta menyelesaikan 

aduan tersebut dengan segera. 
 
Prosedur-prosedur kerja yang ditetapkan bagi pengoperasian tapak pelupusan sisa 
pepejal tersebut akan dapat mengurangkan kemalangan seperti mengurangkan 
kemungkinan kebakaran di tapak pelupusan kerana luas kawasan terbuka sentiasa 
ditutup dengan tanah, secara tidak langsung dapat mengurangkan pencemaran bau. 

YB TUAN HAJI AZIZUL BIN BACHOK (TIRAM)  
SOALAN  89 (A80)  
 
Sejauhmana penggunaan Kepintaran Buatan (AI) digunakan oleh pihak Kerajaan 
Negeri dalam aspek pentadbiran? Apakah perancangan ke arah penggunaan AI ini?
  
JAWAPAN YAB MENTERI BESAR  
 
ICT@Johor menerima baik penggunaan AI dalam melonjakkan perancangan, 
pembangunan dasar dan keputusan pentadbiran Kerajaan Negeri. Memanfaatkan 
kepintaran data, automasi dan AI juga dilihat dapat memperkasakan penyampaian 
perkhidmatan Kerajaan Negeri Johor. 
 
Pada masa ini, ICT@Johor membangunkan infrastruktur untuk kegunaan agensi-
agensi Kerajaan Negeri Johor bagi pelaksanaan Analitis Data Raya. Penyediaan 
infrastruktur yang dijangka akan beroperasi pada November 2023 ini dapat 
menyokong penggunaan AI (Machine Learning) yang bermanfaat meningkatkan 
keberkesanan pentadbiran Kerajaan Negeri Johor dalam membuat perancangan dan 
keputusan. 
 
Pengunaan teknologi AI adalah bergantung kepada keperluan daripada agensi-agensi 
Kerajaan Negeri Johor. Bagi menyokong penggunaan analitis data raya dan 
kecerdasan buatan, ICT@Johor sentiasa memastikan ketersediaan kapasiti 
kemudahan infrastruktur merangkumi storan, talian dan platform dapat menggunakan 
alatan (tools) AI sekiranya diperlukan oleh agensi-agensi Kerajaan Negeri Johor. 

YB TUAN CHEW CHONG SIN (MENGKIBOL)  
SOALAN  90 (A81)  
 
Mengikut jawapan Dewan Negeri pada 15 Jun 2023 Projek Jalan VBC Kluang adalah 
dibawah tanggungjawab PBT. JKR juga menyatakan tiada halangan terhadap projek 
yang paling kritikal kepada rakyat Kluang. Adakah kerajaan negeri dan PBT akan 
memperuntukkan dana untuk projek ini?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Majlis Perbandaran Kluang (MPK) secara dasarnya tiada halangan dan menyokong 
pelaksanaan projek Jalan Lintasan Vechicle Culvert (VBC) yang menghubungkan 
Jalan Mengkibol dan Jalan Kota Tinggi melalui Taman Kluang Indah. Walau 
bagaimanapun, MPK tidak mempunyai peruntukan bagi melaksanakan projek ini dan 
bergantung kepada peruntukan yang disalurkan daripada Kerajaan Negeri mahupun 
Kerajaan Persekutuan. 
 
Anggaran kos bagi projek ini adalah sebanyak RM4.2 Juta bagi cadangan jalan 
sepanjang 700 meter yang merentasi tanah rezab Keretapi Tanah Melayu (KTM), 
rizab sungai dan satu (1) lot tanah berhakmilik. Kos RM4.2 Juta ini belum mengambil 
kira kos pengambilan balik tanah-tanah yang terlibat. 
  
Pihak JKR juga memaklumkan tiada halangan untuk melaksanakan projek ini demi 
kepentingan dan keselesaan penduduk Kluang sepertimana lawatan tapak yang telah 
diadakan pada 19 Jun 2023 yang lalu bersama agensi terlibat, iaitu Kementerian 
Pembangunan Kerajaan Tempatan (KPKT), Pejabat Daerah Kluang, Pejabat Tanah 
Daerah Kluang, Majlis Perbandaran Kluang (MPK) dan Jabatan Pengairan dan Saliran 
(JPS) Kluang.   

YB TUAN CHEW CHONG SIN (MENGKIBOL)  
SOALAN  91 (A82)  
 
Terdapat banyak rayuan terhadap permohonan BWI yang ditolak di seluruh daerah. 
Adakah proses rayuan akan dibuka untuk semua daerah bagi semakan dan 
pengumpulan data untuk kegunaan pada masa akan datang?  
 
JAWAPAN YAB MENTERI BESAR  
 
Untuk makluman Yang Berhormat, Kerajaan Negeri Johor melalui Jawatankuasa 
Pengurusan Bencana Negeri (JPBN) Johor sentiasa komited bagi memastikan 
Pengurusan Bencana Negeri Johor berada dalam keadaan bersedia dan siap siaga 
dalam menghadapi sebarang kemungkinan. 
 
Bagi setiap proses permohonan bantuan bencana, pengesahan kelayakan dan 
rayuan permohonan dalam peringkat daerah, ianya adalah di bawah kuasa dan 
pertimbangan Pegawai Daerah selaku Pengerusi Jawatankuasa Pengurusan 
Bencana Daerah (JPBD). Ianya juga selari sebagaimana dalam Arahan MKN No. 20/ 
Muka Surat 26/ Perkara 8 (mengangkat cadangan bantuan wang ihsan atau bantuan 
pemulihan sekiranya perlu kepada Kerajaan Negeri). 
 
Bagi Bantuan Wang Ihsan (BWI), kriteria kelayakan dan tatacara permohonan adalah 
seperti berikut: 
 

I. Warganegara Malaysia; 
II. BWI hanya diberikan kepada Ketua Isi Rumah (KIR) sahaja; 

III. Mangsa yang berpindah ke PPS permohonan akan diproses secara automatik; 
IV. Mangsa yang tidak berpindah ke PPS perlu membuat permohonan melalui 

Ketua   Komuniti; 
V. Tiada permohonan secara dalam talian (online); 

VI. Kelulusan permohonan adalah tertakluk kepada pengesahan Pegawai Daerah 
selaku Pengerusi Jawatankuasa Pengurusan Bencana Daerah (JPBD); 

VII. Kriteria asas yang membolehkan seseorang layak untuk dipertimbangkan 
permohonan BWI adalah apabila sesuatu kejadian menepati maksud bencana 
sebagaimana yang digariskan di dalam Arahan MKN No. 20 dan disahkan oleh 
Pegawai Daerah.  

 
Permohonan Bantuan Wang Ihsan (BWI) yang ditolak oleh Pengerusi Jawatankuasa 
Pengurusan Bencana Daerah (JPBD) adalah dianggap SAH berlandaskan kriteria 
kelayakan dan tatacara di atas yang telah ditetapkan oleh Agensi Pengurusan 
Bencana (NADMA). Setiap permohonan yang telah ditolak pada peringkat daerah 
tidak akan ada dipertimbangkan untuk proses rayuan. 

YB TUAN CHEW CHONG SIN (MENGKIBOL)  
SOALAN  92 (A83)  
 
Mohon berikan nilai kedudukan kewangan  FD, Tunai dan Tunai Dalam Bank semua 
PBT pada Tahun Kewangan 2022?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kedudukan kewangan FD dan tunai dalam bank adalah sebagaimana berikut: 
 

A) SIMPANAN SEMASA 
 
- Merupakan simpanan semasa PBT yang digunakan bagi tujuan 

perbelanjaan operasi PBT. Contoh perbelanjaan operasi adalah bayaran 
emolumen, bayaran bekalan dan perkhidmatan.  

 
B) SIMPANAN TETAP 

 
- Merupakan simpanan tetap PBT yang digunakan bagi tujuan pelaburan. 

Simpanan tetap ini menjamin kelangsungan sumber kewangan di PBT. 
Walau bagaimanapun, ia akan digunakan sekiranya simpanan semasa 
tidak mencukupi.  

YB TUAN CHEW CHONG SIN (MENGKIBOL)  
SOALAN  93 (A84)  
 
Kebebasan beragama adalah terlindung di dalam Perlembagaan Persekutuan. 
Apakah kandungan garis panduan penganjuran program sambutan perayaan bagi 
penganut agama bukan Islam baru yang digubal oleh Daerah Kluang kebelakangan 
ini dan adakah ia selaras di seluruh Johor?  
 
JAWAPAN YB TUAN LING TIAN SOON 
 
Untuk Makluman YB Tuan, Pejabat Daerah Kluang telah mengeluarkan Tatacara 
Permohonan kebenaran dan permit untuk mengadakan upacara sembahyang cina/ 
wayang cina/ jamuan makan dan persembahan nyanian karaoke dan akan 
berkuatkuasa pada 1 September 2023. Pemohon juga perlu menghantar permohonan 
sebelum 30 hari dari taikh program bermula.  
 
Pemohon perlu menyediakan surat permohonan kepada pegawai daerah kluang, 4 
salinan kad pengenalan pemohon, 4 salinan sijil pendaftaran pertubuhan, 4 salinan 
Ahli Jawatankuasa, 4 Salinan Pelan Tapak, 4 Salinan Pelan Lokasi, 4 Salinan 
Aturcara Majlis/ Program, 4 Salinan Surat persetujuan/ pengesahan daripada 
pemunya Tanah atau Bangunan itu, 3 salinan skrip lakonan/ senarai nama lagu atau 
senikata.  
 
Ini merupakan inisiatif oleh Pejabat Daerah Kluang dan tidak diselaraskan di daerah 
lain. 

YB TUAN CHEW CHONG SIN (MENGKIBOL)  
SOALAN  94 (A85)  
 
Adakah MPK akan menubuhkan Pelan Tindakan Khas (PTK) yang melibatkan 
pelbagai jabatan dan agensi berkaitan bagi penyusunan semula Kampung Gunung 
Lambak seperti yang disarankan oleh Jabatan Perancangan Bandar dan Desa 
(PLANMalaysia)?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kampung Gunung Lambak merupakan sebuah perkampungan lama yang telah 
menjadi petempatan bagi penduduk sejak tahun 1980an. Banyak kediaman sedia ada 
telah dibina oleh penduduk di atas tanah lot tersedia.   
 
Pihak Pejabat Tanah Daerah Kluang (PTDK) telah menyediakan pelan susunatur 
terancang bagi Kampung Gunung Lambak. Walau bagaimanapun, rumah-rumah 
sedia ada telah dibina lebih awal sebelum pelan susun atur & hakmilik tanah 
dikurniakan. Adalah menjadi tanggjawab pemilik tanah untuk meroboh & membina 
semula kediaman mereka mengikut lot-lot tanah yang telah dikurniakan oleh Kerajaan 
Negeri. Tambahan pula, kemudahan infrastruktur seperti jalan berturap, bekalan 
elektrik, bekalan air dan kemudahan telekomunikasi adalah tersedia di kawasan 
tersebut. 
 
Oleh itu, pihak Majlis Perbandaran Kluang (MPK) berpandangan tiada perancangan 
bagi penstrukturan semula kampung tersebut buat masa ini, kerana tanggungjawab 
membina semula rumah adalah di bawah pemilik tanah itu sendiri. 

YB TUAN CHEW CHONG SIN (MENGKIBOL)  
SOALAN  95 (A86)  
 
Adakah rancangan pembinaan sekolah di Bandar Seri Impian yang telah bermula 
pada RMK-10 telah dimasukkan di dalam Rolling Plan RMK-12 dan apakah jenis 
sekolah yang dirancang untuk dilaksanakan?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor (JPN Johor) sentiasa berusaha secara berterusan 
dalam memastikan penyediaan kemudahan sekolah adalah mencukupi dan berada 
dalam keadaan baik dan kondusif agar menjamin keselamatan dan keselesaan warga 
sekolah. 
 
Dalam konteks pembinaan sekolah baharu, JPN Johor sentiasa mendapat input dan 
cadangan daripada Pejabat Pendidikan Daerah (PPD). Seterusnya, JPN Johor akan 
melaksanakan analisis keperluan pembinaan sekolah baharu secara terperinci. 
Antara perkara yang diambil kira adalah bilangan dan kapasiti sekolah sedia ada, 
kepadatan penduduk di kawasan sekitar, liputan kawasan tadahan penduduk 
(catchment area) serta perancangan pembangunan kawasan tersebut berdasarkan 
perbincangan bersama-sama pihak berkuasa tempatan (PBT). 
 
Untuk makluman Ahli Yang Berhormat, berdasarkan rekod JPN Johor terdapat 
keperluan untuk penambahan bilik darjah di sekolah sedia ada berdasarkan keperluan 
dan kesesuaian tapak dan pembinaan sekolah baharu di daerah Kluang, Johor. JPN 
Johor akan mengemukakan permohonan mengenai cadangan pembinaan bilik darjah 
tambahan dan pembinaan sekolah baharu dalam rancangan Malaysia lima tahun 
(RMLT).  
 
Untuk makluman Ahli Yang Berhormat, JPN Johor juga telah mengemukakan 
permohonan kepada agensi pusat cadangan pembinaan sebuah sekolah menengah 
dan sekolah kebangsaan baharu di kawasan Bandar Seri Impian dalam RMKe-12 RP4 
tahun 2024. Walau bagaimanapun, kelulusan permohonan ini adalah tertakluk kepada 
pertimbangan dan kelulusan agensi pusat serta kedudukan semasa kewangan 
kerajaan. 

YB TUAN WONG BOR YANG (SENAI)  
SOALAN  96 (A87)  
 
Berapa pelaburan yang diluluskan oleh Johor setakat ini pada tahun 2023? Sila bagi 
pecahan mengikut daerah.  
 
JAWAPAN YB TUAN LEE TING HAN 
 
Yang Berhormat Datuk Speaker, mengikut data yang telah dikeluarkan oleh Lembaga 
Pembangunan Pelaburan Malaysia (MIDA) Sehingga Mac 2023, Negeri Johor telah 
menerima pelaburan pengilangan sebanyak RM 1.799 billion di mana pelaburan asing 
adalah RM1.347 billion manakala pelaburan tempatan adalah sebanyak RM452.03 
juta. Berikut adalah pecahan pelaburan pengilangan yang diterima mengikut daerah : 
 

1. Johor Bahru   - RM1.337 billion 
2. Kulai    - RM 134.55 juta 
3. Kota Tinggi  - RM     7.00 juta 
4. Pontian  - RM   16.51 juta 
5. Kluang  - RM     7.29 juta 
6. Muar         - RM    69.72 juta 
7. Batu Pahat  - RM  172.16 juta 
8. Tangkak  - RM   55.20 juta 

 
Manakala, bagi pelaburan sektor perkhidmatan, Negeri Johor telah menerima 
pelaburan sebanyak RM1.643 billion di mana pelaburan asing adalah berjumlah 
RM1.630 billion manakala pelaburan tempatan adalah sebanyak RM12.74 juta.  
 
Berikut adalah pecahan pelaburan perkhidmatan yang di terima mengikut daerah :  
 

1. Johor Bahru  - RM14.42 juta 
2. Kulai   - RM  3.20 juta 
3. Kota Tinggi  - RM  1.68 juta 
4. Kluang  - RM  135,720 
5. Muar   - RM  1.20 juta 
6. Batu Pahat      - RM  4.81 juta 
7. Lain-lain  - RM 1.617 billion 

YB TUAN WONG BOR YANG (SENAI)  
SOALAN  97 (A88)  
 
Apakah status projek jajaran Lebuhraya Utara-Selatan (PLUS) dari Yong Peng Utara 
ke Senai Utara dan jadual pelaksanaan kerja.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Pelaksanaan Cadangan Projek Pembinaan Lorong Tambahan Lebuhraya Utara 
Selatan (PLUS) dari Yong Peng Utara ke Senai Utara telah dibahagi kepada beberapa 
peringkat. Pada masa ini, peruntukan yang  telah  diluluskan adalah bagi jajaran 
Lebuhraya PLUS dari Senai Utara ke Sedenak. 
 
Sebagai memenuhi keperluan garispanduan pelaksanaan projek Kerajaan dan bagi 
mendapatkan kos yang optimum, sesi Makmal Pengurusan Nilai (Value Assessment 
– VA) telah diadakan pada 12 hingga 15 Jun 2023 yang dihadiri oleh pelbagai agensi 
Kerajaan Persekutuan dan Kerajaan Negeri yang berkaitan. 
 
Pada masa ini, pihak PLUS sedang menyediakan dokumen-dokumen berkaitan bagi 
keperluan makmal tersebut seperti siasatan tapak (site investigation – SI), lukisan 
kejuruteraan terperinci (Detail Engineering Design, DED), bil kuantiti terperinci (Detail 
Bill of Quantity – DBQ) dan lain-lain dokumen berkaitan sebelum pelaksanaan Makmal 
Pengurusan Kejuruteraan (Value Engineering – VE) dilaksanakan. Makmal VE 
dijangka akan dilaksanakan pada Oktober 2023 dan akan dikoordinasi dengan Unit 
Pengurusan Nilai, KKR (UPN, KKR). Kerja-kerja pembinaan dijangka akan dimulakan 
pada suku pertama 2024. 

YB TUAN WONG BOR YANG (SENAI)  
SOALAN  98 (A89)  
 
Sila nyatakan prosedur standard pengurusan permohonan anak angkat dan tempoh  
menunggu kelulusan daripada Jabatan Kebajikan Masyarakat? Berapa jumlah 
pemohon yang dalam senarai menunggu di negeri Johor?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
 
MAKLUM BALAS AKAN DIBERIKAN KEPADA YANG BERHORMAT SECARA 
TERUS DARIPADA YB EXCO YANG BERKENAAN.  

YB TUAN WONG BOR YANG (SENAI)  
SOALAN  99 (A90)  
 
Hospital Temenggong Seri Maharaja Tun Ibrahim, Kulai sudah tidak mampu 
menampung jumlah pesakit semakin meningkat kerana hanya berkapasiti 97 katil 
pesakit sahaja, dan menghadapi kekurangan kakitangan perubatan secara kritikal. 
Apakah pelan jangka masa pendek dan panjang untuk mengatasi masalah tersebut?
  
JAWAPAN YB TUAN LING TIAN SOON 
 
Hospital Temenggong Seri Maharaja Tun Ibrahim (HTSMTI), Kulai adalah merupakan 
Hospital Daerah Tanpa Pakar dengan kapasiti sebanyak 93 katil. Walau 
bagaimanapun, dengan inisiatif pelaksanaan Hospital Kluster bersama HSAJB dan 
Hospital Pontian, penyampaian perkhidmatan kepakaran dan mobilisasi anggota 
perubatan dapat dilaksanakan di HTSMTI. Pelan jangka masa pendek, tambahan 
anggota berstatus kontrak dihantar ke HTSMTI serta mobilisasi Pegawai Perubatan 
dari HSAJB, HSIJB dan Hospital Pontian sedang dilaksanakan. 
 
Bagi memastikan isu pengisian jawatan sedia ada diberi perhatian dan tindakan 
berterusan oleh KKM, JKN Johor sentiasa mengemukakan permohonan pengisian 
kekosongan pelbagai jawatan dan gred kepada Bahagian Sumber Manusia (BSM) 
KKM secara berkala. Ini termasuklah pelaporan / reten bulanan bagi urusan 
perjawatan kepada BSM KKM untuk semua skim perkhidmatan. Pelan jangka masa 
panjang adalah dengan mengangkat permohonan perjawatan tambahan ke Bahagian 
Sumber Manusia KKM.  
 
Projek pembinaan bangunan tambahan HTSMTI juga akan diangkat di dalam RMK 
13 bagi menaik taraf HTSMTI seterusnya permohonan perjawatan tambahan selaras 
dengan penambahan beban kerja. 
 
Sehingga 4 September 2023, kedudukan perjawatan tetap secara keseluruhan di 
HTSMTI Kulai adalah seperti berikut : 
 

Jawatan Pengisian Kekosongan 

444 419 25 

 
Manakala, bagi skim Pegawai Perubatan dan Jururawat di HTSMTI Kulai adalah 
seperti berikut : 
 

Pegawai Perubatan Jururawat 

Jawatan Pengisian Kekosongan Jawatan Pengisian Kekosongan 

27 24 3 146 139 7 

Bagi memastikan isu pengisian jawatan sedia ada diberi perhatian dan tindakan 
berterusan oleh Kementerian Kesihatan Malaysia (KKM), JKN Johor sentiasa 
mengemukakan permohonan pengisian kekosongan pelbagai jawatan dan gred 
kepada Bahagian Sumber Manusia (BSM) KKM secara berkala. Ini termasuklah 
pelaporan / reten bulanan bagi urusan perjawatan kepada BSM KKM untuk semua 
skim perkhidmatan. 

YB TUAN WONG BOR YANG (SENAI)  
SOALAN  100 (A91)  
 
Gangguan perkhidmatan fibre optik menyebabkan pelbagai kesulitan kepada 
pengguna internet. Adakah denda akan disaman atau diskaun bil akan diberikan 
kepada pengguna jika berlaku kerosakan infra pembekal perkhidmatan? 
  
JAWAPAN YB CIK NORLIZAH BINTI NOH 
 
Suruhanjaya Komunikasi dan Multimedia Malaysia (MCMC) sentiasa menggesa pihak 
pemberi perkhidmatan komunikasi dan multimedia (syarikat telekomunikasi) untuk 
bertanggungjawab dalam memberi perkhidmatan yang terbaik kepada semua 
pengguna sepanjang masa, seperti apa yang dijanjikan dan termaktub dalam kontrak 
antara kedua-dua belah pihak.  
 
Penyampaian perkhidmatan oleh syarikat telekomunikasi adalah tertakluk kepada 
pematuhan standard dan instrumen kawal selia yang telah ditetapkan melalui Akta 
Komunikasi dan Multimedia 1998 (AKM98) dan peraturan-peraturan subsidiari di 
bawahnya seperti Standard Mandatori Kualiti Perkhidmatan (MSQoS) dan Kod 
Amalan Am Pengguna (GCC).  
 
MCMC mengambil langkah proaktif dalam memastikan keterjaminan mutu 
perkhidmatan internet fiber termasuklah; 
 
a) Memastikan syarikat telekomunikasi menawarkan perkhidmatan yang baik 

semasa pemasangan, kualiti perkhidmatan ketika digunakan, pengurusan aduan 
pengguna yang cepat dan tepat serta penyelesaian secara wajar. 

 
b) Mengadakan sesi libat urus bersama syarikat telekomunikasi dan memastikan 

pematuhan penyelesaian aduan yang dikemukakan oleh pengguna ditangani 
dengan segera serta memperbaiki tahap capaian liputan di kawasan-kawasan 
yang bermasalah.  

c) Menjalankan pengukuran kualiti rangkaian untuk mengesahkan maklumbalas 
yang disalurkan oleh pengguna terhadap lokasi yang dilaporkan serta 
memastikan tindakan sewajarnya telah diambil oleh syarikat telekomunikasi 
seperti kerja-kerja naik taraf, pembaikian kerosakan dan penyelengaraan. 

 
d) Mengeluarkan Notis (Arahan Suruhanjaya) kepada pemberi perkhidmatan yang 

gagal menepati kualiti perkhidmatan standard mandatori seperti yang 
diperuntukkan dibawah seksyen 109, AKM98. 

 
Berdasarkan peruntukan GCC dalam melindungi hak pengguna, sekiranya terdapat 
aduan berkenaan penyampaian perkhidmatan telekomunikasi oleh pengguna, laporan 

perlu disalurkan kepada syarikat telekomunikasi yang berkenaan terlebih dahulu bagi 
mendapatkan penyelesaian yang wajar. Sekiranya pengguna tidak berpuas hati 
terhadap penyelesaian yang ditawarkan oleh syarikat telekomunikasi, pertikaian 
aduan (complaint redressal) boleh dibuat kepada Forum Pengguna Komunikasi dan 
Multimedia (CFM) dan MCMC bagi penelitian semula aduan tersebut. Di peringkat ini, 
MCMC akan membuat siasatan lanjut sekiranya terdapat sebarang pelanggaran 
terhadap standard/peraturan yang telah ditetapkan dan disusuli dengan tindakan 
penguatkuasaan. 
 
Pengguna berhak menamatkan kontrak sekiranya terdapat pelanggaran terma dan 
syarat yang telah dipersetujui oleh syarikat telekomunikasi seperti perubahan 
terhadap harga langganan. Pengguna juga boleh mengemukakan tuntutan pampasan 
terhadap syarikat telekomunikasi sekiranya terdapat ketidakpatuhan penyampaian 
perkhidmatan terhadap sebarang standard/peraturan yang telah ditetapkan. 
Penawaran pampasan ini mungkin dalam bentuk kewangan atau bukan kewangan 
dan boleh juga berbentuk bayaran balik, rebat, penepian, pengaktifan percuma, dan 
lain-lain. Namun begitu, pampasan tidak bertujuan untuk menghukum pemberi 
perkhidmatan atau memperkayakan pengguna secara tidak adil. Seboleh-bolehnya 
pengguna diletakkan pada kedudukan yang sama seperti sebelum pelanggaran. 
 
Pengguna boleh membuat pertikaian aduan bagi sebarang penyampaian 
perkhidmatan yang dirasakan tidak adil atau menyalahi mana-mana peruntukan sedia 
ada kepada MCMC melalui Consumer Redress Portal (aduan.mcmc.gov.my) atau 
talian khidmat pengguna 1-800-188-030. 

YB TUAN WONG BOR YANG (SENAI) 
SOALAN  101 (A92)  
 
Adakah proses pendengaran penyertaan awam dijalankan sebelum Projek 
Menaiktaraf Persimpangan Bertingkat Bandar Putra – Indahpura dilaksanakan? Dan 
apakah tindakan yang telah diambil memandangkan projek ini mendapat banyak 
maklumbalas negatif sejak bermula pada bulan Ogos?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Projek menaiktaraf peredaran trafik dipersimpangan bertingkat Bandar Putra – Bandar 
Indahpura adalah untuk menyelesaikan isu kesesakan lalulintas di mana Majlis 
Perbandaran Kulai (MPKu) telah menerima aduan / desakan daripada Wakil rakyat, 
Ahli-ahli Majlis dan penduduk setempat. Jawatankuasa khas telah ditubuhkan yang 
terdiri daripada MPKu, Ahli Majlis, Jabatan Kerja Raya (JKR), PDRM, Pemaju serta 
perunding-perunding pakar. 
 
Pendengaran awam telah mengambilkira bedasarkan pandangan dan cadangan 
penduduk, Ahli Majlis- Ahlli Majlis, data kemalangan daripada PDRM dan kaedah 
cerapan bancaian trafik. Antara salah satu punca kesesakan yang dikenalpasti 
disebabkan persimpangan lampu isyarat Kawasan perniagaan dan juga 
persimpangan bertingkat.Rekabentuk yang dipersetujui oleh Jawatankuasa khas dan 
Jawatankuasa lalulintas MPKu  telah mengambilkira faktor keselamatan, keselesaan, 
masa menunggu dan penghuraian trafik di persimpangan ‘hotspot’. 
 
Oleh yang demikian, keputusan perubahan trafik melibatkan penutupan lampu isyarat, 
pembinaan pusingan bulatan menggantikan lampu isyarat dan pengurangan fasa 
lampu isyarat menggunakan konsep ‘freeflow’. 
 
Berkenaan komen negatif daripada segelintir penduduk adalah semasa kerja-kerja 
pembinaan dijalankan. Beberapa Tindakan telah diambil dengan menurap semula 
permukaan jalan, penambahan ciri-ciri keselamatan,pencahayaa dan papan tanda 
pemakluman. Sehingga kini, MPKu telah menerima mula menerima respon positif 
kerana peredaran trafik semakin lancar dan pengguna mula membiasakan 
pemanduan daripada sistem lampu isyarat dipinda kepada pusingan bulatan. 

YB TUAN HAJI MOHD YUSLA BIN ISMAIL (SENGGARANG)  
SOALAN  102 (A93)  
 
Apabila pihak kerajaan menetapkan harga siling bagi keluaran ternakan tapi kerajaan 
tidak mengawal harga makanan bagi ternakan berkenaan, ini menyebabkan bebanan 
kepada golongan penternak. Apakah cadangan penambahbaikan jangka pendek dan 
jangka panjang untuk sektor penternakan ini.  
 
JAWAPAN YB DATO’ ZAHARI BIN SARIP 
 
Harga sumber makanan ternakan meningkat adalah kerana peningkatan harga 
sumber berkaitan di pasaran dunia. Kawal harga siling adalah di bawah bidang kuasa 
pihak kerajaan persekutuan. 
 
Kerajaan amat menyedari peningkatan harga  makanan ternakan dan sebagai 
langkah jangka pendek, kerajaan telah menyalurkan subsidi kepada penternak ayam 
berdasarkan kepada pengeluaran yang dihasilkan di ladang. Cadangan bagi memberi 
subsidi kepada pengilang makanan juga sedang dalam pertimbangan. 
 
Kerajaan Negeri menerusi Jabatan Perkhidmatan Veterinar telah menyediakan 
inisiatif bagi membantu penternak-pentenak bagi pembangunan industri ini. 
Antaranya, bantuan baka ternakan, bantuan kawalan penyakit dan kesihatan 
ternakan, bantuan bencana ternakan dan sebagainya.  

YB TUAN HAJI MOHD YUSLA BIN ISMAIL (SENGGARANG)  
SOALAN  103 (A95)  
 
Melalui Belanjawan 2023 Malaysia Madani yang telah diumumkan oleh YAB Perdana 
Menteri untuk mewujudkan wakaf Madani, apakah pihak kerajaan negeri tidak 
bercadang untuk mewujudkan rumah mampu milik mengunakan instrumen wakaf 
kepada golongan B40 sepertimana yang telah dilaksanakan di Pulau Pinang.  
 
JAWAPAN YB DATO’ HAJI MOHD. JAFNI BIN MD. SHUKOR 
 
PKPJ mengambil maklum cadangan YB Senggarang berkaitan pewujudan RMMJ 
menggunakan instrumen wakaf sebagaimana yang telah dilaksanakan di Pulau 
Pinang.  
  
PKPJ akan mengkaji kesesuaian dan kebolehlaksanaan mekanisme tersebut dan 
merujuk Majlis Agama Islam Johor (MAIJ) kerana pengurusan wakaf di bawah bidang 
kuasa MAIJ. 

YB TUAN HAJI MOHD YUSLA BIN ISMAIL (SENGGARANG)  
SOALAN  104 (A96)  
 
Sejauh mana Modal Insan dapat diterapkan serta diperkukuhkan dengan pendidikan 
agama, sahsiah dan ilmu pengetahuan sama ada diperingkat kanak-kanak, remaja 
mahupun institusi kekeluargaan. Apakah program-program yang dilaksanakan bagi 
melahirkan modal insan yang kuat, stabil dan kondunsif.  
 
JAWAPAN YB TUAN HAJI MOHD FARED BIN MOHD KHALID 
 
Disamping menyediakan kurikulum dan kitab baharu bagi Sekolah-sekolah Agama 
Kerajaan Johor (SAKJ) bermula 2018, Kerajaan Johor melalui Bahagian Pendidikan 
Islam Jabatan Agama Islam Negeri Johor (BPI JAINJ), telah menambah baik 
beberapa program yang bersesuaian untuk murid-murid sebagaimana berikut : 
 
1. Program Aktiviti Rutin Merentas Kurikulum (ARMK) disemua SAKJ. 
 Ia bertujuan agar dapat membentuk modal Insan merangkumi program hafalan 
Surah-surah pilihan, pengukuhan solat dan bacaan doa harian yang perlu diamalkan 
sebagai seorang muslim dalam kehidupan harian. Amalan ini dilaksanakan selama 
10-15 minit sebelum masuk darjah dan sebelum pulang. 
 
2. Program Al-Ihya: 
Ia merangkumi pelaksanaan solat fardhu 5 waktu, Hafazan Al-Quran, Bacaan Al-
Quran, Bacaan Kitab-kitab & puasa di bulan Ramadhan. pelaksanaannya dengan 
kerjasama ibu/bapa/penjaga membantu merekodkan dalam buku Al-Ihya terutamanya 
semasa cuti sekolah.pihak guru akan memantau dan membimbing murid hasil 
daripada laporan yang diterima. 
 
3. Program Tilawah & Pemahaman Al-Quran (PTPQ)  
Program ini dilaksanakan bagi murid Darjah 4, 5 & 6 setiap hari dalam pertemuan 
dalam sesi  Pembelajaran iaitu juzuk 1-10 bagi darjah 4, manakala juzuk 11-20 bagi 
darjah 5 dan juzuk 21-30 bagi darjah 6. Laporan PTPQ direkodkan dengan pecahan 
murid membaca lancar, sederhana atau lemah. Bagi murid yang lemah, pihak sekolah 
akan mengadakan latihan dalam kelas-kelas pemulihan. 
 
4. Aktiviti kokurikulum 
Aktiviti kokurikulum adalah aktiviti yang dirancang selain daripada proses pengajaran 
dan pembelajaran di dalam bilik darjah. Kegiatan ini memberikan murid peluang untuk 
menambah, mengukuh dan mengamalkan kemahiran dan nilai-nilai yang dipelajari di 
bilik darjah. 

Kegiatan Kokurikulum adalah pengisian masa lapang dengan aktiviti berfaedah di 
waktu lapang, menambah ilmu kepimpinan, membina kekuatan jatidiri dan akhirnya 
dapat memupuk perpaduan antara murid. 
 
Guru-guru dan ibu bapa perlu memainkan peranan masing-masing dalam 
memastikan anak-anak di sekolah menyertai aktiviti kokurikulum secara sepenuh hati 
agar mereka berjaya mendapat nilai yang ingin diterapkan dalam inisiatif ini. Tanpa 
penerapan nilai-nilai murni dalam jiwa generasi muda hari ini sudah pasti usaha 
pembangunan negara akan terbantut. Hal ini demikian kerana mereka merupakan 
jentera penggerak kemajuan negara pada masa hadapan bak kata cogan kata, 
pemuda harapan bangsa, pemudi tiang negara. 
 
Bahagian Pembangunan Keluarga, Jabatan Agama Islam Negeri Johor telah 
menyusun program secara menyeluruh meliputi semua golongan masyarakat 
termasuk remaja, pasangan berumah tangga dan usia emas. Program disusun 
mengikut modul remaja, sosial dan pasca perkahwinan. Program-program remaja 
melibatkan pelajar sekolah, IPTA/IPTS dan Pusat-Pusat Kemahiran seluruh negeri 
Johor manakala program-program sosial lebih menjurus kepada program-program 
pemulihan komuniti termasuk di Pusat-Pusat Pemulihan. Manakala program pasca 
perkahwinan menjurus kepada program kekeluargaan bagi mengukuh dan 
memantapkan institusi keluarga. Program-program yang dianjurkan bertujuan untuk 
membina jati diri setiap ahli keluarga dalam institusi kekeluargaan. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  105 (A97)  
 
Jawatankuasa Pilihan Perubahan Iklim dan Pengurusan Bencana adalah satu 
langkah proaktif Dewan Negeri Johor dalam isu iklim. Apakah garis masa dan bentuk 
komitmen oleh Kerajaan Negeri Johor dalam perlaksanaan cadangan-cadangan yang 
telah dikemukakan Jawatankuasa Pilihan Perubahan Iklim dan Pengurusan 
Bencana?  
 
JAWAPAN YAB MENTERI BESAR  
 
Untuk makluman Yang Berhormat Puteri Wangsa, Kerajaan Negeri telah bersetuju 
membawa Penyata Jawatankuasa Pilihan Perubahan Iklim dan Pengurusan Bencana 
Negeri Johor Bil 1/2023 yang mengandungi cadangan-cadangan daripada 
Jawatankuasa Pilihan Perubahan Iklim dan Pengurusan Bencana bagi dibentangkan 
oleh Pengerusi Jawatankuasa di Persidangan Dewan Negeri pada 14 September 
2023.  
 
Segala cadangan-cadangan atau syor-syor yang dikemukakan oleh Jawatankuasa 
akan dijawab oleh pihak kerajaan pada hari yang sama.  Kerajaan Negeri juga akan 
mengambil maklum, memperhalusi dan mempertimbangkan segala cadangan 
tersebut mengikut keutamaan dan keperluan. Kerajaan Negeri sentiasa bekerjasama 
dengan Kerajaan Persekutuan bagi memastikan segala perancangan dan peruntukan 
yang diperlukan dapat disalurkan dengan sewajarnya. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  106 (A98)  
 
Apakah langkah dan cadangan susulan oleh Jawatankuasa Pilihan Impak Pengundi 
kepada Dewan Negeri Johor terutamanya dalam persediaan negeri Johor dan 
Suruhanjaya Pilihan Raya (SPR) menguruskan pilihanraya yang akan datang?  
 
JAWAPAN YAB MENTERI BESAR  
 
Jawatankuasa Pilihan Impak Pertambahan Pengundi mengambil serius akan perkara 
ini. Jawatankuasa ini akan mengkaji dan mengemukakan cadangan akan kesan 
penambahan pengundi berdaftar akibat pelaksanaan pengundi 18 tahun dan 
pendaftaran pengundi secara automatik yang akan mengadakan mesyuaratnya dalam 
masa yang terdekat. Segala cadangan akan dikemukakan di dalam Penyata 
Jawatankuasa Pilihan Impak Pertambahan Pengundi yang akan dibentangkan dalam 
Persidangan Dewan Negeri. 
 
Urusan Kajian Semula Persempadanan bahagian-bahagian pilihan raya Persekutuan 
dan Negeri adalah berlandaskan kepada prinsip-prinsip dan tatacara persempadanan 
yang ditetapkan di bawah Jadual Ketiga Belas, Perlembagaan Persekutuan serta 
menurut bidang kuasa Suruhanjaya Pilihan Raya (SPR) yang diperuntukkan di bawah 
Perkara 113, Perlembagaan Persekutuan.  
 
Urusan Kajian Semula Persempadanan terhadap bahagian-bahagian pilihan raya 
sedia ada, hanya boleh dilaksanakan selepas tamat tempoh 8 tahun kecuali 
sekiranya terdapat pindaan undang-undang ke atas komposisi bilangan keanggotaan 
Ahli Dewan Rakyat atau Dewan Undangan Negeri di bawah Perkara 113, 
Perlembagaan Persekutuan Bahagian II Fasal 15, Undang-Undang Tubuh Negeri 
Johor 1895.  
 
Urusan Kajian Semula Persempadanan bagi Negeri-Negeri Tanah Melayu termasuk 
Negeri Johor telah dilaksanakan pada tahun 2018. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  107 (A99)  
 
Adakah Kerajaan Negeri Johor akan merancang inisiatif negeri dan kerjasama dengan 
Kementerian Pendidikan Malaysia untuk mengurangkan masalah kes-kes buli yang 
berlaku dalam kalangan pelajar sekolah di negeri Johor?  
 
JAWAPAN YB CIK NORLIZAH BINTI NOH 
 
Kementerian Pendidikan Malaysia (KPM) melalui Jabatan Pendidikan Negeri Johor 
(JPN Johor) sentiasa memandang serius isu buli yang melibatkan murid sekolah 
bawah KPM. Antara langkah-langkah yang telah dan sedang diambil bagi memastikan 
gejala ini ditangani adalah seperti yang berikut: 
 

• Melancarkan 7 Teras Nadi Keunggulan KPM yang memfokuskan kepada 
pembentukan adab, akhlak, integriti bagi menghalang gejala negatif dalam 
kalangan murid. Menerusi teras dua, KPM akan memberi penekanan kepada 
aspek karamah insaniah melalui pembentukan adab, akhlak dan integriti bagi 
melahirkan anak yang baik lagi cerdik dengan mewujudkan suasana harmoni 
yang dapat menghindari gejala negatif seperti gangguan seksual, buli, 
ekstremisme, gengsterisme dan vandalisme;  
 

• Melancarkan Program Sekolah Selamat untuk semua sekolah di seluruh negara. 
Program ini bertujuan mewujudkan persekitaran sekolah yang selamat agar 
warga sekolah dapat menjalankan aktiviti pengajaran dan pembelajaran (PdP) 
serta kegiatan kokurikulum tanpa gangguan daripada mana-mana pihak, 
termasuk perbuatan gengsterisme, dadah dan buli dalam kalangan murid. 
Antara tindakan yang dilaksanakan dalam program ini adalah menubuhkan 
Jawatankuasa Khas Sekolah Selamat di peringkat jabatan pendidikan negeri 
dan pejabat pendidikan daerah serta bekerjasama dengan agensi kerajaan dan 
bukan kerajaan untuk membantu mempertingkatkan keselamatan di sekolah. 
Pihak sekolah akan membuat penilaian kendiri keselamatan sekolah melalui 
Sistem Penarafan Keselamatan Sekolah untuk menentukan taraf keselamatan 
sekolah;   

 

• Memantau dan mengambil langkah proaktif untuk menangani gejala sosial 
dalam kalangan murid sekolah oleh semua pengetua dan guru besar. KPM telah 
mengeluarkan Surat Pekeliling Ikhtisas Bilangan 6 Tahun 2000: Menangani 
Masalah Keselamatan, Dadah dan Gengster. Antara tindakan yang perlu diambil 
oleh pihak sekolah adalah mengadakan peti aduan di sekolah dan asrama, 
mengukuhkan Jawatankuasa Disiplin Sekolah dan Asrama serta mengambil 
tindakan dan menghukum murid yang melakukan perbuatan buli di sekolah atau 
asrama. Jawatankuasa anti buli telah diwujudkan di setiap JPN melalui 

Jawatankuasa Menangani Gejala Disiplin Negeri. KPM juga menerima cadangan 
daripada Jawatankuasa Khas Bagi Meneliti dan Menambah Baik Prosedur 
Pengendalian Kes Gangguan Seksual dan Buli di Institusi Pendidikan untuk 
menghasilkan buku panduan pengurusan gangguan seksual dan buli di sekolah. 
Jawatankuasa ini telah meneliti dan menyediakan draf serta penulisan bagi 
tujuan tersebut; 

 

• Mengeratkan hubungan antara guru dan murid melalui pelaksanaan Amalan 
Guru Penyayang di sekolah. Program ini bertujuan untuk menerapkan budaya 
penyayang dalam kalangan warga sekolah, meningkatkan hubungan murid dan 
guru serta mengeratkan hubungan sesama murid. Usaha ini dapat 
mengurangkan risiko berlakunya gejala sosial di sekolah; 

 

• Mengadakan kerjasama erat dengan pihak Polis Diraja Malaysia melalui 
Pegawai Perhubungan Sekolah (PPS). Setiap sekolah menengah dan sekolah 
rendah mempunyai seorang PPS yang sentiasa mendampingi dan bekerjasama 
dengan pihak sekolah, termasuklah mengadakan program untuk mencegah 
buli;  

 

• Menyediakan saluran pelaporan bagi membolehkan pihak sekolah melaporkan 
kes buli kepada KPM. Pada masa kini KPM telah menyediakan portal aduan buli 
yang membolehkan warga sekolah termasuk murid dan ibu bapa serta orang 
awam membuat aduan terus kepada pihak Kementerian dan maklumat yang 
diterima akan dilindungi.  

 

• Terdapat empat saluran utama Portal Aduan Buli iaitu melalui Sistem 
Pengurusan Aduan Awam (SISPAA) KPM, e-mel, talian telefon dan aplikasi 
WhatsApp. Portal ini boleh dilayari melalui https://www.moe.gov.my/aduanbuli; 
dan menyediakan khidmat kaunseling kepada murid-murid yang didapati 
cenderung untuk melakukan perbuatan salah laku terhadap murid lain. 

 
JPN Johor sentiasa komited untuk meningkatkan lagi kesedaran murid bagi 
mencegah gejala buli di sekolah. JPN Johor juga amat menghargai peranan 
Persatuan Ibu Bapa dan Guru (PIBG), pertubuhan bukan kerajaan (NGO) dan 
komuniti setempat yang sentiasa bekerjasama dengan pihak sekolah bagi menangani 
gejala buli dalam kalangan murid di sekolah. 

Bagi  peringkat Jabatan Pendidikan Negeri Johor beberapa inisiatif telah diambil 
seperti berikut : 
 

• Buku Panduan Menangani Buli Sekolah-Sekolah Negeri Johor dan telah 
diedarkan kepada semua sekolah sebagai panduan dalam melaksanakan 
program pencegahan dan pemulihan kepada pembuli dan mangsa buli. 

 

• Saringan Pengesanan Tingkah Laku Buli diperluaskan kepada seluruh sekolah 
dalam negeri Johor bagi langkah dan tindakan awal dalam mengenalpasti murid 
yang berkecenderungan bertingkah laku buli untuk diberikan intervensi yang 
bersesuaian secara berfasa dan berkala. 

 

• Jabatan Pendidikan Negeri Johor dengan kerjasama Kementerian Pendidikan 
Malaysia telah merancang dan melaksanakan Pertandingan Anti Buli Peringkat 
Negeri dan Kebangsaan bagi merekayasa pengetahuan murid dalam kesedaran 
buli secara tahunan. 

 

• Jabatan Pendidikan Negeri Johor dan Kementerian Pendidikan Malaysia telah 
menyediakan saluran SISPAA AduBuli yang membolehkan masyarakat 
membuat aduan secara terus kepada KPM untuk diambil tindakan segera oleh 
pegawai di peringkat KPM, JPN, PPD dan sekolah dengan mematuhi Surat 
Pekeliling Ikhtisas Bil.8 Tahun 2010 : Garis Panduan Mencegah Dan Menangani 
Perbuatan Buli Dalam Kalangan Murid Di Sekolah. Kesegeraan dalam 
menyelesaikan Aduan Buli adalah dalam tempoh 7 hari bekerja selaras dengan 
Surat Pekeliling Ikhtisas Bilangan 7 Tahun 2011 : Pelaksanaan Standard 
Operating Procedure (SOP) 1.3.7 Pelaporan Dan Tindakan Menangani Isu 
Disiplin Murid. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  108 (A100)  
 
Jumlah penduduk yang meningkat menuntut pengurusan trafik dan mobiliti 
masyarakat yang lebih baik. Apakah pelan jangka panjang oleh kerajaan negeri untuk 
mengurangkan kesesakan jalan melalui sistem pengangkutan bas awam yang lebih 
baik di Taman Mount Austin?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Taman Mount Austin boleh dikategorikan sebagai antara taman yang berdaya huni di 
kawasan Johor Bahru. Akibat proses pembadaran yang berlaku di sekitar kawasan ini 
menjadikan taman ini sebagai tumpuan untuk didiami dan berlaku peningkatan jumlah 
penduduk. Hal ini kebiasaannya akan menyebabkan beberapa isu timbul seperti 
kesesakkan dan masalah trafik.  
 
Untuk makluman, buat masa ini terdapat perkhidmatan Bus On Demand (BOD) yang 
dikendalikan oleh Syarikat Handal Indah iaitu Kumpool di kawasan Taman Mount 
Austin. Perkhidmatan BOD atau Kumpool di kawasan ini adalah tempahan 
perkhidmatan bas melalui aplikasi yang dijalankan tanpa jadual dan laluan yang tetap 
serta beroperasi di dalam zon yang telah diluluskan. Ia menggunakan kenderaan 
bersaiz kecil seperti bas mini, coaster atau van dan bertindak sebagai perantara 
antara rumah kediaman dengan stesen pengangkutan awam. Perkhidmatan Kumpool 
di Mount Austin ini juga merupakan perkhidmatan sokongan kepada perkhidmatan 
bas henti – henti Bas Muafakat Johor dan MyBas. 
 
Umum juga mengetahui Negeri Johor sedang dalam perancangan pembangunan 
Iskandar Rapid Transit (IRT) yang dijangka siap pada 2025. Kawasan Mount Austin 
juga tidak terkecuali dalam menerima manfaat dari projek ini apabial terdapat satu 
laluan terus IRT dari Setia Indah melalui Mount Austin dan terus ke Bandaraya Johor 
Bahru. Pembinaan stesen IRT berdekatan pusat beli belah Toppen juga akan 
disokong oleh bas perantara dan perkhidmatan system BOD di kawasan Taman Daya, 
setia Indah serta Mount Austin. 
 
Oleh itu, dapat dilihat mobiliti masyarakat di kawasan Mount Austin akan mengalami 
sedikit perubahan positif apabila beberapa projek pengangkutan awam di Johor siap 
kelak dan melakar satu profil baharu kepada masyarakat dengan penyambungan 
yang menyeluruh dan seimbang. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  109 (A101)  
 
Apakah perancangan kerajaan negeri dalam mengintegrasikan teknologi dalam 
pengurusan infrastruktur, seperti penggunaan sensor untuk mengesan masalah 
longkang tersumbat atau kerosakan lampu jalan?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Dalam era globalisasi masa kini, teknologi sememangnya memainkan peranan yang 
sangat penting dalam kehidupan seharian. Usaha proaktif  telah dilaksanakan oleh 
kerajaan dengan merangka strategi yang berkesan bagi membawa perubahan 
dinamik dalam pengurusan infrastruktur. 
 
Seiring dengan Program Pembangunan Negeri Pintar 2030, banyak teknologi telah 
diaplikasikan oleh PBT-PBT bertaraf Bandaraya dan perbandaran utama, seperti 
Smart Bin, Aplikasi Pemantauan Kerja dan penggunaan CCTV bagi pemantauan 
longkang tersumbat serta sistem saliran tertutup. Terkini, pemasangan sistem Smart 
Traffic Light sedang giat dipasang dan diperluas, yang dapat membantu bagi 
kelancaran aliran trafik serta memudahkan pengesanan kerosakan lampu isyarat. 
 
Bagi lain-lain PBT bertaraf perbandaran dan daerah juga tidak ketinggalan dalam 
mengintegrasikan teknologi dalam pengurusan. Sebagai contoh, beberapa PBT telah 
memulakan inisiatif penggunaan sistem lampu pintar di dalam projek menaiktaraf 
lampu jalan. 
 
Penggunaan lampu cekap tenaga LED yang diintergrasikan di dalam satu sistem 
kawalan pintar yang dapat memberikan manafaat dan kelebihan berikut: 
 

(i)   Kawalan lampu dapat diakses dengan menggunakan pelbagai cara melalui 
aplikasi telefon pintar, perisian dalam komputer atau melalui peranti mudah 
alih yang dapat menggunakan pelayar internet. 

 
(ii)   Kawalan dan pemantauan lampu secara individu atau berkelompok/fasa 

dapat menjimatkan tenaga pekerja dan masa penyelenggaraan. 
 
(iii)   Laporan pemantauan kerosakan lampu dapat diakses dengan cepat melalui 

kawalan pintar terus ke telefon, email, mesej teks dan aplikasi khusus. 
 
(iv)   Kawalan penggunaan tahap keamatan cahaya setiap lampu boleh 

diprogram bagi penjimatan tenaga atau mengikut kesesuaian masa.  

Pelan Strategik Pendigitalan Sektor Awam (PSPSA) menjajarkan penerimagunaan 
kemunculan teknologi baharu (emerging technologies) seiring dengan transformasi 
digital sektor awam yang akan menyumbang kepada ekonomi digital menerusi 
adaptasi/eksploitasi kemunculan teknologi baharu dan mengutamakan keperluan 
untuk memberikan perkhidmatan terbaik kepada rakyat. 

YB CIK AMIRA AISYA BINTI ABD. AZIZ (PUTERI WANGSA)  
SOALAN  110 (A102)  
 
Nyatakan pelan tindakan bagi menangani ancaman krisis El Nino yang telah 
diramalkan oleh Jabatan Meteorologi Malaysia pada hujung tahun ini termasuklah 
pengurusan paras simpanan air Loji Rawatan Air (LRA) Johor dan strategi catuan air.
  
JAWAPAN YB TUAN RAVEN KUMAR A/L KRISHNASAMY 
 
Untuk makluman Yang Berhormat, pada tahun 2023, kebanyakan model ramalan iklim 
menjangkakan El Nino dijangka berterusan sepanjang musim sejuk Hemisfera Utara 
dengan kebarangkalian lebih daripada 95% sekitar Disember 2023 hingga Februari 
2024. Jabatan Meteorologi Malaysia (MET Malaysia) sentiasa memantau status El 
Nino dan mengemas kini maklumat dari semasa ke semasa. 
 
MET Malaysia bertanggungjawab dalam memantau cuaca panas di Malaysia dan 
mengeluarkan Laporan Kemarau pada setiap bulan bagi memantau situasi kemarau 
berdasarkan indeks kemarau yang telah dipersetujui di dalam Peraturan Tetap 
Pengendalian Bencana Kemarau di bawah Agensi Pengurusan Bencana Negara 
(NADMA). Laporan ini dikeluarkan setiap bulan dan turut dipaparkan di laman 
sesawang Jabatan. Selain itu, MET Malaysia juga memantau status gelombang haba 
Negara dan maklumat tersebut boleh diakses di laman sesawang Jabatan. 
 
MET Malaysia turut memantau risiko kebakaran hutan atau tumbuhan dan 
membekalkan maklumat tersebut kepada agensi yang terlibat dalam pengurusan 
kebakaran melalui Fire Danger Rating System (FDRS). Produk-produk sistem ini 
diguna pakai sebagai panduan untuk menjangka kelakuan atau sifat api kebakaran 
sesuatu titik panas dan mengelakkan berlakunya kebakaran terbuka secara meluas 
yang mengakibatkan jerebu.  
 
Untuk makluman Ahli Yang Berhormat juga, MET Malaysia bersedia untuk 
melaksanakan operasi pembenihan awan (OPA) dengan kerjasama NADMA dan 
Tentera Udara Diraja Malaysia (TUDM) sekiranya keadaan berjerebu dengan tahap 
bacaan indeks pencemar udara (IPU) melebihi 200 dalam tempoh melebihi 24 jam 
dan tertakluk kepada keadaan atmosfera yang sesuai bagi memastikan kejayaan 
OPA. Pelaksanaan OPA adalah untuk meningkatkan paras air di empangan untuk 
kegunaan domestik, penjanaan kuasa elektrik serta pertanian dan mengurangkan 
kawasan jerebu akibat cuaca panas dan kering. 
 
Selain itu, MET Malaysia juga akan mengeluarkan pemakluman ramalan lima (5) hari 
pergerakan jerebu tempatan dan rentas sempadan setiap hari kepada Jabatan Alam 
Sekitar (JAS) dan agensi-agensi yang berkaitan. 

Perubahan cuaca panas melampau ini juga telah memberi kesan secara langsung 
kepada perbekalan air bersih dan beberapa langkah telah dikenalpasti bagi 
persediaan menghadapi keadaan cuaca melampau ini. Oleh itu, Kerajaan Negeri 
Johor melalui pihak Ranhill SAJ telah mengambil beberapa langkah proaktif dengan 
melaksanakan beberapa inisiatif sepertimana berikut : 
 
Mengaktifkan bilik Gerakan War Room yang berpusat di jabatan Command Centre 
Ranhill SAJ pada 1 Jun 2023 bagi memantau secara bersepadu perkembangan 
fenomena El Nino di negeri Johor dan menyediakan Pelaporan Harian Berkala 
Pengeluaran semasa LRA dengan memberi tumpuan di kawasan yang di jangka 
terkesan El-Nino kepada Bilik Gerakan War Room SPAN Ibu Pejabat yang mana 
segala maklumat serta data harian berkenaannya dapat diakses oleh orang awam 
melalui portal War Room SPAN tersebut. 
 
Ranhill SAJ juga memberi tumpuan yang khusus dengan memantau paras-paras 
semasa sumber air mentah seperti di sungai dan empangan yang terlibat sebagai 
sumber air mentah utama serta bersiap siaga dengan pelan tindakan holistik jika paras 
tadahan air mentah berada dalam zon kritikal. 
 
Menyediakan pelan tindakan efektif seperti bersedia untuk mengaktifkan bekalan air 
secara berjadual (BAB) bagi memanjangkan tempoh penggunaan sumber air mentah 
sedia ada yang terhad.Ranhill SAJ bekerjasama rapat bersama pihak kerajaan seperti 
Badan Kawalselia Air Negeri Johor (BAKAJ) dan Suruhanjaya Perkhidmatan Air 
Negara (SPAN) untuk mengenalpasti sumber air mentah alternatif yang berpotensi 
untuk digunakan jika berada pada zon kritikal. 

YB PUAN GAN PECK CHENG (PENGGARAM)  
SOALAN  111 (A103)  
 
Apakah peratusan prestasi kerja-kerja Safwa Global sebagai sebuah syarikat konsesi 
kerajaan tempatan dan apakah langkah penyelesaian yang boleh diambil bagi 
mempertingkat kecekapan dan kualiti kerja di peringkat PBT?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Prestasi pihak konsesi Safwa Global Venture dapat dinilai berdasarkan perbelanjaan 
peruntukan tahunan pada Jadual 1. Peruntukan bagi pengurusan dan 
penyelenggaraan jalan Pihak Berkuasa Tempatan (PBT) yang diselenggara oleh 
pihak konsesi Safwa Global Venture (M) Sdn Bhd (SGV) adalah daripada peruntukan 
MARRIS pada setiap tahun. Peruntukan tersebut diagihkan kepada peruntukan kerja 
berkala pavemen (turapan jalan), kerja berkala bukan pavemen (pembaikan 
longkang,pembaikan cerun) dan kerja rutin (tampalan jalan dan pencucian perabot 
jalan) . Pengagihan peruntukan ke setiap daerah adalah melalui jumlah aduan yang 
diterima daripada pihak PBT daripada penilaian yang telah dibuat mengikut 
keutamaan tahap kerosakan jalan, longkang, cerun dan lain-lain. Selain itu, yang 
paling utama bagi pengagihan peruntukan adalah berdasarkan jumlah panjang jalan 
setiap PBT di dalam daerah tersebut. Secara keseluruhannya prestasi pihak konsesi 
dalam menyelesaikan aduan di tapak adalah berada dalam keadaan yang baik.  
 
Bagi penilaian keseluruhan prestasi syarikat konsesi, pihak kerajaan telah 
menetapkan beberapa penetapan penunjuk prestasi utama (KPI) yang meliputi 
beberapa kriteria iaitu pengurusan kewangan, pentadbiran kontrak, kualiti kerja, 
pengurusan aduan, pemantauan dan lain-lain nilai tambah yang perlu dicapai oleh 
setiap syarikat konsesi pada setiap tahun. Prestasi syarikat konsesi melalui 
pencapaian KPI tersebut akan dinilai oleh Kerajaan Negeri sebelum keputusan bagi 
penyambungan kontrak dibuat. 
 
Bagi mempertingkat kecekapan dan kualiti kerja di peringkat PBT, mesyuarat 
pemantauan akan diadakan bersama konsesi dan Project Management Consultant 
secara berkala, perbincangan dari masa ke semasa dan sentiasa memberi teguran 
setiap kerja yang dijalankan oleh pihak konsesi sekiranya terdapat masalah termasuk 
lawatan pemeriksaan tapak secara mengejut dan berjadual bagi memantau kerja-
kerja yang dilaksanakanoleh konsesi. Ini bertujuan bagi memastikan kerja-kerja 
penyelenggaraan jalan dilaksanakan dengan lebih cekap dan berkesan. 

YB PUAN GAN PECK CHENG (PENGGARAM)  
SOALAN  112 (A104)  
 
Berapa banyakkah pengusaha-pengusaha bot-bot pelancongan yang berdaftar di 
negeri Johor dan apakah langkah-langkah ke depan yang diambil oleh kerajaan 
supaya insiden bot pelancong terbalik yang berlaku di negeri Perak tidak berlaku di 
negeri Johor?  
 
JAWAPAN YB TUAN RAVEN KUMAR A/L KRISHNASAMY 
 
 
Untuk makluman Yang Berhormat, Jabatan Laut Malaysia bertanggungjawab dalam 
melesenkan bot yang membawa penumpang, kargo, tunda dan lain lain berkaitan 
yang kurang daripada 500GT dan ini adalah selaras dengan undang-undang yang 
termaktub dalam Merchant Shipping Ordinance 1952 dan Boat Rules 1953. Senarai 
pengeluaran lesen di negeri Johor bagi bot-bot berlesen kepada individu dan korporat 
mengikut kategori seperti berikut : 
 
a) Penumpang (P) 
b) Karge (K) 
c) Tunda (T) 
d) Lain-lain (X) 
 
Bagi pengusaha bot lesen yang masih dalam tempoh sah laku diperairan negeri Johor 
adalah 602 unit. Sebagaimana Yang Berhormat maklum, di daerah Mersing adalah 
tempat tumpuan pelancong untuk melancong di pulau-pulau yang berhampiran. 
Daerah Mersing merupakan salah sebuah daerah tumpuan yang menyumbang besar 
kepada bot lesen penumpang dan jumlah bot lesen yang sah laku di Mersing adalah 
221 unit. 
 
Sehubungan dengan itu, sebagai langkah-langkah keselamatan bagi mengelakkan 
insiden yang tidak diingini berlaku seperti kes yang berlaku di Teluk Batik, Lumut, 
Perak, Jabatan Laut Malaysia Wilayah Selatan telah sering melaksanakan 
melaksanakan langkah-langkah awal seperti: 
 
1..1 Pemeriksaan fizikal bot secara berkala bagi memastikan bot-bot lessen 
 
1..2 mematuhi keperluan keselamatan yang disyaratkan oleh Jabatan Laut Malaysia 

seperti jaket keselamatan yang mencukupi, boya keselamatan dan lain-lain yang 
berkaitan. 

 
Jabatan Laut Malaysia Wilayah Selatan turut mengadakan kempen kesedaran kepada 
komuniti bot lesen dan nakhoda bot lesen yang bertujuan memberi pendedahan 

kepada mereka supaya mementingkan keselamatan terutamanya yang melibatkan 
nyawa serta berhati-hati ketika mengendalikan bot-bot lesen. 
 
Jabatan Laut Malaysia Wilayah Selatan juga telah menetapkan dalam syarat lesen 
bot, nakhoda dikehendaki bebas alkohol dan arak untuk memastikan nakhoda 
tersebut dapat mengendalikan bot tersebut dengan baik dan selamat 
 
Jabatan Laut Malaysia Wilayah Selatan turut menjalankan engagement stakeholder 
seperti Jabatan Perikanan, APMM dan agensi kerajaan yang lain bagi memastikan 
kerjasama dan hubungan baik dapat dijalankan serta memberi pendedahan peranan 
dan tanggungjawab Jabatan Laut berkenaan bot-bot lesen terutamanya yang 
melibatkan penumpang dan tindakan­tindakan yang boleh dilakukan melalui undang 
-undang yang terpakai. 
 
Selain daripada itu, keperluan mandatori perlindungan insuran bagi semua kapal yang 
berada di dalam perairan Malaysia dan Zon Ekslusif Ekonomi Malaysia yang mana 
telah mula berkuatkuasa semenjak 1hb Mac 2014 melalui Akta Perkapalan Saudagar 
(Pindaan dan Perluasan) 2011 dan ini termasuk kategori bot -bot lesen yang 
menjalankan operasi diperairan Malaysia. lmplikasi perundangan sekiranya gagal 
mematuhi perkara yang di atas adalah seperti berikut: 
 
Seksyen 361 (3), OPS 1952 menyatakan kegagalan pemilik bot atau nakhoda 
mendapatkan perlindungan insuran atau jaminan kewangan ketika beroperasi akan 
mengakibatkan di denda tidak kurang dari RM 200,000.00 dan tidak lebih RM 
500,000.00. 
 
Seksyen 361 (6), OPS 1952 menyatakan jika nakhoda gaga/mengemukakan 
perlindungan insuran atau jaminan kewangan ketika beroperasi akan mengakibatkan 
di denda tidak kurang dari RM 20,000.00 dan tidak lebih RM 100,000.00. 
 
Orang awam boleh mendapatkan maklumat statistik bot-bot lesen yang masih aktif 
dalam paparan laman sesawang Jabatan Laut Malaysia (www.marine.gov.my.) 
 
Kerajaan Negeri melalui Pihak Tourism Johor juga mengambil maklum mengenai 
insiden yang berlaku di Negeri Perak baru-baru ini. Pihak Tourism Johor 
walaubagaimanapun telah melaksanakan pelbagai inisiatif awal bagi mengelakkan 
kemalangan berlaku di lokasi pelancongan air di Negeri Johor melalui beberapa 
langkah berikut:  
 

• Bekerjasama dengan Pelbagai Agensi Kerajaan (Jabatan Laut, Taman Laut, 
Perbadanan Taman Negara Johor, Pejabat Daerah dan Majlis-majlis Daerah) 
serta Persatuan Pengusaha Bot-Bot Pelancongan bagi memberikan 
pendedahan Piawaian Prosedur Operasi Bot-bot Pelancongan.  

• Melaksanakan pelbagai kursus berkaitan keselamatan aktiviti pelancongan, 
antaranya dengan kerjasama Persatuan Pelancongan Mersing, Tourism Johor 
telah mengadakan Kursus Pemanduan Bot Pelancongan dan Aktiviti-aktiviti 
Pulau dan Pantai (Island Hopping, Scuba Diving, Snorkelling dan lain-lain lagi) 
 

• Mengalakkan pihak-pihak berkuasa tempatan mewujudkan sistem pendaftaran 
pelancongan khas, dipantau melalui sistem atas talian seperti Mersing Tourism 
Operation System (MeTOS). Sistem pendaftaran ini memberikan data dan 
maklumat pelancong yang lebih tepat dan berkesan, bagi membantu proses 
perancangan dan pengurusan destinasi-destinasi pelancongan di Negeri Johor.  

YB PUAN GAN PECK CHENG (PENGGARAM)  
SOALAN  113 (A106)  
 
Berapa banyakkah taska dan pusat jagaan yang berdaftar di negeri Johor dan adakah 
kerajaan berhasrat untuk menjalankan proses pemutihan serta membantu taska dan 
pusat jagaan ini di dalam menyempurnakan pendaftaran?   
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Sehingga 5 September 2023 statistik Pusat Jagaan yang berdaftar dengan Jabatan 
Kebajikan Masyarakat Negeri Johor adalah sebanyak 239 buah. Pecahan kategori 
Pusat Jagaan yang berdaftar adalah seperti berikut : 
 
Pusat Jagaan Kanak-kanak   : 143 buah 
Pusat Jagaan Warga Emas   :  66 buah 
Pusat Jagaan Orang Kurang Upaya :  25 buah 
Pusat Jagaan Pelbagai    :    5 buah 
 
Manakala, TASKA berdaftar dengan Jabatan Kebajikan Masyarakat Negeri Johor 
sehingga 5 September 2023 adalah sebanyak 235 buah.  Pecahan kategori TASKA 
berdaftar adalah seperti berikut: 
 
TASKA Institusi    :  215 buah 
TASKA Komuniti   :      1 buah 
TASKA di Tempat Kerja  :    16 buah 
TASKA Di Rumah   :      3 buah 
 
Kerajaan Negeri melalui Jabatan Kebajikan Masyarakat (JKM) Negeri Johor sentiasa 
mengambil berat mengenai pendaftaran Taman Asuhan Kanak-kanak (TASKA) dan 
Pusat Jagaan di Negeri Johor. Bagi memastikan setiap TASKA dan Pusat Jagaan ini 
berdaftar, pihak jabatan mengambil tindakan dan langkah seperti berikut:  
 

1. Menjalankan Tindakan Penguatkuasaan terhadap TASKA dan Pusat Jagaan 
yang tidak berdaftar yang dilakukan oleh Pejabat Kebajikan Masyarakat 
Daerah berdasarkan peruntukan Akta Taman Asuhan Kanak-kanak 1984(Akta 
308) dan Akta Pusat Jagaan 1993 (Akta 506). 

 
2. Mengadakan Mesyuarat Inter Agensi di Peringkat Daerah yang di urusetiakan 

oleh Pejabat Kebajikan Masyarakat Daerah bagi mengenalpasti permasalahan 
dan isu serta penyelarasan yang berkaitan pendaftaran TASKA dan Pusat 
Jagaan. Mesyuarat ini dihadiri oleh Agensi Teknikal yang terlibat secara 
lansung dalam proses pendaftaran TASKA dan Pusat Jagaan iaitu Pihak 

Berkuasa Tempatan (PBT), Jabatan Bomba dan Penyelamat dan juga Jabatan 
Kesihatan. 

 
3. Mengadakan Program Jerayawara dan Advokasi  seperti Kempen Jom Daftar 

TASKA dan Pusat Jagaan bagi memberi pengetahuan dan pendedahan 
kepada pemilik TASKA dan Pusat Jagaan Tidak Berdaftar tentang kepentingan 
untuk mendaftar TASKA dan Pusat Jagaan mereka. 

 
Kerajaan Johor melalui Jabatan Kebajikan Masyarakat Negeri Johor sentiasa 
membantu pihak Pengusaha TASKA dan Pengendali Pusat Jagaan dalam 
mendaftarkan Taska dan Pusat Jagaan bagi memastikan setiap operasi TASKA dan 
Pusat Jagaan mematuhi Akta dan Peraturan yang ditetapkan.  

YB PUAN GAN PECK CHENG (PENGGARAM)  
SOALAN  114 (A107)  
 
Apakah langkah kerajaan di dalam mengurangkan kesesakan lalu lintas serta 
mengatasi isu banjir kilat di beberapa lokasi jalan FT005 Jalan Tanjung Labuh, 
bermula dari Banang Jaya hingga ke Persimpangan Taman Kemajuan?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan sentiasa prihatin dalam memastikan keadaan jalan raya selamat kepada 
pengguna, di dalam mengatasi masalah kesesakan lalu lintas di Batu Pahat 
terutamanya di Jalan Tanjung Labuh iaitu Menggantikan Laluan Baru Jalan Kampung 
Rahmat Merentasi Estet, Batu Pahat, Johor yang sebelum ini telah ditamatkan kontrak 
dan ditender semula dan status semasa adalah di dalam penilaian tender. 
             
Selain itu, terdapat juga beberapa pembangunan yang sedang giat dilaksanakan 
bermula daripada Taman Bandar sehingga ke Taman Banang Jaya oleh beberapa 
pemaju dan Jabatan Kerja Raya (JKR) telah mensyaratkan kerja-kerja naiktaraf jalan 
kepada empat lorong dua hala di sepanjang jajaran ini dan akan dilaksanakan seiring 
dengan pembangunan di kawasan tersebut.  
 
Pihak Jabatan Kerja Raya (JKR) juga telah mengenalpasti punca banjir kilat yang 
sering berlaku di beberapa lokasi di laluan FT5 Jalan Tanjung Labuh iaitu di hadapan 
Taman Banang Jaya, di hadapan kuari JKR dan di hadapan Taman Bandar. 
 
Terdapat tiga buah crossing culvert di lokasi yang kerap berlaku banjir kilat ini iaitu 
berdekatan Kuari JKR (Crossing Culvert 1) dan di hadapan Projek Pembangunan 
Bangunan Persatuan Pendidikan Akhlak Che Eng Kor (Crossing Culvert 2) dan juga 
bersebelahan perhentian bas Taman Bandar (Crossing Culvert 3). 
 
Pihak JKR telah menjalankan kerja-kerja pembersihan menyeluruh di crossing culvert 
1 bermula pada awal 2023 dan juga telah membina saliran baru ke saliran Monsun 
JPS pada bulan Julai 2023. Didapati bahawa masalah banjir kilat di lokasi ini telah 
berjaya diatasi.  
 
Manakala kerja-kerja pembersihan di crossing culvert 2 telah dilaksanakan oleh 
syarikat konsesi pada bulan Mac yang lalu dan kekerapan kejadian banjir kilat di lokasi 
ini juga didapati telah berkurang. Bagi crossing culvert 3, kerja-kerja pembinaan sump 
baru sedang dilaksanakan dan kerja-kerja pembersihan masih dilaksanakan yang 
dijangka siap pada bulan Oktober. Di lokasi ini juga, JKR telah mensyaratkan kepada 
pemaju pembangunan yang terhampir untuk melaksanakan kerja-kerja menaiktaraf 
longkang tepi jalan (mengubah aliran sedia ada ke saliran Monsun terdekat iaitu di 
hadapan stesen minyak Caltex).  

Rajah B89 : Aliran air di kawasan dimaksudkan 

YB TUAN AZNAN BIN TAMIN (TANJUNG SURAT)  
SOALAN  115 (A108)  
 
Nyatakan usaha-usaha kerajaan untuk menarik pelaburan daripada syarikat 
pengeluaran kereta elektrik (EV) dunia iaitu TESLA untuk melabur di Johor sekaligus 
membuka peluang pekerjaan yang banyak kepada anak muda.  
 
JAWAPAN YB TUAN LEE TING HAN 
 
Yang Berhormat Datuk Speaker, Kerajaan Negeri akan menyokong segala usaha dan 
dasar yang disediakan oleh Kerajaan Persekutuan dalam menarik pelaburan daripada 
Syarikat pengeluaran kereta elektrik (EV) dunia. Johor bersedia menjadi lokasi 
rangkaian Supercharger Tesla kerana ekosistem kondusif dan polisi kerajaan yang 
menekankan peralihan kepada teknologi hijau, memberikan keyakinan kepada 
syarikat kenderaan elektrik itu untuk melabur.  
 
Bagi menggalakkan peralihan kepada EV serta meningkatkan bilangan EV, pelbagai 
insentif telah diperkenalkan kerajaan di antaranya menawarkan pengecualian cukai 
jalan sehingga 100 peratus sebagai tambahan kepada pelepasan cukai pendapatan 
individu sehingga RM2,500 ke atas kos pembelian, pemasangan, penyewaan, sewa 
beli serta yuran langganan untuk kemudahan pengecasan EV. 
 
Insentif cukai khas juga disediakan bagi menggalakkan dan menarik syarikat untuk 
pembangunan komponen-komponen kritikal EV seperti Sistem Pengurusan Bateri 
(BMS); Pek Bateri; Kecerdasan Buatan; Infrastruktur Mengecas; dan Teknologi 
pertukaran bateri berasaskan teknologi modular (swapping technology). 
 
Bagi merealisasikan aspirasi kerajaan, pelbagai dasar dan polisi telah diperkenalkan 
bagi memacu industri EV, termasuk inisiatif dan sasaran di bawah Pelan 
Pembangunan Mobiliti Rendah Karbon 2021-2030 oleh Kementerian Alam Sekitar 
dan Air, yang menyasarkan 15 peratus daripada jumlah keseluruhan industri (TIV) 
adalah xEV menjelang 2030 dan 10,000 unit stesen pengecasan akan dibangunkan 
menjelang 2025 dan Dasar Tenaga Negara (DTN) 2022-2040 turut menyasarkan 
penggunaan kenderaan elektrik sebanyak 38 peratus menjelang 2040. 
 
Menurut Lembaga Pembangunan Pelaburan Malaysia (MIDA), Malaysia adalah 
destinasi pilihan pelabur sebagai hab bagi industri EV untuk pasaran Asia Tenggara 
memandangkan kesediaan infrastruktur, teknologi, bakat dan sokongan kerajaan 
serta industri sokongan yang mantap seperti elektrikal dan elektronik (E&E) dan 
pengeluar komponen dalam rangkaian pembuatan bateri EV. 
 
Negara boleh memanfaatkan kepakaran syarikat-syarikat dalam negara yang 
menghasilkan komponen – komponen E&E dalam pembangunan sel dan pek bateri 

EV memandangkan rantaian ekosistem E&E dalam negara cukup komprehensif dan 
kukuh, terutamanya bagi aktiviti pembuatan front-end dan back-end semikonduktor. 
 
Industri E&E Malaysia juga mampu menyokong pembuatan dan pemasangan EV dan 
Kenderaan Autonomi (AV) di negara ini melalui ekosistem yang sedia ada yang 
merangkumi aspek penyelidikan dan pembangunan (R&D) bagi pembuatan 
komponen penting, seperti sensor dan transceiver. 
 
Malaysia turut agresif dalam menarik pelaburan-pelaburan strategik khususnya dalam 
ekosistem segmen Kenderaan Next-Generation (NxGV), kenderaan elektrik dan 
autonomi serta komponen-komponen kritikal seperti enjin, trenkuasa, Light and Radio 
Detection and Ranging (LIDAR dan RADAR), Advanced Driver Assistance System 
(ADAS), bateri EV dan sistem pengurusan bateri EV. 
 
Inisiatif-inisiatif ini selari dengan dasar dan strategi di bawah teras Aspirasi Pelaburan 
Nasional (NIA) dan sejajar dengan Dasar Industri 4.0 Nasional (Industry4WRD) dan 
agenda Tadbir Urus, Sosial dan Alam Sekitar (ESG). 

YB TUAN AZNAN BIN TAMIN (TANJUNG SURAT)  
SOALAN  116 (A109)  
 
Apakah usaha kerajaan untuk menyemak semula silibus pelajaran sekolah rendah 
memandangkan wujud banyak rungutan mengenai isu silibus aras tinggi yang bukan 
sahaja membebankan murid, malah menyukarkan guru-guru.   
 
JAWAPAN YB CIK NORLIZAH BINTI NOH 
 
Kementerian Pendidikan Malaysia (KPM) sentiasa berusaha untuk memastikan 
pendidikan murid diberi keutamaan dengan melaksanakan kurikulum yang relevan 
dengan keperluan pembelajaran murid mengikut usia.  
 
Dalam proses semakan kurikulum, KPM telah melaksanakan kajian perbandingan 
kurikulum persekolahan di negara ini dengan negara lain seperti Singapura, Australia, 
Jepun, United Kingdom dan Finland. Dapatan menunjukkan bahawa kurikulum 
persekolahan di Malaysia setanding dengan kurikulum negara lain. 
 
Bagi memastikan kurikulum sentiasa releven, KPM terbuka mendengar pandangan 
pelbagai pihak dan komited untuk melaksanakan penambahbaikan pelaksanaan 
kurikulum. Penambahbaikan ini bertujuan untuk merapatkan jurang dalam 
pelaksanaan kurikulum dan seterusnya meningkatkan kemenjadian murid. Antara 
langkah yang dilaksanakan bagi merapatkan kesenjangan pelaksanaan kurikulum 
ialah pemugaran kurikulum semasa sekolah rendah, pemugaran pendidikan digital, 
memperkasakan latihan guru dan melihat semula kesesuaian peruntukan waktu bagi 
mata pelajaran.  
 
KPM yakin usaha yang dilakukan ini dapat memastikan setiap murid  menerima 
pendidikan yang terbaik dan berkualiti. 

YB TUAN AZNAN BIN TAMIN (TANJUNG SURAT)  
SOALAN  117 (A111)  
 
Susulan tindakan kerajaan negeri membekukan urusan pemilikan tanah-tanah kosong 
di kawasan Pengerang akibat pembagunan projek RAPID Pengerang, bilakah 
kerajaan negeri berhasrat untuk membuka kembali permohonan tersebut 
memandangkan timbul isu pemilikan tanah kerana ramai penduduk kampung yang 
masih tergantung status permohonannya.  
 
JAWAPAN YAB MENTERI BESAR  
 
  
Untuk makluman Yang Berhormat Tanjung Surat, Mesyuarat EXCO pada 18 
Disember 2014 telah bersetuju supaya permohonan tanah-tanah kerajaan di Mukim 
Pengerang dan Pantai Timur dibekukan. 
 
Pembekuan permohonan tanah-tanah kerajaan adalah di kawasan pembangunan 
Petronas Refinery and Petrochemicals Integrated Development (RAPID) di Mukim 
Pengerang, Pengerang Integrated Petroleum Complex (PIPC) di Mukim Pengerang, 
dan Mukim Pantai Timur. 
 
Majlis juga bersetuju tanah-tanah kerajaan yang terdapat di kawasan pembangunan 
PIPC akan dikurniakan kepada Perbadanan Setiausaha Kerajaan Johor (SSI) dan 
tiada lagi kurniaan diberikan kepada mana-mana syarikat atau individu. 
 
Walau bagaimanapun, pembekuan permohonan tanah-tanah kerajaan ini tidak 
melibatkan Mukim Tanjung Surat. Sehubungan itu, permohonan tanah kerajaan di 
Mukim Tanjung Surat diproses mengikut prosedur sedia ada. 

YB TUAN AZNAN BIN TAMIN (TANJUNG SURAT)  
SOALAN  118 (A112)  
 
Menyatakan status terkini Jalan Persekutuan FT92 dari persimpangan Kg. Bukit 
Gelugor ke Kg. Pengerang, sama ada telah diserahkan kepada JKR Daerah Kota 
Tinggi?  Apakah jalan penyelesaian yang dirangka oleh Kerajaan Negeri berhubung 
isu selia senggara di jalan tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, projek ini telah bermula pada 18 Mac 2014 dan 
disiapkan oleh pihak Kontraktor Utama iaitu NZ Bina Sdn. Bhd. dalam tempoh 
berdenda dan selaras dengan syarat-syarat kontrak, pihak JKR telah mengeluarkan 
notis untuk melantik pihak ketiga kepada pihak kontraktor utama berikutan kegagalan 
berkali-kali untuk membaiki kecacatan tersebut. Pihak JKR telah melantik pihak ketiga 
iaitu Kusinero Impian Sdn. Bhd. bagi membaiki kecacatan berkenaan dengan 
menggunakan peruntukan daripada rampasan bon pelaksanaan. Setelah pembinaan 
siap dilaksanakan sepenuhnya, Perakuan Siap Kerja telah dikeluarkan pada 31 
Disember 2020. 
 
Bagi menyelesaikan proses penyerahan jalan tersebut kepada pihak KKR, terdapat 
beberapa NCP yang masih belum ditutup dan Pasukan Projek PIPC telah 
memperolehi peruntukan sebanyak RM4.2 juta untuk kerja-kerja pembaikan dengan 
tujuan penutupan NCP.  
 
Pasukan Projek PIPC dan pihak JKR (D) Kota Tinggi telah bekerjasama 
melaksanakan kerja-kerja pembaikan melalui sebutharga dan dijangka siap pada 
November 2023 dan dirancang untuk diserahkan bagi tujuan Program 
Penyenggaraan Rutin & Berkala Jalan Persekutuan adalah setelah semua kerja-kerja 
pembaikan NCP siap. 
 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

166 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB TUAN AZNAN BIN TAMIN (TANJUNG SURAT)  
SOALAN  119 (A113)  
 
Selari pengumuman YAB Perdana Menteri bahawa (KKDW) boleh membawa masuk 
Projek Pembangunan infra ke kawasan FELDA, apakah kaedah agihan peruntukan 
kepada FELDA-FELDA untuk menyelenggara longkang, parit dan kejadian tanah 
runtuh di kawasan FELDA khususnya di Tanjung Surat.  
 
JAWAPAN YB DATO’ ZAHARI BIN SARIP 
 
 
Untuk makluman Yang Berhormat, ibu pejabat Kementerian Kemajuan Desa dan 
Wilayah kini dalam peringkat perbincangan dengan pihak FELDA berhubung 
kerjasama yang akan dilaksanakan bagi membantu para peneroka FELDA dan 
masyarakat luar bandar secara amnya. Sebanyak 2 siri pertemuan di antara 
pengurusan tertinggi Kementerian Kemajuan Desa dan Wilayah dan FELDA telah 
diadakan dan hasil perbincangan tersebut akan dimuktamadkan sewaktu mesyuarat 
peringkat tertinggi yang akan di pengerusikan oleh YAB Timbalan Perdana Menteri 
dan Menteri Kemajuan Desa Dan Wilayah kelak.  
 
Sementara itu, sekiranya terdapat keperluan untuk menyelenggara longkang, parit 
dan kejadian tanah runtuh di kawasan FELDA khususnya di Tanjung Surat, pihak yang 
berhormat bolehlah mengemukakan permohonan tersebut kepada unit Perancang 
Ekonomi Johor supaya dimasukkan ke dalam senarai keutamaan negeri untuk 
pertimbangan selanjutnya oleh pihak kementerian ekonomi. 

YB PUAN GAN PECK CHENG (PENGGARAM)  
SOALAN  120 (A114)  
 
Berapakah jumlah rumah yang telah berjaya diserahkan kepada pemohon di bawah 
program RMMJ dan berapa kekosongan yang terdapat di sekitar Batu Pahat berikutan 
kegagalan pemohon memenuhi syarat dan kriteria seperti isu perbankan dan lain-lain?
  
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat, sepanjang tahun 2020 sehingga 2023 sebanyak 
16 projek Rumah Mampu Milik Johor (merangkumi RMMJ A, RMMJ B, dan RMMJ C) 
dan KKS telah berjaya ditawarkan di daerah Batu Pahat. Bagi projek RMMJ Jenis A, 
terdapat 2 projek yang melibatkan 34 unit dan daripadanya 32 unit telah pun berada 
dalam status pemilikan. Hanya terdapat 2 baki unit yang masih dalam status sijil 
penawaran iaitu sedang dalam tempoh menunggu keputusan pembiayaan pinjaman 
bank. 
  
Bagi projek RMMJ Jenis B, 5 projek telah ditawarkan berjumlah sebanyak 340 unit. 
Hasil semakan mendapati bahawa 268 unit rumah telah pun berjaya berada dalam 
status pemilikan dan masih mempunyai 4 unit dalam status sijil penawaran bagi projek 
RMMJ Jenis B di Taman Bukit Perdana. 
  
Bagi projek RMMJ Jenis C pula, sebanyak 7 projek telah dijalankan yang melibatkan 
sejumlah 431 unit rumah dengan jumlah pemilikan sebanyak 406 unit dan 25 unit telah 
pun berada dalam status sijil penawaran.  
  
Akhirnya bagi projek Kedai Kos Sederhana pula, terdapat 2 projek telah dijalankan di 
daerah Batu Pahat. Sebanyak 64 unit kedai telah ditawarkan dan hanya berbaki 3 unit 
masih lagi kosong iaitu di Taman Rengit Mewah.  

YB TUAN LIEW CHIN TONG (PERLING)  
SOALAN  121 (A115)  
 
Nyatakan perancangan pihak Jabatan Pengairan dan Saliran untuk kerja-kerja 
pembersihan dan pendalaman sungai di kawasan DUN Perling, terutamanya bagi 
mengatasi masalah banjir.  
 
JAWAPAN YB TUAN RAVEN KUMAR A/L KRISHNASAMY 
 
Dalam mengatasi masalah banjir yang berlaku terutamanya di sekitar Daerah Johor 
Bahru, Jabatan Pengairan Dan Saliran Negeri Johor telah melaksanakan pelbagai 
program bagi mengurangkan impak banjir. 
 
Berikut disenaraikan projek-projek yang telah dan akan dilaksanakan seperti mana di 
dalam Jadual 1, Jadual 2 dan Jadual 3 bagi mengurangkan risiko banjir di bawah DUN 
Perling: 
 
Jadual 1: Projek yang telah dijalankan 

Bil. Tajuk Projek Kos 
Projek 
(RM) 

Sumber 
Peruntukan 

Kg 
Terlibat 

Tarikh 
Mula 

Tarikh 
Siap 

1. Kerja-Kerja 
Penyelenggara
an Parit Pinjam 
Dan Kerja 
Berkaitan Di 
Kawasan 
Tampoi, Johor 
Bahru, Johor 
 

109,991 Negeri Kg Pasir 
& Kg Sri 
Serdang 

15/3/23 31/11/23 

2. Kerja-Kerja 
Penyelenggara
an Kawasan 
Rizab Sungai, 
Mukim Pulai, 
Johor Bahru, 
Johor 

82,350 Negeri Pelbagai 15/4/23 14/11/23 

3. Kerja-Kerja 
Penggalian 
Borrow Pit 
Kampung 
Pasir, Mukim 

124,150 Persekutuan Kg Pasir 16/8/23 14/10/23 

Pulai, Johor 
Bahru, Johor 
 

(A) Jumlah (RM) 316,491  

 
 
Jadual 2: Projek yang akan dijalankan 

Bil. Tajuk Projek Kos Projek 
(RM) 

Sumber 
Peruntukan 

Kg 
Terlibat 

Tarikh 
Mula 

Tarikh 
Siap 

1. Kerja-Kerja 
Penggalian 
Online Storage 
Dan Kerja 
Berkaitan Di Kg 
Sri Jaya, Mukim 
Pulai, Johor 
Bahru, Johor 
 

100,000 Persekutuan Kg Sri 
Jaya 

Peringkat Penilaian 
Sebut Harga 

2. Kerja-Kerja 
Penggalian 
Online Storage 
Dan Kerja 
Berkaitan Di PPR 
Kempas Permai, 
Mukim Pulai, 
Johor Bahru, 
Johor 
 

100,000 Persekutuan Kempas 
Permas 

Peringkat Penilaian 
Sebut Harga 

(A) Jumlah (RM) 200,000  

 
 
Jadual 3: Tender yang akan dilaksanakan 

Bil. Tajuk Projek Kos Projek 
(RM) 

Sumber 
Peruntukan 

Kg 
Terlibat 

Tarikh 
Mula 

Tarikh 
Siap 

1. Projek Saliran 
Mesra Alam Di Kg 
Pasir, Mukim 
Pulai, Johor 
Bahru, Johor 
 

5,000,000 Negeri Kg Pasir Dijangka iklan pada 
September 2023 

2. Projek Saliran 
Mesra Alam Di 
Apartment Lily & 
Jasmine, Mukim 
Pulai, Johor 
Bahru, Johor 

2,000,000 Negeri Apartme
nt Lily & 
Jasmine 

Penilaian Tender 

(A) Jumlah (RM) 7,000.000  

YB TUAN LIEW CHIN TONG (PERLING)  
SOALAN  122 (A116)  
 
Nyatakan usaha kerajaan negeri untuk menyediakan perkhidmatan kutipan dan 
pengurusan sisa pepejal di Kampung Orang Asli Sungai Temon dan Kampung Orang 
Asli Bakar Batu.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kawasan Kampung Orang Asli Sungai Temon dan Kampung Orang Asli Bakar Batu 
merupakan kawasan di bawah perkhidmatan pentadbiran dan tanggungjawab JAKOA 
dan Pejabat Daerah. Kawasan ini tidak termasuk di dalam perkhidmatan konsesi  
serahan kerja pengurusan sisa pepejal dan pembersihan awam kepada SWCorp 
kerana kawasan ini di luar kawasan MBJB dan  tidak dikenakan bayaran cukai harta. 
 
Walaupun kawasan ini dibawah tanggungjawab Kerajaan Negeri dan JAKOA, tetapi 
pihak MBJB telah mengambil tanggungjawab dengan memberi bantuan perkhidmatan 
secara Corporate Social Responsibility (CSR) menggunakan khidmat kakitangan 
MBJB dan penggunaan asset dan jentera sendiri untuk mengangkut sampah sejak 
Oktober 2022 bagi membantu dalam urusan dengan menempatkan tong roro 
berkapasiti 5 tan di kawasan tersebut dengan frekuensi pelupusan sisa pepejal di 
kawasan berkenaan yang dilaksanakan secara berkala sebanyak dua kali seminggu. 

YB TUAN LIEW CHIN TONG (PERLING)  
SOALAN  123 (A120)  
 
Nyatakan pendekataan kerajaan negeri untuk menarik pelabur domestik dan asing 
yang boleh mencipta peluang pekerjaan berkemahiran dan berproduktiviti tinggi untuk 
rakyat Johor.  
 
JAWAPAN YB TUAN LEE TING HAN 
 
Yang Berhormat Datuk Speaker, pelbagai perancangan telah dirancang oleh Kerajaan 
Negeri bagi memastikan pelaburan domestik dan asing yang boleh mencipta peluang 
pekerjaan berkemahiran dan berproduktiviti tinggi untuk rakyat Johor. Penubuhan 
Invest Johor sebagai sebuah agensi pusat sehenti (One Stop Centre), berperanan 
membantu pelabur yang ingin melabur dan membawa masuk pelaburan luar dan 
dalam negara ke Negeri Johor dan ianya memastikan segala keperluan yang 
diperlukan oleh bakal pelabur dapat dipenuhi dengan kerjasama agensi kerajaan 
Negeri dan juga Kerajaan Persekutuan. 
 
Kerajaan Negeri juga akan terus mengadakan Misi Galakan ke luar negara melalui 
Invest Johor dimana Kerajaan Negeri akan mengaturkan sesi lawatan kerja ke luar 
negara bagi Kerajaan Negeri untuk terus mempromosikan Negeri Johor sebagai 
destinasi pelaburan pilihan pelabur di rantau asia. Selain itu, Kerajaan Negeri akan 
sentiasa menghantar delegasi perdagangan bagi menarik pelaburan dari luar negara 
samada dengan cara bekerjasama dengan Kementerian Perdagangan Antarabangsa 
dan Industri (MITI) melalui agensinya iaitu MIDA (Lembaga Pembangunan Pelaburan 
Malaysia) mahupun Misi Galakan Pelaburan Kerajaan Negeri sendiri. Delegasi ini 
bertujuan untuk menyalur serta menyampaikan maklumat kepada pelabur asing 
mengenai potensi pelaburan di Negeri Johor sama ada melalui seminar pelaburan, 
mesyuarat dan juga business matching serta mempromosikan Negeri Johor sebagai 
destinasi pelaburan yang unggul di rantau ini. 
 
Invest Johor akan terus melaksanakan program Friendly Johor - Sesi Libaturus urus 
bersama pelabur bagi menyantuni pelabur baharu dan juga pelabur yang sedia ada. 
Matlamat program Friendly Johor ini adalah ianya merupakan sesi libaturus antara 
Kerajaan Negeri dengan pihak pelabur. Program ini bagi mendapatkan gambaran 
sebenar industri-industri yang ada di bagi setiap daerah dan juga mendengar taklimat 
dari pihak berkenaan mengenai sebarang kekangan dan juga perancangan kawasan-
kawasan industri serta memperolehi respon yang terus dari pengilang dan pemain 
industri yang sedia ada mengenai permasalahan yang mereka hadapi.  
  
Bagi membincangkan hal-hal yang berkaitan dengan pelaburan di dalam satu platform 
Kerajaan Negeri, Jawatankuasa Pelaburan Johor (JIC) ditubuhkan bagi 
menyelaraskan segala kemasukan pelaburan yang masuk ke Negeri Johor dan 



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

173 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

jawatankuasa ini dipengerusikan oleh YAB Menteri Besar Johor. Ianya terdiri dari 2 
mesyuarat jawatankuasa kecil iaitu Jawatankuasa Promosi Pelaburan (IPC) yang 
melibatkan Pra Pelaburan dan Pasca Pelaburan serta Jawatankuasa Acara 
Perniagaan Johor (JBEC).  
  
Dalam JIC (IPC), Kerajaan Negeri juga akan lebih fokus dalam menjalankan promosi 
bagi menarik pelaburan dengan memberi penekanan kepada sektor-sektor berpotensi 
tinggi yang boleh menyumbang kepada kesejahteraan ekonomi Bangsa Johor. Ianya 
juga dapat melaraskan polisi dan dasar-dasar kerajaan mengenai pelaburan, supaya 
diterima pakai dan diambil tindakan sewajarnya selain pemantauan secara berkala 
industri-industri yang sedia ada 
  
Bagi JIC (JBEC), JIC melihat Business Events ini merupakan cabang baru ekonomi 
dan mendapat faedah limpahan ekonomi penganjurannya di Negeri Johor. Johor 
Convention Exhibition Bureau (JCEB) berfungsi sebagai pembida yang mewakili 
Kerajaan Negeri bagi sesuatu acara yang berpotensi untuk dilaksanakan di Negeri 
Johor seterusnya menjadi penyelaras bagi acara tersebut berlangsung. 

YB CIK LIOW CAI TUNG (JOHOR JAYA)  
SOALAN  124 (A121)  
 
Berapakah bilangan pendaftaran e-Kasih mengikut pecahan DUN.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Sehingga 4 September 2023, statistik Ketua Isi Rumah (KIR) eKasih Miskin dan Miskin 
Tegar mengikut pecahan DUN di Negeri Johor adalah seperti di bawah :  

    

STATISTIK KIR eKASIH MENGIKUT PECAHAN PARLIMEN DAN DUN   
NEGERI JOHOR SEHINGGA 4 SEPTEMBER 2023 

    

Parlimen/DUN Miskin Tegar Miskin Jumlah 

Ayer Hitam 100 340 440 

Semarang 42 189 231 

Yong Peng 58 151 209 

Bakri 145 376 521 

Bentayan 35 89 124 

Bukit Naning 51 107 158 
Simpang 
Jeram 59 180 239 

Batu Pahat 183 500 683 

Penggaram 41 129 170 

Rengit 75 197 272 

Senggarang 67 174 241 
Iskandar 
Puteri 107 301 408 

Kota Iskandar 62 180 242 

Skudai 45 121 166 

Johor Bahru 131 332 463 

Larkin 88 210 298 

Stulang 43 122 165 

Kluang 30 142 172 

Mahkota 18 85 103 

Mengkibol 12 57 69 

Kota Tinggi 336 689 1,025 

Johor Lama 64 178 242 

Sedili 272 511 783 

Kulai 315 754 1,069 

Bukit Batu 115 277 392 

Bukit Permai 69 195 264 

Senai 131 282 413 

Labis 120 257 377 

Bekok 51 107 158 

Tenang 69 150 219 

Ledang 236 695 931 

Gambir 59 222 281 

Serom 70 220 290 

Tangkak 107 253 360 

Mersing 223 853 1,076 

Endau 174 652 826 

Tenggaroh 49 201 250 

Muar 197 413 610 

Maharani 89 181 270 

Sungai Balang 108 232 340 

Pagoh 169 536 705 

Bukit Kepong 83 284 367 

Bukit Pasir 86 252 338 

Parit Sulong 157 454 611 

Semerah 84 257 341 

Sri Medan 73 197 270 

Pasir Gudang 161 447 608 

Johor Jaya 35 81 116 

Permas 126 366 492 

Pengerang 138 414 552 

Penawar 55 165 220 

Tanjong Surat 83 249 332 

Pontian 214 574 788 

Benut 109 296 405 

Pulai Sebatang 105 278 383 

Pulai 121 236 357 

Kempas 49 115 164 

Perling 72 121 193 

Segamat 170 375 545 

Buloh Kasap 107 222 329 

Jementah 63 153 216 

Sekijang 153 266 419 

Kemelah 87 153 240 

Pemanis 66 113 179 

Sembrong 18 78 96 

Kahang 12 38 50 

Paloh 6 40 46 
Simpang 
Renggam 44 137 181 

Layang-layang 15 49 64 

Machap 29 88 117 

Sri Gading 83 264 347 

Parit Raja 42 130 172 

Parit Yaani 41 134 175 

Tanjung Piai 155 460 615 

Kukup 95 270 365 

Pekan Nanas 60 190 250 

Tebrau 139 314 453 

Puteri Wangsa 88 187 275 

Tiram 51 127 178 

Tenggara 132 348 480 

Panti 95 262 357 

Pasir Raja 37 86 123 

Jumlah 3,977 10,555 14,532 

YB CIK LIOW CAI TUNG (JOHOR JAYA)  
SOALAN  125 (A122)  
 
Apakah rancangan jangka panjang kerajaan negeri untuk membantu golongan Warga 
Emas memandangkan kita akan mencapai Negara Menua pada tahun 2030.   
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Malaysia dijangka menjadi negara tua pada tahun 2030 apabila penduduk negara ini 
merangkumi warganegara yang berusia lebih 60 tahun dalam pola 15.3 peratus 
daripada jumlah penduduk negara. Menerusi Kenyataan Media bagi Penerbitan 
Anggaran Penduduk Semasa, Malaysia 2022 oleh Jabatan Perangkaan Malaysia, 
Jabatan Perdana Menteri dilaporkan bahawa peratusan penduduk berumur 65 tahun 
dan lebih (umur tua) meningkat daripada 7.0 peratus kepada 7.3 peratus bagi tempoh 
yang sama dan berdasarkan definisi United Nations, Malaysia telah menjadi negara 
menua. 
 
Kerjaan negeri melalui Jabatan Kebajikan Masyarakat telah menyediakan pelbagai 
kemudahan yang disediakan bagi golongan warga emas di bawah kelolaan dibawah 
Jabatan Kebajikan Masyarakat (JKM). Antara kemudahan yang disediakan 
termasuklah bantuan kewangan iaitu Bantuan Warga Emas (BWE), dimana 
sejumlah RM500.00 sebulan seorang sebagai saraan hidup diberikan kepada warga 
emas yang memerlukan bantuan supaya terus tinggal dalam komuniti. 
 
Selain daripada bantuan kewangan, JKM turut menyediakan kemudahan seperti 
Pusat Aktiviti Warga Emas (PAWE). Pusat Aktiviti Warga Emas (PAWE) ialah tempat 
bagi warga emas menjalankan aktiviti harian dalam komuniti. Ia merupakan satu  
perkhidmatan bercorak pendampingan sosial (reaching out) dan pembangunan 
(developmental) kepada warga emas melibatkan kerjasama strategik antara KPWKM 
dengan agensi kerajaan yang lain serta pertubuhan bukan kerajaan (NGO). Sehingga 
Ogos 2023, terdapat 16 buah Pusat Aktiviti Warga Emas yang telah berjaya 
ditubuhkan di negeri Johor dengan bilangan ahli berdaftar sebanyak 3959 orang 
warga emas. Berikut merupakan senarai PAWE yang terdapat di negeri Johor 
mengikut Parlimen dan DUN  

BIL NAMA PAWE DAERAH PARLIMEN 
BILANGAN AHLI 
BERDAFTAR 
 

1 PAWE KLUANG KLUANG KLUANG 665 

2 PAWE PARIT KEROMA MUAR MUAR 359 

3 PAWE JOHOR BAHRU JOHOR BAHRU JOHOR BAHRU 116 

4 PAWE PASIR GUDANG JOHOR BAHRU 
PASIR GUDAN
G 

305 

5 PAWE BUKIT PASIR MUAR MUAR PAGOH 427 

6 PAWE KOTA TINGGI KOTA TINGGI KOTA TINGGI 94 

7 PAWE BANDAR SEGAMAT SEGAMAT SEGAMAT 220 

8 PAWE TANGKAK TANGKAK LEDANG 226 

9. PAWE TENGGAROH 01 MERSING MERSING 261 

10 PAWE KAWANKU MERSING MERSING 143 

11 PAWE PERMAI KULAI KULAI 212 

12 PAWE GEMILANG PONTIAN PONTIAN 348 

13 PAWE BANDAR PENAWAR KOTA TINGGI PENGERANG 288 

14 PAWE LABIS SEGAMAT LABIS 73 

15. PAWE SERI SULONG BATU PAHAT PARIT SULONG 72 

16. PAWE BANDAR TENGGARA KOTA TINGGI TENGGARA 150 

JUMLAH KESELURUHAN AHLI BERDAFTAR  3959 

YB CIK LIOW CAI TUNG (JOHOR JAYA)  
SOALAN  126 (A123)  
 
Nyatakan statistik kes penderaan kanak-kanak, pengabaian kanak-kanak, 
pembuangan bayi, dan keganasan rumah tangga pada tahun 2020, 2021, 2022 dan 
2023.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 

 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

180 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB CIK LIOW CAI TUNG (JOHOR JAYA)  
SOALAN  127 (A124)  
 
Nyatakan kadar permohonan dan kelulusan bagi permohonan JKM mengikut setiap 
kategori pada tahun 2019, 2020, 2021, 2022 dan 2023.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
 
Kerajaan negeri Johor melalui Jabatan Kebajikan Masyarakat (JKM) negeri Johor 
prihatin dalam menyalurkan bantuan yang bersesuaian kepada masyarakat yang 
memerlukan bantuan. Namun kelulusan bantuan adalah tertakluk kepada syarat 
kelayakan asas iaitu Warganegara dan bermastautin di Malaysia, pendapatan isi 
rumah tidak melebihi Pandapatan Garis Kemiskinan (PGK) Makanan 2019 atau PGK 
Per Kapita. Berdasarkan kepada laporan statistik yang dikeluarkan oleh JKM sehingga 
Ogos 2023 terdapat seramai 54,044 orang penerima bantuan telah mendapat manfaat 
daripada 8 (lapan) skim bantuan kewangan bulanan yang disediakan oleh JKM. 
Manakala jumlah penerima bantuan JKM di kawasan Johor Jaya sehingga Ogos 2023 
adalah seramai 1181 orang. Manakala statistik penerima bantuan mengikut skim pada 
tahun 2019 hingga Ogos 2023 adalah seperti berikut :- 
 
 
 
* Statistik penerima bantuan Dis 2019, Dis 2020, Dis 2021, Dis 2022 dan Ogos 2023. 

TAHUN BIL JENIS BANTUAN BIL KES JUMLAH (RM)

1 BANTUAN WARGA EMAS 13,745                                57,710,350.00                   

2 BANTUAN KANAK-KANAK 5,760                                   17,713,050.00                   

3 ELAUN PEKERJA ORANG KURANG UPAYA 11,845                                55,949,750.00                   

4 BANTUAN AM 5,368                                   13,245,400.00                   

5 BANTUAN OKU TIDAK BEKERJA 8,873                                   25,979,100.00                   

6 BANTUAN PESAKIT KRONIK / OKU TERLANTAR 3,024                                   13,104,445.20                   

7 BANTUAN ANAK PELIHARA 28                                        107,772.00                         

8 BANTUAN LATIHAN APERANTIS 32                                        70,200.00                           

48,675                                183,880,067.20                 

TAHUN BIL JENIS BANTUAN BIL KES JUMLAH (RM)

1 BANTUAN WARGA EMAS 13,847                                57,511,773.00                   

2 BANTUAN KANAK-KANAK 5,719                                   17,596,800.00                   

3 ELAUN PEKERJA ORANG KURANG UPAYA 12,035                                57,025,566.00                   

4 BANTUAN AM 5,579                                   12,983,848.40                   

5 BANTUAN OKU TIDAK BEKERJA 9,693                                   27,910,549.00                   

6 BANTUAN PESAKIT KRONIK / OKU TERLANTAR 2,963                                   12,622,635.00                   

7 BANTUAN ANAK PELIHARA 36                                        10,000.00                           

8 BANTUAN LATIHAN APERANTIS 42                                        8,400.00                             

49,914                                185,669,571.40                 

TAHUN BIL JENIS BANTUAN BIL KES JUMLAH (RM)

1 BANTUAN WARGA EMAS 14,260                                85,560,000.00                   

2 BANTUAN KANAK-KANAK 6,159                                   31,204,800.00                   

3 ELAUN PEKERJA ORANG KURANG UPAYA 12,469                                67,332,600.00                   

4 BANTUAN AM 6,401                                   23,043,600.00                   

5 BANTUAN OKU TIDAK BEKERJA 10,512                                37,843,200.00                   

6 BANTUAN PESAKIT KRONIK / OKU TERLANTAR 2,901                                   17,502,000.00                   

7 BANTUAN ANAK PELIHARA 37                                        153,000.00                         

8 BANTUAN LATIHAN APERANTIS 21                                        40,000.00                           

52,760                                262,679,200.00                 

TAHUN BIL JENIS BANTUAN BIL KES JUMLAH (RM)

1 BANTUAN WARGA EMAS 14,968                                87,338,257.00                   

2 BANTUAN KANAK-KANAK 6,139                                   31,192,697.00                   

3 ELAUN PEKERJA ORANG KURANG UPAYA 12,641                                67,836,987.00                   

4 BANTUAN AM 6,313                                   22,745,827.00                   

5 BANTUAN OKU TIDAK BEKERJA 11,297                                39,212,718.00                   

6 BANTUAN PESAKIT KRONIK / OKU TERLANTAR 2,829                                   17,013,940.00                   

7 BANTUAN ANAK PELIHARA 32                                        152,250.00                         

8 BANTUAN LATIHAN APERANTIS 4                                          37,800.00                           

54,223                                265,530,476.00                 

TAHUN BIL JENIS BANTUAN BIL KES JUMLAH (RM)

1 BANTUAN WARGA EMAS 15,396                                60,454,647.00                   

2 BANTUAN KANAK-KANAK 5,638                                   20,126,877.00                   

3 ELAUN PEKERJA ORANG KURANG UPAYA 12,415                                43,642,290.00                   

4 BANTUAN AM 6,112                                   14,839,578.25                   

5 BANTUAN OKU TIDAK BEKERJA 11,901                                27,757,764.24                   

6 BANTUAN PESAKIT KRONIK / OKU TERLANTAR 2,534                                   10,989,556.75                   

7 BANTUAN ANAK PELIHARA 42                                        104,750.00                         

8 BANTUAN LATIHAN APERANTIS 6                                          9,400.00                             

54,044                                177,924,863.24                 JUMLAH KESELURUHAN

2019

2020

2021

2022

2023 (OGOS)

JUMLAH KESELURUHAN

.

JUMLAH KESELURUHAN

JUMLAH KESELURUHAN

YB CIK LIOW CAI TUNG (JOHOR JAYA)  
SOALAN  128 (A126)  
 
Nyatakan statistik kemasukan pelancong mengikut setiap laluan pintu masuk dan 
negara bagi tahun 2022 dan 2023.  
 
JAWAPAN YB TUAN RAVEN KUMAR A/L KRISHNASAMY 
 
Berdasarkan data yang diperolehi dari Jabatan Imigresen Negeri Johor, jumlah 
kemasukkan pelancong / pelawat antarabangsa melalui pintu-pintu masuk di negeri 
Johor bagi tahun 2022 adalah seramai 8,536,482 orang manakala sehingga Julai 
2023, sebanyak 1,495,797 orang telah direkodkan. Data tahun 2022 juga 
menunjukkan 87.5 % pelawat adalah daripada Singapura (6,916,586 orang), diikuti 
8% pelawat daripada Indonesia (677,062 orang) dan baki sebanyak 4.5% adalah 
daripada China (150,107 orang), Filipina (168,578 orang), India (107,332 orang), 
Jepun (33,036 orang), Korea Selatan (27,783 orang), Vietnam (71,420 orang), 
Thailand (36,126 orang), Negara Eropah (102,568 orang), Australia (30,209 orang), 
Brunei (2,576 orang) dan lain-lain Negara (213,099 orang). 

YB TUAN CHIONG SEN SERN (BUKIT BATU)  
SOALAN  129 (A127)  
 
Apakah perancangan Kerajaan Negeri Johor supaya sistem pengairan dapat 
diselenggara sepenuhnya bagi mengelakkan banjir dan kes denggi di DUN Bukit 
Batu?  
 
JAWAPAN YB TUAN RAVEN KUMAR A/L KRISHNASAMY 
 
Setiap tahun pihak Jabatan Pengairan Dan Saliran Negeri Johor akan melaksanakan 
kerja-kerja penyelenggaraan sungai secara berkala dan berperingkat terutamanya 
dilokasi hotspot banjir yang telah dikenalpasti. Kerja-kerja penyelanggaran ini 
melibatkan skop pembuangan bendasing atau halangan yang boleh menyekat 
kelancaran laluan air sungai. Ini seterusnya boleh mengurangkan risiko berlakunya 
kejadian banjir dan mengelakkan kes denggi di DUN Bukit Batu. 
 
Kekerapan pelaksanaan kerja-kerja penyelenggaran sungai di DUN Bukit Batu ini juga 
tertakluk kepada agihan peruntukan yang telah diluluskan pada tahun semasa. 
 
Berikut merupakan tiga belas (13) senarai kerja-kerja penyelenggaraan sungai yang 
telah dan akan dilaksanakan di DUN Bukit Batu 
 
 

Bil Tajuk Kerja Status 

1. Kerja-kerja menggali dan membersih sungai 
pontian besar dari loji SAJ Bukit Batu ke Kampung 
Sri Rahmat serta kerja-kerja berkaitan di Mukim 
Bukit Batu, Kulai, Johor. 

Siap  
Tarikh mula : 03/04/2023 
Tarikh siap : 07/05/2023 

2. Kerja-kerja pengukuhan tebing anak sungai serta 
kerja-kerja berkaitan di cabang anak Sungai 
Pontian Besar, Kampung Melayu Bukit Batu, Kulai, 
Johor. 

Siap  
Tarikh mula : 03/04/2023 
Tarikh siap : 28/05/2023 

3. Kerja-kerja menyelenggara sistem perparitan serta 
kerja-kerja berkaitan di Jalan Gangsa 3, kawasan 
perindustrian Kelapa Sawit, Kulai, Johor. 

Siap  
Tarikh mula : 01/03/2023 
Tarikh siap : 14/03/2023 

4. Kerja-kerja menyelenggara sistem perparitan serta 
kerja-kerja berkaitan berhampiran kilang MayBricks 
Sdn Bhd, Bt 36, Jalan Air Hitam, Mukim Bukit Batu, 
Kulai, Johor. 

Siap  
Tarikh mula : 01/03/2023 
Tarikh siap : 14/03/2023 

5. Kerja-Kerja Menyelenggara Dan Membersih 
Cabang Anak Sungai Pontian Besar Serta Kerja-
kerja Berkaitan Di Taman Palma, Kelapa Sawit, 
Kulai, Johor. 

Siap  
Tarikh mula : 01/03/2023 
Tarikh siap : 21/03/2023 

6. Kerja-Kerja Mengurangkan Risiko Banjir Dan Kerja-
Kerja Berkaitan Di Anak Sg. Sanglang, Bkt Ibol, 
Mukim Bukit Batu, Kulai, Johor. 

Siap  
Tarikh mula : 07/08/2023 
Tarikh siap : 20/08/2023 

7. Kerja-Kerja Mengurangkan Risiko Banjir Dan Kerja-
Kerja Berkaitan Di Anak Sg. Rambutan, Kg. Ayer 
Manis, Mukim Bukit Batu, Kulai, Johor. 

Siap  
Tarikh mula : 07/08/2023 
Tarikh siap : 03/09/2023 

8. Kerja-kerja menggali dan membersih sungai 
pontian besar Dari hulu Sungai Pontian Besar ke 
Loji SAJ Bukit Batu serta kerja-kerja berkaitan di 
Mukim Bukit Batu, Kulai, Johor. 

Dalam Perancangan 

9 Kerja-kerja menggali dan membersih sungai 
pontian besar Dari Kg. Sri Paya ke Kuala Kabong 
serta kerja-kerja berkaitan di Mukim Bukit Batu, 
Kulai, Johor. 

Dalam Perancangan 

10 Kerja-kerja penyelenggaraan parit balas serta kerja 
berkaitan di Lorong Pulasan Kg Sri Paya, Kulai, 
Johor. 

Dalam Perancangan 

11 Kerja-kerja mengurangkan risiko banjir dan kerja-
kerja berkaitan di Jalan Sc, Kg, Ayer Manis, Kulai, 
Johor. 

Dalam Perancangan 

12 Kerja-kerja menaiktaraf sistem saliran serta kerja-
kerja berkaitan di Estet Ulu Sanglang, Mukim Bukit 
Batu, Kulai, Johor. 

Dalam Perancangan 

13 Kerja-kerja menyelenggara sistem perparitan serta 
kerja-kerja berkaitan di Ladang Bukit Ibol, Mukim 
Bukit Batu, Kulai, Johor. 

Dalam Perancangan 

YB TUAN CHIONG SEN SERN (BUKIT BATU)  
SOALAN  130 (A129)  
 
Apakah perancangan pihak berkuasa seperti MPKu dan TNB untuk mengekang isu 
kerosakan lampu isyarat dan tiang lampu di jalan-jalan utama yang kerap berlaku 
semasa hujan lebat?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Bagi mengatasi masalah kerosakan lampu isyarat terutama semasa hujan lebat yang 
kerap berlaku, pihak Majlis Perbandaran Kulai (MPKu) menjalankan pemeriksaan 
pada semua aset berkaitan bagi memastikan sistem lampu isyarat tersebut dapat 
berfungsi dengan baik.  
 
MPKu telah merancang untuk membuat penambahbaikan terhadap sistem 
pembumian sedia ada. Bagi tahun 2023, MPKu telah melaksanakan kerja-kerja 
penambahbaikan sistem pembumian lampu isyarat pada 3 persimpangan iaitu di 
Persimpangan Jalan Persekutuan 1 - Jalan Rumah Pangsa, Persimpangan Jalan 
Persekutuan 1 – Tol Sedenak dan Jalan Ismail – Jalan Siantan 1. Bagi lampu isyarat 
di Persimpangan Bertingkat Bandar Putra – Indahpura, pihak MPKu telah menaiktaraf 
sistem dengan memasang bateri tambahan / Backup Battery (UPS) yang mampu 
bertahan sehingga 6 jam sekiranya berlaku kejadian belakan elektrik terputus. Bagi 
lain-lain persimpangan, MPKu merancang untuk melaksanakan kerja-kerja 
pembaikan dan menaiktaraf secara berperingkat pada tahun 2024. 
 
Di samping itu, anggota kerja Tenaga Nasional Berhad (TNB) sentiasa membuat 
kerja-kerja selenggaraan lampu-lampu jalan sebulan sekali dan juga melakukan 
rondaan visual secara berkala pada waktu malam untuk mengesan sebarang 
kerosakan lampu jalan. Lampu jalan yang di bawah aduan kemungkinan tidak 
berfungsi antara kitaran rondaan. Walau bagaimanapun, TNB menggalakkan orang 
ramai melaporkan sebarang kerosakan lampu jalan kepada pihak TNB Careline 
dengan menghubungi talian 15454 bagi tindakan segera pihak TNB. 
 
Inisiatif rondaan berkala ini sedang rancak dijalankan oleh TNB dan purata masa 
pembaikan untuk lampu jalan telah menunjukkan peningkatan yang luar biasa sejak 
pendekatan ini dilaksanakan. Sebarang maklum balas adalah amat dihargai dan akan 
dipertimbangkan bagi menambah baik keseluruhan perkhidmatan kepada orang 
ramai. 

YB TUAN CHIONG SEN SERN (BUKIT BATU)  
SOALAN  131 (A130)  
 
Senaraikan Projek Rumah RMMJ yang telah dilaksanakan dan yang bakal 
dibangunkan di DUN Bukit Batu?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan negeri sentiasa menambah kawasan baru untuk pembangunan perumahan 
mampu milik dari masa ke masa. Berdasarkan rekod semasa untuk Daerah Kulai 
mempunyai 41,384 unit. 
 
Sasaran siap sehingga 2026 adalah sebanyak 3,596 unit manakala rizab sebanyak 
37,788 unit. Berikut merupakan projek yang melibatkan Kawasan Bukit Batu :  
 
Terdapat 1 projek perumahan sehingga 2026 sebanyak 150 unit: 
 

i. Scientex Quatari (Taman Scientex Kulai) sebanyak 150 unit 
townhouse RMB C. 

 
Terdapat 1 projek perumahan dalam rizab sebanyak 493 unit: 
 

i. Aksi Selasih (Taman Saujana Jaya) sebanyak 191 unit teres 
RMB B dan 302 unit teres RMB C 

YB TUAN CHIONG SEN SERN (BUKIT BATU)  
SOALAN  132 (A131)  
 
Adakah kerajaan mempunyai perancangan untuk mengubahsuai teknologi 
pembinaan dan baik pulih jalan raya di DUN Bukit Batu agar bersesuaian dengan 
peningkatan bilangan penggunaan jalan raya dan dapat mengurangkan kesesakan 
jalan raya di beberapa "hotspot" di Bukit Batu?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, Jalan utama yang merentasi kawasan Bukit Batu 
adalah jalan persekutuan FT001 yang sebahagian besarnya adalah jenis 2 lorong 2 
hala “single carriageway”. Di sepanjang jalan persekutuan di kawasan bukit batu ini, 
terdapat banyak kuari-kuari yang diusahakan dengan persimpangan akses terus 
kepada jalan persekutuan. Pembinaan jalan akses yang dibina oleh pengusaha kuari 
ini sebahagian besar tidak menepati spesifikasi yang ditetapkan oleh JKR. 
 
Oleh itu, disebabkan keadaan jalan yang sempit dan ketiadaan persimpangan akses 
dengan lorong khas (acceleration & decelaration lane) untuk keluar masuk kenderaan 
berat dari kuari menyebab banyak masalah yang timbul seperti masalah kesesakan 
jalan ,keadaan jalan utama dan bahu jalan yang selalu rosak dan seterusnya 
membahayakan orang awam.  
 
JKR Daerah Kulai telah mengangkat kertas kerja pelebaran jalan dari jalan tunggal 2 
lorong kepada jalan berkembar 4 lorong. Kertas kerja ini telah diangkat sejajar dengan 
keperluan pelebaran jalan yang mendesak dikawasan ini disebabkan peningkatan 
bilangan pengguna jalan raya dan mengambilkira mod pembangunan dan pelaburan 
berskala besar (KIDEX) di kawasan Sedenak.  
 
Penaiktarafan dan pelebaran jalan FT001 dikawasan ini dari 2 lorong 2 hala “single 
carriageway” kepada 4 lorong 2 hala “dual carriageway” berserta 3 meter bahu jalan 
berturap yang telah diangkat permohonannya ini akan meningkatkan keselamatan 
dan keselesaan pengguna jalanraya memandangkan jalan sedia tidak mempunyai 
laluan kelambatan untuk kenderaan berat. 

YB TUAN CHIONG SEN SERN (BUKIT BATU)  
SOALAN  133 (A132)  
 
Minta dinyatakan secara terperinci kilang yang masih beroperasi secara haram di 
DUN Bukit Batu?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman, Jabatan Penguatkuasaan Majlis Perbandaran Kulai (MPKu) telah 
menjalankan pemantauan dan pemeriksaan terhadap premis – premis perniagaan di 
dalam kawasan pentadbiran, khususnya di DUN Bukit Batu. 
 
Hasil pemeriksaan mendapati, terdapat 14 premis kilang yang beroperasi tanpa lesen. 
Tindakan kompaun telah dikeluarkan kepada pemilik premis di bawah peruntukkan 
Undang – Undang Kecil Mengkompaun Kesalahan- Kesalahan Kerajaan Tempatan ( 
MPKu ) 2015.  Pemantauan bersepadu dengan jabatan lain akan dijalankan dari masa 
ke masa.  

YB TUAN HAJI MOHD YUSLA BIN ISMAIL (SENGGARANG)  
SOALAN  134 (A133)  
 
Mohon pihak JKM mengkaji semula syarat kelayakan permohonan bantuan kepada 
pemohon. Ini disebabkan meskipun pemohon mempunyai anak atau waris lain namun 
kebanyakan mereka tidak dapat membantu pemohon disebabkan mempunyai 
komitmen sendiri.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri melalui Jabatan Kebajikan Masyarakat (JKM) Negeri Johor sentiasa 
prihatin tentang situasi ekonomi rakyat Johor yang memerlukan bantuan untuk 
meringankan beban kos sara hidup seharian. Justeru, bagi membolehkan lebih ramai 
rakyat yang berkeperluan dapat dibantu melalui bantuan kewangan JKM syarat 
permohonan bantuan kewangan JKM telah dinaikkan dari RM960 sebulan kepada 
RM1,169 sebulan. Manakala PGK Makanan Per Kapita sebanyak RM310 juga telah 
digunapakai mulai 1 Januari 2021 bagi kes yang bersesuaian khususnya yang 
mempunyai bilangan ahli keluarga yang ramai. 
 
Terdapat satu lagi kajian semula telah dilaksanakan oleh JKM dimana mulai 1 Januari 
2021 kadar bantuan kewangan bulanan JKM juga telah dinaikkan memandangkan kos 
sara hidup kini telah meningkat. Kenaikan kadar bantuan yang telah dinaikkan adalah 
bagi Bantuan Warga Emas daripada RM350 sebulan kepada RM500 sebulan, 
Bantuan Elaun Pekerja OKU daripada RM400 kepada RM450 sebulan, Bantuan OKU 
Tidak Berupaya Bekerja daripada RM250 kepada RM300 sebulan, Bantuan 
Penjagaan OKU Terlantar/Pesakit Kronik Terlantar daripada RM350 kepada RM500 
sebulan dan Bantuan Kanak-Kanak daripada maksimum RM450 kepada maksimum 
RM1000 sebulan. Perincian kenaikan kadar baharu bantuan JKM adalah seperti 
jadual dibawah:- 
 

JENIS BANTUAN 
KADAR 
SEDIADA 

KADAR BAHARU 
MULAI 2021 

Bantuan Kanak-kanak (BKK) RM100-RM450 
MIN 
RM150 

MAX 
RM1,000 

Bantuan Orang Tua (BOT) RM350 RM500 

Elaun Pekerja Cacat (EPC) RM400 RM450 

Bantuan OKU Tidak Berupaya Bekerja 
(BTB) 

RM250 RM300 

Bantuan Penjagaan OKU Terlantar/Pesakit 
Kronik Terlantar (BPT) 

RM350 RM500 

YB TUAN HAJI MOHD YUSLA BIN ISMAIL (SENGGARANG)  
SOALAN  135 (A134)  
 
Kampung Sungai Suloh dan Sungai Ayam adalah kawasan ‘hotspot’  banjir setiap kali 
hujan meskipun hujan seketika, apakah langkah jangka pendek yang akan diambil 
oleh pihak JPS bagi mengatasi masalah ini?  
 
JAWAPAN YB TUAN RAVEN KUMAR A/L KRISHNASAMY 
 
Jabatan Pengairan Dan Saliran Negeri Johor telah melaksanakan kerja-kerja 
pembersihan parit dan sungai dengan peruntukan sebanyak RM 600 ribu yang 
melibatkan kawasan-kawasan ’hotspot’ banjir di Kampung Sungai Suloh dan Sungai 
Ayam. 
 
Jabatan Pengairan Dan Saliran Negeri Johor juga telah mengadakan perjumpaan 
dengan penduduk Kampung Sungai Suloh dan Sungai Ayam pada 31 Ogos 2023. 
Hasil perjumpaan mendapati walaupun kerja-kerja pembersihan parit dan sungai telah 
dilaksanakan di kawasan tersebut, banjir masih kerap berlaku dan ianya berpunca 
daripada mendapan pasir yang telah menyekat aliran air keluar ke laut.  
 
Sehubungan itu, satu lawatan tapak telah diadakan oleh Jabatan Pengairan Dan 
Saliran Negeri Johor ke kawasan kuari dan projek perumahan yang terletak di 
bahagian hulu Kampung Sungai Ayam dan Sungai Suloh pada 4 September 2023. 
Hasil lawatan tapak tersebut mendapati kolam-kolam mendapan di kawasan kuari 
tidak diselenggara dengan baik. Pihak Jabatan akan memaklumkan kepada Pejabat 
Tanah dan Pihak Berkuasa Tempatan mengenai perkara tersebut.  
 
Pada masa yang sama, langkah jangka pendek yang akan diambil oleh pihak JPS 
bagi mengatasi masalah ini ialah dengan menggali muara Sungai Suloh bagi 
melancarkan aliran air keluar ke laut. Pam dan flap gate juga akan diletakkan bagi 
membantu mempercepatkan pengeluaran air di kawasan banjir dan mengawal 
kemasukan air laut. Selain daripada itu, pemantauan aktiviti kuari bersama jabatan-
jabatan lain juga akan dilaksanakan secara bersepadu dari semasa ke semasa. 
 
 
  



SUKJ.(DN).BIL:600-3/4/1 JLD. 14                        DEWAN NEGERI JOHOR 
 

SOALAN-SOALAN LISAN YANG TIDAK HABIS DIJAWAB 
DI PERSIDANGAN DEWAN NEGERI JOHOR 
PADA HARI KHAMIS, 14 SEPTEMBER 2023 

 
 

191 
UNIT DEWAN,  
PEJABAT JURUTULIS DEWAN NEGERI JOHOR 
SEPTEMBER  2023 (ina) 

 
 
 

YB DATUK HAJI RAMLEE BIN BOHANI (KEMPAS)  
SOALAN  136 (A136)  
 
Adakah kawasan Kempas termasuk dalam Teras ke-4 dengan peruntukan sebanyak 
RM691.45 juta melalui Bajet 2023 Johor, memandangkan keadaan jalan di Kempas 
khususnya kawasan kampung tradisi tidak dinaik taraf sewajarnya sedangkan 
Kempas terlalu hampir dengan pusat bandaraya.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Bagi makluman Yang Berhormat Kempas, terdapat enam (6) Teras Maju Johor 2030. 
Teras empat (4) merupakan Kemudahan dan Keperluan Asas. Pendekatan 
pengagihan Bajet berdasarkan kepada beberapa indikator seperti ’Keutamaan 
Pengagihan’ – ’Projek Low Cost High Impact, High Cost High Impact’.  
 
Bagi kawasan Kempas, terdapat beberapa projek infrastruktur yang dlaksanakan 
seperti Pelebaran Jalan Dari Dua Lorong Ke Empat Lorong Di Taman Bukit Kempas. 
Kerja-kerja pelebaran jalan dua (2) lorong kepada empat  (4) lorong telah 
dilaksanakan dan siap pada tahun 2020. Di samping itu, pelaksanaan bagi fasa 2, 
jangkaan perolehan dan pelaksanaan adalah pada tahun 2024 menggunakan di 
bawah peruntukan Majlis Bandaraya Johor Bahru (MBJB). 
 
Selain itu, terdapat juga pelaksanaan projek Naik Taraf Jalan Kempas Lama - Jalan 
Kg Maju Jaya. Pihak Jabatan Kerja Raya (JKR) dalam proses penilaian baki kerja 
untuk proses re-tender semula projek berkenaan. Jangkaan Surat Setuju Terima 
(SST) akan dikeluarkan pada 6 November 2023.  
 
Seterusnya, pihak Kerajaan juga dalam tindakan pelaksanaan kerja baik pulih Jalan 
susur keluar dan masuk dari Lebuh Raya Skudai Ke Jalan Ledang Taman Johor. 
Untuk makluman Yang Berhormat Kempas, satu lawatan kerja juga telah diadakan 
bersama Yang Amat Berhormat Menteri Besar Johor dan pihak JKR (D) juga dalam 
tindakan melaksanakan anggaran kos dan skop yang terlibat bagi kerja-kerja 
tambahan di bawah skop Performance Based Contract (PBC) untuk dimajukan bagi 
kelulusan. 

YB DATUK HAJI RAMLEE BIN BOHANI (KEMPAS)  
SOALAN  137 (A137)  
 
Adakah kerajaan Johor melalui pejabat Jabatan Agama Islam Negeri Johor 
menjalankan pemantauan dan tindakan terhadap ethnik Rohingnya di Kempas yang 
dilaporkan mengadakan aktiviti keagamaan seperti Solat Jumaat di premis mereka?
  
 
JAWAPAN YB TUAN HAJI MOHD FARED BIN MOHD KHALID 
 
Tindakan tinjauan dan pemantauan telah dibuat di alamat No. 326 A, Jalan Banjaran 
3, Kampung Kempas Baru, Tampoi 81200 Johor Bahru. Melalui pemantauan yang 
dibuat, mereka telah diberikan amaran agar tidak melaksanakan Solat Jumaat di 
premis sendiri. Mereka juga telah dinasihatkan agar berjemaah bersama-sama di 
masjid yang berhampiran. Walau bagaimanapun, Bahagian Penguatkuasa akan terus 
membuat pemantauan bersama Bahagian Pengurusan Masjid dan Surau melalui 
penggerak masjid kawasan Kempas untuk memastikan tiada aktiviti solat Jumaat di 
premis mereka dan akan bersama-sama agensi lain seperti pihak berkuasa tempatan 
untuk tindakan selanjutnya. 
 

 
 


